
ზოგი რამ
I

რაკი ჩვენს ღარიბ ლიტერატურაზედ 
და ეხლანდელს მწერლობაზედ დაიწყებ 
სადმე ლაპარაკსა, მაშინვე რაღაც მოდუ-
ნებულის პირის მთქნარებითა და, თით-
ქოს რაღაც სიმზაკვრით სავსეს სიხარუ-
ლითა, მოგახლიან ხოლმე: ეხლანდელს 
მწერლებს ენა არ უვარგათო.

მეც. ცოტად თუ ბევრად, ამაზედ თა-
ნახმა ვარ, მაგრამ ერთი ეს მინდა ვიკით-
ხო: გვაქვს კი ენა, რომ ვიწუნებთ კიდეც?...

ვიცი, ამ ჩემს, პირველ შეხედვით უსა-
ფუძვლო კითხვაზედ მე ბევრი თქვენგანი, 
მკითხველო, მასხრად ამიგდებს, მაგრამ 
აბა, მკითხველო, შენ მე ყური მომიგდე: მე 
გეტყვი და შენ დალაგებით და აუჩქარებ-
ლად მისმინე. მე წინათვე ვიცი, რომ მას-
ზედ, რასაც მე ვიტყვი, გული დაგეთანაღ-
რება, აიტკიცები და შესწუხდები, მაგრამ 
შენ კი, მკითხველო, იქნება ის არ იცოდე, 
რომ თითო სიტყვას, რასაც ეს წერილი 
ქვევით მოგახსენებს, იქნება თითო კოშტი 
სისხლიც თან ამოჰყოლოდეს, რაზედ გა-
იჭირე საქმეო, მეტყვი შენ. იმისთვის, ჩემო 
ძმაო, თუ დაო, რომ: თქმით ჭმუნვა მაინც 
შემცირდებისა”-ო ჩვენის პოეტის არ იყოს.

II
აიღებს ბეჩავი ქართველი მწერალი ხელ-

ში კალამს თუ არა, მაშინვე გულამოსკვნით 
შედგება ხოლმე და თავის თავსა ჰკითხავს: 
ვის უნდა ველაპარაკოო, და სისხლი ძარ-
ღვში გაუშრება ხოლმე. მართლა-და, ვის 
უნდა ელაპარაკოს? მეტყვიან: ყველასაო. 
დიაღ, კარგი და პატიოსანი, მაგრამ ჩვენ, 
ქართველებს, საყოველთაო რა გვაქვს, 
რომ მწერალმა ფრთა გაშალოს და იმაზედ 
განაღვლოს საყოველთაო ნაღვლითა, ანუ 
გალხინოს საყოველთაო ლხინითა? ქარ-
თველობა ხომ არა გგონია საყოველთაო 
სალხინებელი და სანაღვლებელი? დიაღაც 
ეგ უნდა იყოს, მაგრამ სად არის ქართველი 
და ქართველობა? ერთი ეს მინდა გკითხო: 
ვართ-ღა სადმე? როგორ თუ ვართ-ღაო, 
შემომიტევ წყრომით. თუ შენ, ჩემო მკითხ-
ველო, ადამიანობა, კაცური-კაცობა ხელში 
მჩვრად არ გადაგიქცევია, ვიცი, რომ ამ 
კითხვაზედ ძარღვი ჩაგწყდება; ისიც ვიცი, 
რა ტკივილიც ამოგაკვნესებს; მაგრამ ესეც 
უნდა იცოდე, რომ ბალღამში ამოვლებულს 
ჭეშმარიტებასაც ვაჟკაცური მოსმენა უნდა. 
რით ვერ გაიგე, რომ ჩვენ უბედურნი ვართ!.. 
ყური მომიგდე.

III

პატარა დალაგებით რომ დაუფიქრდე 
იმ ხავსმოკიდებულს გუბეს, რომელსაც 
ჩვენ, ქვეყნის სამასხარაოს ცხოვრებას 
ვეძახით, რომელშიაც ჩვენ, რაღაც და-
უდეგარის კმაყოფილებით, ვჭუპალაობთ, 
და რომლიდამაც ათასი სხვადასხვა-ფერი 
ნაკადული იწრიტება ცალ-ცალკე და სხვა-
დასხვა გზით მიდის, და „რაოდენადაც ერ-
თმანეთზედ შორსა ვალს, ეგოდენ დაუძ-
ლურდების”,  –   ამ გუბეს რომ თვალღია 
და აუჩქარებლივ დააკვირდე, მაშინ შენც 
ჩემთან ამოიკვნესებ და იტყვი: „ვართ-
ღაო!“

აჩქარებული კაცი, ის კაცი, რომელ-
საც უნდა შავი ფიქრები თავიდან მალე 
მოიშოროს, ადგილად გვიპასუხებს ჩვენ 
და გვეტყვის: ბრმანი ყოფილხართო. ეს 
ჩვენი დედაქალაქი და ეს შავი ზღვიდამ 
კასპიის ზღვამდე გუნდ-გუნდად მორიგე-
ბული მისი შვილი  –   სოფლები, ქართვე-
ლები არ არიანო, მაშ ვინ არიანო. ქალაქი 
იქნება დედა იყოს, სოფლებიც იქნება მისი 
შვილები იყვნენ, მაგრამ საქმე იმაშია, რომ 

დედის ძუძუ გაშრა და დედის ძუძუს შვი-
ლი აღარა სწოვს.

IV

ქართველები არ არიან, მაშ რა არიან? 
არიან თავადნი, აზნაურნი, მღვდელნი, 
ვაჭარნი, გლეხნი, ჩინიანნი და უჩინონი  –   
ყველანი არიან, და ქართველები კი არსად 
არის. თავადს აზნაური სძულს, აზნაურ-
სა  –   თავადი, გლეხსა  –   ორივე, ნუთუ 
ესენი ქართველნი არიან, ერთის დედის 
საქართველოს ოჯახის შვილნი? თავადის 
აზრი  –   სათავადოა, აზნაურის  –   სააზ-
ნაურო, გლეხის  –   საგლეხო, ვაჭრისა  –   
სავაჭრო, ნუთუ ესენი ქართველები არიან, 
ერთს თესლზედ აღმოსულნი? თავადის 
აზრი აზნაურს არ უხდება, აზნაურისა  –   
თავადსა, ორივესი  –   გლეხსა, ნუთუ ესე-
ნი ქართველები არიან, ერთისა და იგივე 
ხორცისა და სულისა ნაყოფნი და ერთის 
დედის საქართველოს ძუძუთი გაზრდილ-
ნი? ეს ასომთავრული რომ ასომხედრულს 
გზას უღობავს, ეს თავადი რომ აზნაურს 
ზურგს უქცევს, აზნაური  –   თავადსა, 
ორივენი  –   გლეხსა; ეს ვაჭარი რომ სამი-
ვეს ერთნაირის სიხარბითა სწოვს, ნუთუ 

ესენი თვითეულად ცალკე და ყოველნივე 
ერთად ქართველი ჰგონია ვისმე! ქართ-
ველი საყოველთაო სახელია და ამაში რა 
არის საყოველთაო. ეგ თითოთითოდ, ერ-
თის გაწყვეტილი ჯაჭვის რგოლებით რომ 
ცალ-ცალკე და თავ-თავად დავგორავთ, 
ზოგი აქეთ, ზოგი იქით, ნუთუ ეგ თვითე-
ული ქართველი ჰგონია ვისმე!

თქვენ მე მიჩვენეთ ის ადგილი, საცა 
მაგ თვითეულის გზები ერთად იყრება 
საყოველთაო საქართველოს სიკეთისათ-
ვის, მაშინ მეც ვიტყვი: ქართველი აგერ იქ 
არის-მეთქი. ის საერთო ნიშანი მიჩვენეთ, 
საითკენაც თვითეულის ჩვენგანის ჭკუა, 
გონება, ფიქრი, გრძნობა, სურვილი ერ-
თად, ხალისიანად და შეუპოვრად მიიწევ-
დეს საყოველთაო საქართველოს კეთილ-
დღეობისათვის, მაშინ მეც ვიტყვი: ქართ-
ველი აგერ იქ არის-მეთქი. საერთო ლხინი 
მიჩვენეთ, საერთო ჭირი მაინცა, მაგრამ 
სად არის: ჩემი ლხინი შენი ლხინი არ არის, 
შენი ჭირი ჩემი ჭირი არ არის. ქართვე-
ლი საყოველთაო სახელია და კიდევ ამას 
გკითხავ: საყოველთაო რა გვაქვს? ჩვენში 
არის: „მე თუ შენ, შენ თუ მე”, და ორივენი 
ერთად კი არაო.

აბა დაიძახე: ქართველო-თქო, თუ შავი 

ზღვიდამ მოყოლებული კასპიის ზღვამდე 
მარტო ღიპ-გადმოგდებული ქართველის 
მეტმა (ე.ი. გორის მაზრაში მცხოვრებ-
მა) შემოგხედოს ვინმემ, და თუ გაჭირდა, 
იქნება კახელმაც თავისი სხვილი კისერი 
შენკენ მოიღრიჯოს, სხვანი კი ყურსაც 
არ გათხოვებენ, თითქოს ამათ არ ეძახიო, 
თითქო ისინი კი ქართველები არ არიანო.

ის შემკრებლობითი, დიდებული ერ-
თიანი აზრი, რომელსაც ყოველი ჩვენგანი 
ქართველობაში უნდა ხედავდეს, ის სახე-
ლი, რომელიც ყველას გვერქვა, დაირღვა, 
ჩვენის გონებიდამ ამოშრა, და ქართველი 
ეხლა ერთის კუნჭულის მცხოვრებთა სა-
კუთარი კერძოობითი სახელი-ღა გახდა 
და არა საერთო, საყოველთაო მთელის 
ხალხისა, რომელიც ერთად ტანჯულა, 
რომელსაც ქართველთა შესისხლულის 
ისტორიის მძიმე უღელი ჭირში, თუ ლხინ-
ში, ერთად ძმურად უწევნია, რომელსაც 
ერთისა და იგივე ენით ჭირში უგლოვნია, 
ლხინში უმხიარულნია, და რომელიც დღე-
საც ერთისა და იგივე ენით  –   თუ არა-
ფერს აკეთებს  –   თავის მოძმეს მაინც 
აბეზღებს ღმერთთანაც და კაცთანაცა.

V

იმერელი, გურული, მეგრელი, ქართ-
ლელი, კახელი  –   ეს ცალ-ცალკედ მით-
ვისებული, კერძოობითად მიღებული, გან-
მაყოფელი სახელები, ჩემის ზემოხსენებუ-
ლის სიტყვის ცხადი მაგალითებია. მაგრამ 
მეტყვიან: ეგ ყველა ხალხში არისო, მარ-
თალია, მაგრამ არა ეგრე გულსაკლავად, 
როგორც ჩვენშია. იქ, სხვა ხალხში, საცა 
თვითეულს პირს თავის დამოკიდებუ-
ლება თავის ხალხთან არ შეუწყვეტია და 
სისხლში და ხორცში გამჯდარი აქვს, იქ 
მაგისთანა სახელები შინაურობაში იხ-
მარება ურთიერთის გასარჩევად და არა 
საქვეყნოდ, საგარეოდ. მარსელში მცხოვ-
რებელი ფრანციელი, რასაკვირველია, 
ფრანციელსვე ეტყვის, მარსელელი ვარო, 
მაგრამ უცხო ქვეყნელს კი ეტყვის, მარ-
სელელი ვარო. ეგ იმას ნიშნავს, რომ იგი 
შინაურობაში მარსელელია და გარეობაში  
–   ფრანციელი. უცხოსათვის ერთი იმათ-
განია, საცა ყველანი ამისათვის ცხოვრო-
ბენ და ყველასათვის თითონა ცხოვრობს. 
ეგ იმას ნიშნავს, რომ ჩემი ძალა  –   ჩემი 
ხალხის ძალააო, ჩემი სიკეთე  –   ჩემი ხალ-
ხის სიკეთეაო; რომ ჩემი სისხლი ყოველს 
ფრანციელთან ერთად დუღსო, ყოველის 
ფრანციელის ცხოვრების ძარღვი ჩემის 
ცხოვრების ძარღვიაო, და თუ გინდაო, 
ყოვლის ფრანციელის ავად და კარგად 
მყოფობას ჩემს მაჯაზედ შეატყობო. ეგ 
იმას ნიშნავს, რომ ჩემი წყენა უცხოსაგან  
–   ჩემის ხალხის წყენააო, და ჩემი ხალხის 
წყენა  –   ჩემი საკუთარი წყენააო.

ჩვენში? ეჰ, რაღა გითხრა, მკითხველო! 
შენც კარგად იცი, რომ ქართველი ჩვენის 
ტომის საერთო სახელი აღარ არის, აღარც 
შინა და აღარც გარეთ, არც მახლობლი-
სათვის და არც უცხოსთვის. იმერელი  
–   იმერელია, გურული  –   გურულია, მეგ-
რელი  –   მეგრელია, ქართლელი  –   ქართ-
ლელია, და სულ ყველანი კი ერთად ქართ-
ველები არ არიან.

ვაი იმ ხალხს, რომელსაც საერთო ძარ-
ღვი გაუწყდა, ვაი იმ ქვეყანას, საცა საერ-
თო ძარღვში სისხლი გაშრა, საცა ყველაში 
თითო არ არის და თითოში  –   ყველა, საცა 
თითოეული ყველასთვის არ ჰფიქრობს და 
ყველა თვითეულისთვის, საცა „მე” ხში-
რია, და „ჩვენ” - იშვიათი!

ილია ჭავჭავაძე, 
თხზ. 1984, გვ.538-542

რაცა ტანჯულა ეს ქვეყანა,

ტანჯვად ეყოფა,

მოეცი ძალი დავრდომილსა კვლავ

აღდგომისა,

სახელოვანი განუახლე წარსულთ

დღეთ ყოფა,

მამაპაპური სული, გული

მოჰმადლე შვილსა.

„თქმით ჭმუნვა მაინც შემცირდებისა”...
გრ. ორბელიანი

***
სამცხის სპასალარი ნორგიალეს ეკ-

ლესიის სამრეკლოდან მიმართავდა შავ-
შეთის მკვიდრთ:      

„ღვთის დახმარებით  შამელთა-
გან განთავისუფლებულო ნორგიალეს 
მკვიდრნო, გიბრძანებთ, რჩეულიანებს, 
შემოეწყოთ და ათასისთავს დაემორჩი-
ლოთ, ეხლავე უნდა გავემართოთ ოპიზი-
საკენ, გარმიანისა და შამის თურქებს და-
ვასწროთ  გამაგრება და ავიღოთ ოპიზა”. 

 –   შენ ის ბოცო ჯაყელი არ ხარ, რო-
მელმაც ორბელთა აჯანყებაში მიიღო 
მონაწილეობა შვიდი წლის წინ? – უეც-
რად შეჰყვირა მღვდელმა სალუზაყანმა 
და საკუთარ ხალხს გადმოხედა.

 –   მე ის ბოცო ჯაყელი ვარ, რომე-
ლიც საბრალო დემეტრე II ბაგრატიონის 
გადარჩენასა და გამეფებას ელტვოდა, 

მღვდელო! 
 –   ჰოდა, თუ ეგრეა, ჩამოდი სამრეკ-

ლოდან, ერისთავო!  –  ანჩხლად იყვირა 
სიმკაცრით განთქმულმა სალუზაყანმა 
და მარჯვენა ბოცოსკენ გაიშვირა, ხოლო 
მარცხენით შამელთაგან წართმეულ 
შუბს დაუწყო მომარჯვება.

აბიათარის რაზმელებმა მღვდელი 
უცებ განაიარაღეს და ხელახლა დაბორ-
კეს. 

სამცხის სპასალარის ბრძანების 
შეუსრულებლობისათვის, სიკვდილი ურ-
ჩებს!  – შეჰყვირა აზნაურმა ფოცხოველ-
მა და ნორგიელელებს თვალი მოავლო.

 –   ხომ ხართ, ლომები? ხომ მოდი-
ხართ ოპიზისაკენ?! – დაჰყვირა თავზე 
შებრკოლებულ სოფლელებს  აზნაურმა 
არსიანელმა.

 –   ჰო, მოვდივართ, იარაღი მოგვე-
ცი, იარაღი! – ამოღერღეს ნორგიალეს 
მკვიდრთ და ბოცო ჯაყელს ახედეს.

*** 
ოპიზისაკენ მიჰქროდნენ რჩეულიან-

ნი. როდესაც მალემსრბოლი გამოიჭრა 
ტყის დიდი მასივიდან და... –  „სამცხის 
სპასალარი რომელიაო?” – იკითხა. 

 –   მე ვარ სამცხის სპასალარი! – იც-
რუა აბიათარ კოპაძემ და უცხო თავის-
თან მოიხმო.

 –   გუზან ტაოსკარელისაგან ვარ, 
ოპიზასთან ვდგევართ და გელით, შუად-
ღეს უნდა შევარდეთ ოპიზაში. 

 –   ჩვენც მზად ვართ! – მხედრულად 
უპასუხა აბიათარ კოპაძემ და უცხო 
უკანვე გააბრუნა გუზან ტაოსკარელთან.

***  
შამელი თურქების შემოსევისაგან,  

უცხო კირთებით, უვნებლად გადარჩენი-
ლი, გუზან ტაოსკარელი ტყეს შეეფარა.  
რადგანაც იგი თბილისელი იყო და სამე-
ფო კარის მიერ არც თუ ისე დიდი ხნის 
წინ დაენიშნათ შავშეთის ერისთავად, გუ-
ზანმა არც მთლად კარგად იცოდა შავშე-
თის გზები, ხეობები, რაც აუცილებელი 
იყო  მტრის მოსაგერიებლად.

 –   მე არა ვარ სამხედრო, – იმეორებ-
და გუზან ტაოსკარელი, რომლის შვილიც 
გახლდათ ტფილისელი ამირა – ქურდისა 
აბულასანისა. 

გუზანი უფრო პოლიტიკოსი იყო, ვიდ-
რე სამხედრო, მაშინ, როცა ბოცო უფრო 
სამხედრო იყო, ვიდრე პოლიტიკოსი. ამი-
ტომაც, ეს ორი ახალგაზრდა კაცი, ერთ-
მანეთს თავიდანვე ნაკლებად უგებდნენ, 
მაგრამ ერთად გატარებული ბავშვობა 
და სიყმაწვილის წლები მათ ურთიერთ 
მეგობრობას განაპირობებდა. 

 –   ბოცო მოვა, უკვე შავშეთისა 

და არსიანის ქედი გადმოუვლია, რჩე-
ულიანთ მოუძღვის, გიჟი აბიათარი ყავს, 
მაგათ ვინ დაუდგებათ წინ, ისე გასცელა-
ვენ ამ თურქებს, როგორც ნამგალი ქერ-
სა, – ამბობდა გუზანი და ტყეში ელოდა 
საკუთარ მალემსრბოლს შეშფოთებული.

ამ დროს გამოჩნდა ერთი კაცი, რო-
მელიც სწრაფად მიიჭრა გუზანთან და 
უთხრა:

 –   შუადღისას შეუტიოთო! –  მიბრ-
ძანა სამცხის სპასალარმა.

 –   ეხლა სად არიანო, –  თვალები 
გაუბრწყინდა გუზანს.

 –   მონადირული ნაბიჯით, ტყე-ტყე 
მოდიან, დევის ქვასთან იქნებიან, ალბათ 
– თქვა გუზანის კაცმა. 

***
 –   სწრაფად მოდიან, მონადირულად, 

ფეხაკრეფით, არა მწყობრად, ტყე-ტყე 
მოუყვებიან, ახლოს არიან ოპიზასთან. 
აი, გამოჩნდა დევის ქვაც, მაგრამ ბოცოს 
გუნება მაინც გაფუჭებული აქვს.

 –   ეს რა გაბედა,  მღვდელმა! –  თავის 
თავს ეკითხება ბოცო და თვითონვე პა-
სუხობს: – მოღალატე ხარო, დამაბრალა. 

 –   ჰოდა, ვერ გავიგე, როგორ შეიძ-
ლება დემნას მომხრეს მოღალატეობა 
დააბრალო, ხოლო გიორგი მეფის მომხ-
რეს – მამულიშვილი უწოდო?

 –   ვერ გამიგია ჩემი ხალხისა, აბი-
ათარო! –  ეხლა უკვე ხმამაღლა ჩაილაპა-
რაკა ბოცომ.

მუდამ მდუმარე აბიათარ კოპაძე 
შემოტრიალდა, თვალებში ჩააშტერდა 
მისსავე აღზრდილ სამცხის სპასალარს 
და მუნჯურად უთხრა: –  „რა ვერ გაგი-
გიაო?”

მხრების აჩეჩვითვე ბოცომაც რაღაც 
მიანიშნა აბიათარს, რომელმაც ხელები 
შეატყუპა და ოპიზისაკენ   მიუნიშნა.

 –   „მუდამ ასეა, აბიათარი, მტერზე 
დაგეშილი. ჩვენს მამულს მხოლოდ ამგ-
ვარი ათასისთავები სჭირდება!” – გა-
იფიქრა ბოცომ და ის ამბავი გაახსენდა 
თუ როგორ შეხვდა ბოლოს უფლისწულ 
დემნას.

***   
1179 წელი იდგა. მტრისაგან ალყაშე-

მორტყმული დემნა ლორეს ციხის აღმო-
სავლეთ ქონგურებს ათვალიერებდა, რო-
დესაც მის საპირისპიროდ ბოცო ჯაყელი 
გამოჩნდა. დაღლილმა დემნამ  თვალები 
მოჭუტა, თითქოს მხედველობას უჩივი-
სო, ისე დააკვირდა სამხედრო ბლისკინ-
ზე მომავალ მაღალ და ტანბრგე კაცს და 
როდესაც ამ კაცში ბავშვობის მეგობარი 
შეიცნო, გულში იმედი ჩაეღვარა.

 –   მოგესალმებით, მეფეო აფხაზთა 
და ქართველთა, სომეხთა და რანთა......- 

დაიწყო ცალ მუხლზე ჩაჩოქოლმა სამც-
ხელმა ენის ბორძიკით.

 –   მორჩი, მორჩი ამ სისულელეებს, 
მოჭიდავევ, წამოდექი ფეხზე, მეგობარო! 
– დასწვდა დემნა ბოცოს  და სამცხელი 
გულში ჩაიხუტა.

 –   სირცხვილია, მეფეო,  სირცხვილი! 
– სლუკუნებდა სამცხელი. მას ზურგს 
უკან ორბელთა სამხედრონი შეჰურებდ-
ნენ მკაცრად.

 –   ჩვენ სიკვდილამდე მეგობრებად 
დავჩებით ჩემო სამცხელო!  –  უმეორებ-
და  დემნა. 

ეს მოგონება თითქოს ნისლში ჩაიკარ-
გაო, ისე გაქრა. დემნა უფლისწული ამის 
შემდეგ ცოცხალი არც არავის აღარ უნა-
ხავს. 

შეტევა ოპიზის 
მიმართულებით

 –   „ვინძლო დავრჩენილიყავი ლო-
რეს ციხეში, იქნებ  გადამერჩინა ჩემი 
მეგობარი”! – აკვიატებულად ფიქრობ-
და ბოცო – სამცხის სპასალარი, რომე-
ლიც, მიუხედავად აბიათარის თხოვნისა, 
პირველი შეიჭრა შამელ და გარმიანელ 
თურქთაგან დაკავებულ ოპიზაში და ოც-
ოცდახუთ კაციან რაზმს მარტოდმარტო 
შეება. მისი მჭრელი „შვეტი” ფხრეწდა  
ჯერ თურქთა ფარებს, ხოლო შემდეგ 
მათ კიდურებს მიწაზე ჰფანტავდა. თა-
ვად თურქნიც უტევდნენ ბოცოს, მაგრამ 
მისი მოქნილი მგლოსანი ფარი ყველგან 
ასწრებდა და თავად ბოცოც უვნებლად 

იდგა, მის წინ მოჯარული ხალხი კი, სამ-
ცხელის შეუვალობისაგან გაოგნებული, 
უკან ილტვოდა. 

რჩეულიანნიც ასევე ვაჟკაცურად 
იბრძოდნენ. აზნაური ფოცხოველი  ასე-
ვე ვაჟკაცურად შეება თურქთა მრავალ-
რიცხოვან რაზს, აზნაური არსიანელი კი 
იქით მიუხდა მწყობრად მდგარ შამელთა 
გროვას, ასევე აქტიურობდნენ სხვანიც. 
ქირქიშ არტაანელმა თურქთა ბელადს 
ენა ამოგლიჯა და შამელებს მიუგდო. 

აბიათარი რჩეულიანთა მეორე ჯგუ-
ფის შემოსვლას აწესრიგებდა ოპიზის 
გალავანში. რჩეულ მესხთა შორის ნორ-
გიალეს მკვიდრნიც ჩაეყენებინა და მათ 
უკან ჩამდგარიყო, ნორგიალელებს გულს 
უმაგრებდა, –  „არ ჩაფახდეთო!” და ჰარ-
პიასავით თავს დასტრიალებდა, – ზოგს 
ძალით მიაგდებდა მტერზე და დასჭყივო-
და – „გაქანდით ბიჭებო და ურჯულოებს 
შეუვარდითო”! 

ნორგიალელ უკუქცეულებს შუბს აძ-
გერებდა ქირქიშ არტაანელი და თან იცი-
ნოდა: –  „თქვენი ნაზრახი სიცოცხლე, 

შამელთათვის მიმინდვიაო”. გაგულის-
დნენ ნორგიალელები, ერთი შეუძახეს 
თავს „ვაჰმეო” და უმალ შამელთა გრძელ, 
წვრილ ბუნიკიან შუბებზე წამოეგნენ. 
აი ამ დროს მიჰყვნენ  მათ რჩეულიანთ 
რაზმის ბუმბერაზები, საბახტარ და ბერ-
მუხა  სრესელები, რომლებიც შუბებით 
შეუვარდნენ შამელთა მწყობრს და ბო-
ლომდე გაიტანეს. გაიხლიჩნენ შამელნი 
და გარმიანელებმაც გაქცევით უშველეს 
თავს. 

ბოცოს პირველ შეტევას აზრიც ის 
ჰქონდა, რომ სპასალარის გიჟური მიტე-
ვებით, რამდენიმე მეტრი უნდა მოეგოთ 
მესხებს ოპიზის ციხის პლაცდარმზე მა-
ნამ, სანამ მათი მთლიანი მასა  ქალაქში 
არ შევარდებოდა.  აი ეხლა რჩეულიანე-
ბი უკვე ყველგან ტრიალებდნენ, – ისინი 
სახლის სახურავებზე, კოშკებზე, ბოს-
ლებზე და ბაგეებზე არბოდნენ, შემდეგ 
ქუჩებში შეჯგუფებულ შამელებს სხვა-
დასხვა მხრიდან ატყდებოდნენ თავს და 
ყოველმხრივ ავიწროვებდნენ. ამგვარი 
ბრძოლის ხერხი აბიათარ კოპაძეს თავად 
ჰქონდა შესწავლული სპარსელთაგან და 
შემდეგ წლების მანძილზე ნერგავდა რჩე-
ულიანთ რიგებში.  

ამასობაში, ოპიზელებმაც გაითავი-
სუფლეს თავი შამელთა ხუნდებისაგან 
და ხელი იარაღს ჰკიდეს. ქალაქელებიც 
აღიჭურვნენ და ოპიზის მთავარი მოედ-
ნისაკენ დაიძრნენ, სადაც გააფთრებული 
ჩეხვა ჯერ კიდევ მიმდინარეობდა. 

ერთის მხრივ ოპიზარებისა და, მე-
ორეს მხრივ, რჩეულიანთა რაზმის შე-
ტევას შამელი და გარმიანელი თურქები 
წინ ვერ დაუდგნენ მაშინაც კი, როდესაც 
მათი ყოჩი – უმარი, აზნაურ ფოცხოველს 
შეება. ყველა გაირინდა. ბოცო და აბი-
ათარი შერკინებულთა გარშემო დაიარე-
ბოდნენ და უმარს უმზერდნენ.

ასეც ხდება ხოლმე ამგვარი ორთაბრ-
ძოლის დროს, – ფოცხოველი და უმარი 
ერთურთს მაჯებში წააფრინდნენ და, 
ბოლოს, მიწაზე დაენარცხნენ. ორივე 
დაჭრილი იყო. სისხლი ღვარად მოედინე-
ბოდა მათი სხეულებიდან. ბოლოს უმარს 
სახე ტყვიისფერი გაუხდა და ფოცხოვე-
ლი ბოცომ წამოაყენა ფეხზე. 

გაოგნებული შამელნი რამდენიმე 
წამს მისჩერებოდნენ მომაკვდავ უმარს 
თვალს არ აცილებდნენ აბიათარს, რომე-
ლიც – დაიჩოქეთო! – მოუწოდებდა მათ. 

ბოლოს იძულებულნი გახდნენ და 
დაიჩოქეს გადარჩენილმა შამელებმა. 
კისრები წინ წაიგრძელეს და მუხლებზე 
დაჩოქილები თავიანთ ხვედრს ელოდნენ.

 –   „გავიმარჯვეთ!” – შესძახა ბოცო 
ჯაყელმა და მისკენ მომავალ გუზან 
ტაოსკარელს გადაეხვია.

ბოცო ჯაყელი და უფლისწულ დემნას აჩრდილი 
(ჯაყელთა 1000 წელი)

ნახ. ავტორისა

პოეზია

დალი ყარაულაშვილი

*** 
არ ვიცი, რა მინდა, ეს მიწა არ მყოფნის,
ეს ცა კი თითქოს და ახლოა ძალიან,
ეს გულიც საგულეს მგონი ვერ ეტევა,
უნდა მიატოვოს ამ სულმა გალია.
გაშალოს ფრთები და გაიჭრას ლაჟვარდში,
ზეცაში შეერწყას ბუმბერაზ ვარსკვლავეთს,
გაფრინდეს, ეგება, სიმშვიდე იპოვოს,
მიწაზე ჯვარს აცვეს, ფლითეს და აწამეს.

არ ვიცი, რა მინდა, ეს მიწა არ მყოფნის.

აღდგომა

ჯვარი ზიდა გოლგოთამდე,
ეშმა ეკლის გვირგვინს ადგამს!
ორიათას მეცხრამეტედ,
მისი სული ზეცად აღსდგა!
მამის სახელს ჩურჩულებდა,
ავედრებდა უფალს მოკვდავთ,
მიტევების ლოცვა კვნესად,
ჯვარცმულ სხეულს რომ აღმოხდა...
მიწა იძრა... მზე გაშავდა...
და ღრუბლები ცრემლად იქცნენ,
სამყარო რომ შეზანზარდა,
ზეცის შვილი მერე იცნეს!
სული ჩვენთვის შეწირული,
ცად ამაღლდა, მამის გვერდით,
იბერ-კოლხთა ჯიშ-ჯილაგი,
დღემდე მის გზა-ბილიკს ვჭედდით.
ჯვარი ზიდა გოლგოთამდე,
ურწმუნოა მაინც თომა?!
ხომ შეგვპირდა, ის მეორედ,
მახვილით და ცეცხლით მოვა!
მიტევებით რაც ვერ წმინდა,
სულს გაწმინდავს მერე ცეცხლით,
და დემონს ვერ გადაარჩენს,
ვერც ოქრო და ვეღარც ვერცხლი.
ქრისტე აღსდგა! ქრისტე აღსდგა!
შემოსძახებს მლეთას ჟამი,
გაბრწყინდება უკვდავება!
ქრისტე აღსდგა! აღსდგა! ამინ!

***
მაღალ მთაზე გამიჭერით საფლავი,
დაე, სულმა გადმოხედოს ქვეყანას,
ძეგლად ციდა კლდის ნაგლეჯი მეყოფა,
მიწით დაღლილ სულს მივუძღვნი ზე ყანას.
შევუყვები ცის ბილიკს და შევძახებ,
ზეცას ვეტყვი: „შენი შვილი მოვედი!"
სხვა, დიდებად არაფერი არ მინდა,
კლდის ლოდს მხოლოდ მიაწერეთ  „პოეტი!"

ჩვენი გონის აზრიანი ილუზია

ცას შესთხოვეთ სათხოვარი, ასრულდება,
მატერია ხომ სამყაროს ნაწილია?!
სიცოცხლე კი, ამ ყოფიდან საუფლომდე,
ეკალ-ბარდში გასავლელი მანძილია.
კიბე-კიბე, სართულ სართულ, დროს მივყვებით,
დროს მივყვებით დიდი ხნის წინ დასრულებულს,
გრძნობით ზეცას ჩავჩურჩულებთ ლოცვით სურვილს,
სურვილს, სადღაც შორს, წარსულში ასრულებულს.
დიდი ხნის წინ გადაკვეთილ საზღვარს ვეძებთ,
არ არსებულ დროში ჩაგვრჩა სადღაც გონი,
ჩვენი სული, ნათელ სხივში მოლივლივე,
ეს ყოფა კი, სიზმარია მონაგონი.
ვხედავ ზეცას, რძისფრად სხეულგაბრწყინებულს,
ქართულ სულებს, უფალს ფერხთით რომ უზიან,
დამთავრებულ დროს მიათრევს კვლავ ზეცისკენ,
ამ ყოფაში ჩვენი ყოფნის ილუზია.
დიდი ხნის წინ გასავლელი გზა გავლიეთ,
და ვლივლივებთ სასულეთში ნათლით სავსე,
გაიხსენეთ! ჯვარცმულები, უფლის ნებით,
საუფლოში მზის სხივებმა აგვიტაცეს.
გაიხსენეთ! დე, დამთავრდეს ეს სიზმარი,
ცას ახედეთ, მინიშნება რამდენია,
გაიხსენეთ! სული ცისკენ გაფრენილი,
გონებაა შერჩენილი მატერიას.
ეჰ, წარსული დედამიწას ვერ სცილდება,
ვით სხეული ჯვარცმულივით მილურსმია,
წლებად ნაქცევ წამს მიჰყვბა კუს ნაბიჯით,
ჩვენი გონის აზრიანი ილუზია!

რა დამაძინებს?!

რა დამაძინებს, როცა გზები თითქმის გავლიე
და ახლა უთქმელ სიტყვებს ვეძებ სულის ცეცებით,
მე აღარ ველი არც ავთანდილს, აღარც ტარიელს,
ახლა ერთმანეთს ვეფერებით მე და ლექსები!

რა დამაძინებს, როცა მთვარეს მგელივით ვუმზერ
და ფეხაკრეფით მეპარება თითქოს სიბერე,
ახლა ვარსკვლავეთს სიტყვებს ლოცვად 
 ცის თაღზე ვუწერ,
აჩქარებული გულის ცემა ვერ გავიჩერე.
დაწყნარდი სისხლო! ფინიშის ხაზს ხომ მივაღწიეთ,

გულო! ნუ ბორგავ! ამ სამყოფელში არ ხარ მარადი!
ჩემს ბილიკებზე ნაპოვნი მზე ზევით ასწიეთ,
მისი სინათლე მიმაცილებს კუბოს კარამდის.

რაა სიცოცხლე?!

რაა სიცოცხლე, თუ დედამიწას არ მიაწერე შენი სახელი?!
თუ შენს ნატერფალს არ ჩაუდგა კვალში თაობა?!
თუ შეგეშინდა დემონთა შორის რწმენის გამხელის
და ვერ გაიგე ქვეყნად მოსვლა-წასვლის რაობა?!
რაა სიცოცხლე?! თუ ტალღებით ვერ მისწვდი ზეცას?!
და გალაქტიკის ერთ ვარსკვლავად არ იციალე?!
თუკი სულს ხორცი, უბრალოდ, მხოლოდ სამოსად ეცვა
და ამ ყოფაში, ბეცად, მცდარი გზებით იარე!
რაა სიცოცხლე, თუკი ყველა ნატვრა დამიწდა?!
ცის სამსახურში თუ არ აწრთე სული ლოცვებად?!
რაა სიცოცხლე, ქარაფზე თუ ფეხი დაგიცდა
და დემონთ გზებზე დაასრულე შენი ოცნება?!
რაა სიცოცხლე, თუ წერტილად მაინც არ ჩანდი,
თუკი სამყაროს ვერ გაუგე, თუკი ვერ მიხვდი
რომ არ ამოვა მზე თუ იგი სადღაც არ ჩადის...
რაა სიცოცხლე, სიცოცხლისთვის ვალს თუ ვერ იხდი?!
რაა სიცოცხლე, თუ აბრალებ ბედის კამათელს
შენს უმეცრებას, დახოხავ და დაგცინის ყოფა?!
თუ შენს მცდარ ნაბიჯს ვერაფერი ვეღარ ამართლებს
და თუ ტალახში გადაეშვი.... დამთავრდა! ჰოპლა!
რაა სიცოცხლე?!.....

პასუხი გოჩა ხარანაულს

(ხუთ წუთში დაწერილი ლექსი)

აბა, რა ვიცი, რატომ ზიან კაცები მატყლთან,
ან საშოვარზე რად დადიან სადღაც ქალები,
აბა, რა ვიცი, ერი სამგლე გოჭივით ატყდა,
ბედის ანაბრად დაუგდია სოფელს ყანები.
აბა, რა ვიცი, ულაყები რად იქცნენ ვირად,
ანდა ჩვენს ცაზე რად იცვალეს ღრუბლებმა ფერი,
ცოლის მრუშობა ჩვენს „ვაჟკაცებს” არ უღირთ ჩირად
და არხეინად ჩაუწყვიათ ჯიბეში ხელი.
აბა, რა ვიცი, რად ვერ სცნობენ ძაღლები პატრონს,
ანდა ქარქაშში რად ჩაჟანგდა წინაპრის ხმალი,
თავში რამსები არევიათ გლეხსა და ბატონს,
ან რად იმაღლებს ხმას კაცის წინ ცოლი თუ ქალი?!
ალბათ, იმიტომ, რომ საპალნე აჰკიდეს დიაცს,
მანდილი მოხსნეს დაამსგავსეს ცოლები აქლემს,
ოჯახის საჭე დედაკაცის ხელშია, დიახ!
ვითომ კაცი კი, თოხის ნაცვლად მარაოს აქნევს.
ყველა მდინარე, ცრემლად იქცა, მოსდევს კალაპოტს,
სულში დაჭრილა საქართველო, სისხლი სდის ნახმლევს,
ოცდაათ ვერცხლზე გაყიდული ძმა ძმას ღალატობს
და შოუებში კაცი ურცხვად ქალობას ამხელს.
უკვე რამდენჯერ, ცას შევჩივლე არწივთა ბედი,
უფალს შევთხოვე, გამრთელება დალეწილ ფრთათა,
აბა, რა ვიცი, მოგვიდრიკეს ამაყი ქედი,
ჩვენი სამშობლო დაიფაროს ღვთიშობლის კალთამ.

შეჩერდი! ხედავ, თენდება უკვე.....

შეჩერდი! ხედავ, თენდება უკვე,
ერთად გავლეწეთ ღამის კალო და....
გრძნობებით გათვრე, გასვი ბადაგი,
ჩემი თვალების ცრემლთა წყაროდან.
არა! არ გაჰყვე უცხო ბილიკებს,
უერთმანეთოდ ყველგან ჩიხია,
შეჩერდი! მგონი თენდება უკვე,
ზეცამ სამოსი შემოიხია!
სხივთა კონებით აალებული,
ეს ცაც ვერ მალავს რაღაც კაეშანს,
აგორებული ქარიშხალივით,

ცეცხლი მიწიდან ცაში აეშვა.
ვიცი, სიბნელე თვალს რომ მილულავს,
ვერ ეგებები ვერც ერთ განთიადს,
მზის სხივზე ქრება შენი ზმანება
და სადღაც მისდევ ღამის ნათლიას.
წუხელ ნაკვერჩხალს სულს ვუბერავდით,
გრძნობების ცეცხლით ვლეწეთ კალო და...
ბაგეებს ვასვით ტკბილი ბადაგი,
ჩვენი თვალების ცრემლთა წყაროდან.
მზემ სხივთა კონით ზეცა გაშოლტა,
ო! ღმერთო ჩემო! რა წამებია,
სისხლისფერია ეს განთიადიც,
იესოსავით ნაწამებია!
შეჩერდი! უკუნს ისევ მიჰყვები?
სასულეთის და ღამის რაინდო!
ჩვენი შეხვედრის ქრება მირაჟი,
შეჩერდი! დარჩი! იქნებ დამინდო!
და თუ ვერ რჩები, თან წამიყვანე,
ერთად მოვისხათ ღამის მანტია!
ერთად ვიქროლოთ გალაქტიკებში,
სადაც ყველა მზე ჩვენთვის ანთია!.

მედეას

კოლხეთის ასულო, დაგწამეს ღალატი,
ღალატი მამის და ღალატი ქვეყნისა,
არადა, მისიას ამაყად მალავდი,
შენ იყავ რჩეული უფლის და ზეცისა!
იყავი მთესველი ცოდნის და სიბრძნისა,
სამყაროს მოჰფინე შვება და წამალი,
არ იყავ შენ მკვლელი არც ერთი შვილისა,
არ იყავ გამთხრელი, შენ, შვილთა სამარის!
ტანჯვა და წამება რჩეულთა ხვედრია,
თავად უფალიც ხომ, უნდობლად აწამეს,
შეუნდე, უმეცრებს, სიბეცე, მედეა,
მზის ასულს, შვილების მკვლელობა დაგწამეს!
დღესაც კი, ვერ წვდება მოკვდავთა გონება,
რა როლს ასრულებდი კოლხეთის ასული,
საწმისი?! ეს არის სამყაროს ქონება,
სიბრძნეა! მიწიდან კვლავ ცამდე ასული!
დღესაც კი ვერ წვდება, გონება მოკვდავთა,
რისთვის მოგავლინა მიწაზე განგებამ,
შენი მოვლინება ქარიშხალს მოჰგავდა,
ძნელია იმ დიდი ტკივილის ტარება
რაც ზიდე... და უფლის სურვილიც ასრულდა,
ცოდნა მოეფინა სიბნელეს სინათლედ,
მსურს გზა გავიკვლიო შენამდე წარსულთან,
დღეს შენი დაცვა მხვდა ზეციდან წილად მე!
დღეს შენი მცველი ვარ! გაიგონ ერებმა!
ცოდნის და სინათლის, გიბოძეს მწყემსობა!
მედეას სახელის აუგად ხსენება,
ეკლად და ტკივილად ცას გულში ესობა!
კოლხეთის ასულო! დაგწამეს ღალატი,
ღალატი მამის და ღალატი მიწისა,
არადა შენს მიზანს ამაყად მალავდი,
იყავი რჩეული უფლის და იმ ცისა!

 ჩემს გვარსა და გენს!

(ჩემი დიდი პაპის დათიკეძლას შთამომავლებს)

კაკლის ძირში დათიკელას ძვლები მღერის,
იმქვეყნიურ საქართველოს უღიმის,
მუხად ჩადგა ფესვმაგარი ჩემი გენი,
ვენას ბერავს ჩვენი სისხლის დუღილი.
მამაჩემის სიმგამწყდარი ფანდური სდუმს,
სულში ისევ სევდამ დაისადგურა,
ვუმზერ ჯილაგს დათიკელას სისხლის ყივილს,
რაჭველებმა მოუქციეს კახურად.
ილო ძიამ მამის სახე გამახსენა,
კობა ძია მხრებში ოდნავ მოხრილა,
ჩემი ვაჟი მამაჩემის გვარს ატარებს,
გუშინ ბავშვი, უკვე კაცად მოყრილა.
რაჭის მთებში ამოყრილი ჩვენი ყლორტი,
გადმორგულა, გაიხარა კახეთში,
წინაპართა სული მღერის სევდიანად,
ვასილის და ზაქროს გენის სახეში.
ძველ ქვევრს მათი ხელის სითბო ისევ შერჩა,
ტანზე ძმების ძველი დამღა ატყვია,
ღმერთო! როგორ მენატრება მამაჩემი,
რა ვუშველო მონატრების ნატყვიარს?!
სუფრას უზის წინაპართა ჯიშ-ჯილაგი
და ლოცავენ იმერსა და ამიერს,
იმ ქვეყნიდან წასულების ბანი ისმის,
უერთდება სუფრის მრავალჟამიერს.
თავშეყრილა დათიკელას ჯიშ-ჯილაგი,
რაჭის მთებმა მირონი რომ ასხურა,
სიმღერებში ნაშობია ჩვენი გენი,
აქ თელავში მოუქციეს კახურად.
კახურ ნერგზე დამყნობილა ჩვენი გვარი,
მუხად ჩადგა ფესვმაგარი ჯილაგი,
იმ ზეცაში დღესაც ახსოვთ, ჭიშკრის მცველებს,
ის ბრძოლები, ომგადავლილ შირაქის...
მათი ხმალი სამშობლოსთვის ალესილი
და ოსმანთა მოკვეთილი თავები,
ჩემო გენო! წინაპრების კვალს მიჰყევი,
დაიცავი საქართველოს კარები!
როგორ ძლიერ მენატრები მამაჩემო,
სიზმრად მითხარ, შენი გულის წუხილი...
კაკლის ძირში დათიკელას ძვლები მღერის,
იმქვეყნიურ საქართველოს უღიმის....

ნახ. თამარ ლომიძისა

გენიალური პოეტი, მამაცი 

ივანე ამირხანაშვილი
                                          
დავით გურამიშვილი დაიბადა 1705 წელს სო-

ფელ გურამიანთკარში ანუ საგურამოში, კერძოდ, 
მის განაპირა, ზემო უბანში, რომელსაც გორისუ-
ბანს უწოდებდნენ. „მე ვიყავ ერთი თავადი მოსახლე 
გორისუბანსა”.  –  წერს დავითი. გორისუბანი დღეს 
ნასოფლარს წარმოადგენს. ეს არის ადგილი, რომე-
ლიც მდებარეობს ილია ჭავჭავაძის მუზეუმსა და 
ზედაზნის მონასტრისაკენ მიმავალ გზას შორის. აქ, 
ალაგ-ალაგ, ჯერ კიდევ შეინიშნება ძველ ნაგებობა-
თა საძირკვლები. გორისუბნის მდებარეობაზე პირ-
ველად პოეტმა გიორგი ლეონიძემ მიუთითა თავის 
შესანიშნავ გამოკვლევაში „ცხოვრება დავით გურა-
მიშვილისა”. 

მისი წი-
ნაპრები 

აქ მე-
1 5 

სა-

უკუნის დასაწყისში მესხეთიდან გადმოსახლებუ-
ლან. „მცხეთის გუჯარის” ერთ-ერთ ქრონიკაში მოხ-
სენიებულია თავადი გურამ ზევდგინიძე, რომელსაც 
მეფის წინაშე დამსახურებისათვის მიუღია ქართლ-
კახეთის საზღვარზე, მდინარე არაგვის მარცხენა 
ნაპირზე მდებარე მიწები თეძმის ხეობის ჩათვლით. 

მთელ ამ ტერიტორიას, რომელშიც თხუთმე-
ტამდე სოფელი შედიოდა, ეწოდა საგურამო ანუ 
გურამის (ზევდგინიძის) სამფლობელო. შემდგომ 
საუკუნეებში ტოპონიმის არეალი დავიწროვდა და 
სახელწოდება საგურამო ოფიციალურად შერჩა 
მხოლოდ იმ სოფელს, სადაც ცხოვრობდნენ გურამ 
ზევდგინიძის შთამომავლები  –  გურამიშვილები, 
თუმცა, არაოფიციალურად, ხალხში, თეძმის ხეობას 
დღემდე საგურამოს უწოდებენ. 

მე-18 საუკუნის დასაწყისში, იმ დროს, როცა 
დავით გურამიშვილი დაიბადა, საგურამო კახეთის 
საზღვრებში შედიოდა, გურამიშვილებიც კახელ თა-
ვადებად იხსენიებოდნენ და კახეთის სამეფო კარზე 
საპატიო თანამდებობები ეჭირათ. 

დავითის მამას  –  გიორგი შიოშის ძე გურამიშ-
ვილს თავისი ვაჟი, წესისამებრ, გლეხის ოჯახში გა-
უძიძავებია. გლეხი იმდენად ღარიბი ყოფილა, რომ 
პოეტს სიბერემდე გაჰყოლია გადატანილი გასაჭირი 
და შიმშილი. ძიძა იმით ახსოვდა, რომ მან „ბევრჯერ 
ატირის მუცლითა მშივრით”. 

თუმცა ხელმოკლეობა და შიმშილი მარტო 
გლეხებს კი არა, თავადაზნაურობასაც აწუხებდა, 
რადგან ქართლ-კახეთში მძვინვარებდა უმძიმესი 
კრიზისი, რომელიც არასახარბიელო პოლიტიკუ-
რი და სოციალური ვითარებით იყო გამოწვეული. 
გრძელდებოდა პოლიტიკურ-ადმინისტრაციული 
დაქუცმაცების პროცესი. ცენტრალურ სამეფო ხე-
ლისუფლებას აღარ ემორჩილებოდნენ მთავრები და 
ერისთავები, რომლებიც თავიანთ სამფლობელოებ-
ში უგვირგვინო მეფეებად მოჩანდნენ. ქვეყანას 
ასუსტებდა ოსმალთა და ირანის შაჰთა აგრესიული 
პოლიტიკა. ქართლისა და კახეთის მეფეები ირანის 
შაჰის ვასალებად ითვლებოდნენ, დამოუკიდებელი 
მოქმედების საშუალება არ ჰქონდათ. 

ქართლ-კახეთში სულ უფრო ხშირდებოდა და-
ღესტნელი ყაჩაღების თარეში, რომელსაც ხალხი 
„ლეკიანობას” უწოდებდა. მთიელთა შეიარაღებული 
რაზმები აწიოკებდნენ და ძარცვავდნენ სოფლებსა 
და ქალაქებს, იტაცებდენ ადამიანებს, საქონელს, 
ხალხის სარჩო-საბადებელს. ქართველებს ყაჩაღე-
ბის ავაზაკურ თავდასხმებთან გამკლავება უჭირ-
დათ, რადგან ერთიანობა არ ჰქონდათ, ერთმანეთ-
თან შუღლითა და შინაომებით იყვნენ დაკავებული.  

ამ დროს ლეკებს ბელადობდა სურხაი-ხანი ანუ 
„სულხავი”, როგორც ქართველები ეძახდნენ. მთიელე-
ბის თარეშის არეალი საკმაოდ ვრცელი იყო, ქართლ-
კახეთის სოფელ-ქალაქებიდან  –  განჯას, ბარდას და 
შირვანს უწევდა. ასე რომ, „ლეკიანობა”, მეტ-ნაკლებად, 
მთელი ამიერკავკასიის პრობლემა იყო. ის ერთნაირად 
აღელვებდა ამ რეგიონის მოსახლეობას. პროცესში 
„მეცეცხურების” როლი ეკუთვნოდათ სპარსეთსა და 
თურქეთს, რომლებიც ხელს უწყობდნენ „ლეკიანობას”, 
როგორც პროცესს. მათთვის ეს იყო კავკასიაში ბატო-
ნობის განმტკიცების საშუალება (ვ.დონდუა). 

მოგვიანებით დავით გურამიშვილი დაწერს:
თურქი, სპარსი, ლეკი, ოსი, ჩერქეზ, 
 ღლიღვი, დიდო, ქისტი, 
სრულად ქართლის მტერნი იყვნენ, 
 ყველამ წაჰკრა თვითო ქიშტი!
მერმე შინათ აიშალნენ, ძმამ მოუდვა 
 ძმასა ყისტი;
თავის თავსა ხმალი იცეს, გულთა 
 მოიხვედრეს ხიშტი!
დღე არ გავიდოდა, რომ ლეკის თარეშთან 

ბრძოლა არ ჰქონოდათ ქართველებს. გლეხები სა-
მუშაოდ ვეღარ იცლიდნენ. თუ რამე მოჰყავდათ, 
იმასაც მტერი წვავდა და ანადგურებდა. ქართლ-კა-
ხეთი შიმშილობამ მოიცვა. ამას ისიც დაერთო, რომ 
ტახტს ჩამოაშორეს რეფორმატორი მეფე ვახტანგ 
VI და, ბუნებრივია, ჩაიშალა მის მიერ წამოწყებული 
კულტურული გარდაქმნები. 

დავითი ხშირად უჩივის „სწავლის სიმოკლეს”, 

„ცოდნა-მცირობასა” და „უცებობას”. იმ დროს მარ-
თლაც არ იყო პირობები სრულყოფილი სწავლა-
აღზრდის მისაღებად, მაგრამ „დავითიანი” ნათელი 
დადასტურებაა იმისა, რომ გურამიშვილს კარგი 
განათლება მიუღია სწორედ სიჭაბუკეში, საქართ-
ველოში ცხოვრების დროს. 

როგორც გიორგი ლეონიძე ვარაუდობდა, და-
ვითს 16 წლისას უნდა შეერთო ცოლი. „დავითიანში” 
მართლაც არის ერთი-ორი ადგილი, რომლებშიც 
ავტორი მიანიშნებს თავის ადრეულ ქორწინებაზე. 
კერძოდ, ეს არის „ქაცვია მწყემსის” 339-ე სტროფი 
და „დავითიანის” მესამე წიგნის პირველი ლექსის 
„გოდება დავითისა” მე-14 სტროფი. მას ცოლად 
მოუყვანია გარაყანიძის ასული სოფელ ლამისყანი-
დან. 

სწორედ ლამისყანაში მოხდა ის ტრაგიკული 
ამბავი, რომელმაც რადიკალურად შეცვალა პოეტის 
ცხოვრება. 

როგორც თვითონვე მოგვითხრობს, ქვეყნის 
ბედუკუღმართობის გამო, საარაგვოდან ქსნის ხე-
ობაში, ლამისყანას იყო გახიზნული ცოლეურებში. 
მკათათვე იყო, პურეულს იღებდნენ. დავითი მოყვ-
რის მუშას ადგა თავს. დილით ორ კაცთან ერთად 

წავიდა ყანაში. გზად წყაროზე ჩავიდა პირის გასაგ-
რილებლად. თოფ-იარაღი აიხსნა და მუხის ძირს 
მიაწყო. თურმე, ჭალაში, თხუთმეტი ლეკი ყოფილი-
ყო ჩასაფრებული. ისარგებლეს შემთხვევით, თავს 
დაესხნენ უიარაღო კაცს, შებოჭეს და გაიტაცეს. გა-
დაიყვანეს ქსანზე, იქიდან, სავარაუდოდ, ილტოზის 
გორიდან მჭადიჯვრის ველზე ჩავიდნენ, გაიარეს 
ჭოპორტის მთა, დავათის მიდამოები, ერწო, იქიდან 
ავიდნენ თუშეთში და გადავიდნენ დაღესტანში, 
ანდიის ოლქში, კერძოდ, სოფელ ოსოქოლოში. ამ 
უმძიმეს „ტრავერსს” გურამიშვილი მოგვიანებით 
დაუვიწყარი ექსპრესიულობით აღწერს: 

შემიპყრეს, წამომიყვანეს, ხელ-ფეხს 
 მომიდვეს გენია,
გარდმომატარეს ასი მთა, 
 მინდორი ცხრა იმდენია;
მუდამად თვალთა ნაკადი 
 მდუღარე ცრემლი მდენია, 
მაჭამეს დუმა და ხალი, 
 მახვრიტეს ხინკლის წვენია.
ლეკთაგან დავითის დატყვევება 1728 წელს 

უნდა მომხდარიყო. ოსოქოლოს მიყვანილი გურა-
მიშვილი ორმოში ჩაამწყვდიეს. აშიმშილებდნენ, 
უდიერად ეპყრობოდნენ, ნორმალურ სამოსსაც არ 
აძლევდნენ, რომ სიცივისაგან თავი დაეცვა. გაიპა-
რა, მაგრამ დაიჭირეს, უკან დააბრუნეს და ფიზიკუ-
რად გაუსწორდნენ. დავითს გამომსყიდველი რომ 
არ გამოუჩნდა, ლეკებმა მისი გაყიდვა გადაწყვიტეს. 

რა ხდებოდა საქართველოში დავითის დატყვე-
ვებამდე და დატყვევების შემდეგ?

ვახტანგ მეექვსემ, ევროპასთან პოლიტიკურ 
კავშირს რომ ვერ მიაღწია, გადაწყვიტა ხსნა რუსეთ-
თან ურთიერთობის გაღრმავებაში ეძებნა. ეს დიდი 
რისკი იყო, მაგრამ სხვა გზა არ ჰქონდა. სპარსეთი 
და ოსმალეთი მას აღარ ენდობოდნენ. 

1722 წლის აგვისტოში რუსეთის იმპერატორმა 
პეტრე პირველმა დაიწყო კასპიის ნაპირების ოკუ-
პაცია. რუსის ჯარმა დარუბანდი უბრძოლველად 

აიღო და სამხრეთ კავკასიაში დაუბრკოლებლად 
შემოვიდა. 

პეტრემ მანიფესტით მიმართა ამიერკავკასიის 
ხალხებს. რუსეთის იმპერატორმა ვახტანგ მეექვ-
სეს მოუწოდა თავისი ლაშქრით შეჭრილიყო ირანის 
საზღვრებში, განჯის მიმართულებით წასულიყო და 
სადმე დარუბანდსა და ბაქოს შორის შეერთებოდა 
რუსის ჯარს. 

ვახტანგი 40-ათასიანი ლაშქრით მართლაც 
დაიძრა დასახული მიმართულებით, განჯას დაბა-
ნაკდა და დაელოდა პეტრეს მორიგ წინადადებას, 
მაგრამ რუსეთის იმპერატორი მოულოდნელად 
უკან გაბრუნდა, ასტრახანისკენ დაიხია და ქართ-
ველები სპარსელებს შეატოვა. ვახტანგი თბილისს 
დაბრუნდა, მაგრამ უკვე ცხადი იყო, რომ სპარსე-
ლები და ოსმალები შურს იძიებდნენ. სპარსეთის 
შაჰმა ვახტანგს მეფობა ჩამოართვა და კახეთის 
მეფეს, კონსტანტინეს უწყალობა, რომელმაც ორ-
ჯერ ილაშქრა თბილისზე. ცოტა ხანში, თურქების 
მხარდაჭერით, ვახტანგის ადგილი მისმა ძმამ იესემ 
დაიჭირა. 1724 წლის 15 ივლისს, პეტრესთან შეთან-
ხმებით, ვახტანგი თავისი 1200-კაციანი ამალით 
მოსკოვს გაემგზავრა. როგორც ნიკო ბერძენიშვილი 

წერდა,  ვახტანგ მეექვსეს იმედი 
ჰქონდა, რომ რუსეთისგან სამ-
ხედრო დახმარებას მიიღებდა და 
ტახტს დაიბრუნებდა. 

დავითი ხელმეორედ გაიპარა. 
ამჯერად გაუმართლა. თუმცა 
ძალიან გაუჭირდა სამშვიდობოს 
გასვლა. თერთმეტი დღე-ღამის 
განმავლობაში, სრულიად მშიერი, 
ტანსაცმელშემოხეული, ჯიუტად 
მიიწევდა კავკასიის ჩრდილო 
ფერდობებზე. მეთორმეტე დღეს 
მიაღწია კაზაკთა დასახლებას 
თერგის ოლქში. აქედან, მისი ვინა-
ობის დადგენის შემდეგ, საშუალე-
ბა მიეცა ასტრახანს წასულიყო, 
საიდანაც, მდინარე ვოლგის გავ-
ლით, მოსკოვში აღმოჩნდა. 

რატომ არ დაბრუნდა დავითი 
საქართველოში? საქმე ის არის, 
რომ ქართლის სამეფო კარისთ-
ვის ის უკვე ოპოზიციონერად 
მიიჩნეოდა; მეორეც, კავკასიის 
სამხრეთის ფერდობები სავსე იყო 
მოთარეშე ლეკთა რაზმებით და 
სრულიად ადვილი შესაძლებელი 
იყო, ისევ ტყვედ ჩავარდნილიყო. 
გარდა ამისა, ვახტანგის ამალაში 
ბევრი ნათესავი და ახლობელი 
ეგულებოდა და, ბუნებრივია, ყო-
ველმხრივ გამართლებული იყო 
მოსკოვში გამგზავრება. 

მოსკოვში 1729 წელს ჩავიდა. 
იქ მას მართლაც „პატარა საქარ-
თველო” დახვდა. ვახტანგ მეექვ-
სის ამალაში იმყოფებოდნენ მისი 
სწავლული ვაჟები ვახუშტი და 

ბაქარი, ძმა  –  სვიმონ ბატონიშვილი, არაგვის ერის-
თავის ძე  –  რომანოზ არქიმანდრიტი, მრავალი ცნო-
ბილი თავადიშვილი. გარდა ამისა, აქ შეხვდა ძმას  
–  ქრისტეფორეს, ბიძას  –  მერაბ გურამიშვილსა და 
სხვა ახლობლებს. 

დავითს ვახტანგის ამალაში თანამდებობა ებო-
ძა. მეფემ ჯაბადარბაშად ანუ იარაღის საწყობის 
(ჯაბახანის, თოფხანის) ზედამხედველად დანიშნა. 
„მიწყალობეს მათ სახელო, მომცეს ჯაბადარბაშო-
ბა”.  –  წერს გურამიშვილი, რომელიც, ჩანს, საქართ-
ველოდანვე ახლოს იცნობდა სამხედრო საქმეს. ეს 
რომ ასე უნდა ყოფილიყო, ამას მისი შემდგომი ოცწ-
ლიანი საომარი პრაქტიკაც ადასტურებს. 

მოსკოვში, ვახტანგის კარზე, აღდგომასა და 
სხვა დღესასწაულებზე, კულტურული მეჯლისებიც 
იმართებოდა. ეწყობოდა მუსიკალურ-ქორეოგრა-
ფიული საღამოები და ლიტერატურული პაექრობე-
ბი. ერთ-ერთ ასეთ პაექრობას გურამიშვილი მეტად 
ხატოვნად იხსენებს: 

ჯავახიშვილს გამალექსეს, 
 მოშაირეს ჩემებრ ცუდსა,
პირად მჭლესა, ტანად ხმელსა, 
 ვით ნუჟრიანს ხესა მრუდსა;
რაც მე უთხრი, მას მიაჩნდის, 
 ვით ნარცეცხლა უკან კუდსა, 
ბევრჯერ ასე იმწვიტინის, 
 კოტვით ძირს დასცემდის ქუდსა.
გარკვეული ხნის განმავლობაში ვახტან მეექვსე 

იმედოვნებდა, რომ რუსეთის ხელისუფლების დახ-
მარებით შეძლებდა ტახტის დაბრუნებას, სხვათა 
შორის, ეს რუსეთის გეგმებშიც შედიოდა, მაგრამ 
მსოფლიო პოლიტიკური ვითარება ისე გამწვავდა, 
რომ „ჩრდილოს მეფემ” საქართველოსთვის ვეღარ 
მოიცალა. მეტიც, აღმოსავლეთის პოლიტიკაში 
დათმობებზე წავიდა და თავის ჯარებს კასპიისპირე-
თიდან უკან დაახევინა. ვახტანგს საბოლოოდ გაუც-
რუვდა იმედები. ხელი აიღო პოლიტიკაზე, დატოვა 
მოსკოვი და, როგორც რიგითი, კერძო პიროვნება, 

ასტრახანში დასახლდა. გარდაიცვალა 1737 წელს 
და იქვე, ღვთისმშობლის მიძინების ტაძარში დაკრ-
ძალეს. 

მეფის გარდაცვალებამ სულ დააბნია ისედაც 
დაბნეული ემიგრანტები. ქართველებმა არ იცოდ-
ნენ, რა გზას დასდგომოდნენ. სამშობლოში დაბრუ-
ნება არ შეეძლოთ, რუსეთში ემიგრანტის სტატუსით 
დარჩენაც არ იყო სახარბიელო, ვინაიდან შემოსავა-
ლი არ ჰქონდათ და რუსეთის მთავრობამაც შეუწყ-
ვიტა ჯამაგირის მიცემა. მათ წაუყენეს პირობა, თუ 
ფიცით მიიღებდნენ რუსეთის ქვეშევრდომობას, 
მამულებსაც მისცემდნენ და სამსახურსაც, თუ არა, 
რუსეთის საზღვრების დატოვება მოუწევდათ. ქარ-
თველთა უმრავლესობამ მიიღო რუსეთის ქვეშევრ-
დომობა. მათ შორის იყო დავით გურამიშვილიც. 

დავითმა უკრაინაში, კერძოდ, მირგოროდსა და 
ზუბოვკაში მიიღო მამულები ოცდაათამდე ყმა-გლე-
ხის ოჯახითურთ. სამსახურად კი შევიდა ჰუსართა 
პოლკში, რომელიც 1738 წელს შეიქმნა ვახტანგ 
მეექვსის ამალის წევრებისაგან. თავიდან დანა-
ყოფში ასამდე კაცი შედიოდა, ორ წელიწადში მათი 
რიცხვი ორასამდე გაიზარდა, პრუსიის ომისთვის კი 
უკვე ხუთასამდე ჰუსარს ითვლიდა. 

ქართველ ჰუსართა პოლკი 1739 წელს ჩაერთო 
ყირიმის ომში, რომლის მიზანი იყო ოსმალეთის არ-
მიის შემოტევების შეჩერება ჩრდილოეთ და დასავ-
ლეთ შავიზღვისპირეთში. რუსეთის არმიის გამარჯ-
ვებაში ქართველებმაც ღირსეული წვლილი შეიტა-
ნეს. ერთ-ერთ რუს სარდალს უთქვამს: „ქართველე-
ბი ისე თავგამეტებით და ვაჟკაცურად იბრძოდნენ, 
რომ მეტის წარმოდგენა შეუძლებელიაო”  (გიორგი 
ლეონიძე, „ცხოვრება დავით გურამიშვილისა”, გა-
მოკვლევები და წერილები, 1958 წ., გვ. 250-251).

ღირსეულად უბრძოლია დავით გურამიშვილ-
საც, რიგითი ჰუსარობიდან კვარტირმაისტერად, 
შემდეგ კი ვახმისტრად დაუწინაურებიათ. 

გურამიშვილმა სამხრეთის ფრონტიდან ჩრდი-
ლოეთში გადაინაცვლა. მონაწილეობდა არანაკლებ 
მძაფრ ბრძოლებში შვედების წინააღმდეგ, კერძოდ, 
ეს იყო ჰელსინგფორსთან და ფრიდრიჰსჰავნთან. 
გამარჯვებული დავითი უკრაინაში დაბრუნდა და 
თავისი გაპარტახებული ადგილ-მამულის აღორ-
ძინებას მიჰყო ხელი. როცა საქმე გამოასწორა და 
მეურნეობა თავის გემოზე გამართა, ახალ ომში 
გაიწვიეს. 

1756 წელს დაიწყო რუსეთისა და პრუსიის ხანგ-
რძლივი საომარი დაპირისპირება, რომელიც ისტო-
რიაში „შვიდწლიანი ომის” სახელით შევიდა. 

პირველი დიდი ბრძოლა პრუსიისა და რუსეთის 
ჯარებს შორის მოხდა სოფელ გროს-ეგერსდორფ-
თან 1757 წლის 30 აგვისტოს. პრუსიის მეფე ფრიდ-
რიხ მეორის არმიამ სასტიკი დამარცხება განიცადა. 
სწორედ ამის შესახებ წერს დავით გურამიშვილი:

ორმოც-ჩვიდმეტს ბრუსის კოროლს
შევურყივეთ ტახტის შვეტი.
ამას მოჰყვა რუსების მიერ კენიგსბერგის აღება 

(1758 წლის 21 იანვარს). 1758 წლის 15 აგვისტოს კი 
გაიმართა ბრძოლა კიუსტრინთან, სადაც დავით გუ-
რამიშვილი ტყვედ ჩავარდა და მაგდებურგის ციხეში 
აღმოჩნდა: 

ორმოც-თვრამეტს ბრუსმან დაგვკრა, 
 თავსა დაგვახვივა რეტი.
მე ჩემს ძმებსა დამაშორა, 
 ლუწისაგან დავრჩი კენტი.
მაღდებურგის ციხეშიგან 
 დამსვა კარებ-დანაკლეტი. 
გავრცელებული აზრის საწინააღმდეგოდ (რო-

მელსაც თვითონ დავითიც ადასტურებს), ლევან 
ასათიანი მიიჩნევდა, რომ გურამიშვილი კიუსტ-
რინთან კი არ დაატყვევეს, არამედ ცორნდორფის 
ბრძოლაში, რომელიც კიუსტრინის ბატალიებიდან 
ათი დღის შემდეგ, 1758 წლის, 25 აგვისტოს გაიმარ-
თა. თუმცა მთავარი ის კი არ არის, თუ სად დაატყვე-
ვეს, არამედ ის, თუ რამდენ ხანს იმყოფებოდა ტყვე-
ობაში. არსებობდა აზრი, რომ გურამიშვილმა ომის 
დარჩენილი პერიოდი ციხეში გაატარა და მხოლოდ 
„შვიდწლიანი ომის” დამთავრების შემდეგ, 1763 
წელს გათავისუფლდა. თუმცა რუსეთის სამხედრო 
არქივში აღმოჩენილი მასალების მიხედვით ირკვევა, 
რომ გურამიშვილი 1759 წლის 7 დეკემბერს, ტყვე-
ების გაცვლის შესახებ რუსეთსა და პრუსიას შორის 
დადებული ხელშეკრულების საფუძველზე გაუთა-
ვისუფლებიათ (სოლომონ ყუბანეიშვილი, „დავით 
გურამიშვილი ქართველ ჰუსართა პოლკში”, 1955 წ., 
გვ. 97).

ჯანმრთელობაშერყეულმა დავითმა თხოვნით 
მიმართა ფელდმარშალ პეტრე სალტიკოვს, პეტერ-
ბურგში გამგზავრების ნება დაერთო, რათა სამხედ-
რო კოლეგიაში გამოცხადებულიყო და ჰუსართა 
პოლკიდან გათავისუფლების ცნობა მოეთხოვა. 

პეტერბურგში ჩასული დავითი ჰოსპიტალში 
მოათავსეს. მან ჰოსპიტალიდანვე გაგზავნა თხოვ-
ნა დედოფალ ელისაბედის სახელზე. დავითი დაწვ-
რილებით აღწერს თავის საომარ თავგადასავალს. 
წერს, რომ, როდესაც ცხენით ჭაობში ჩაეფლო და 
დაატყვევეს, მარჯვენა მხარი დაუზიანდა და თავი-
სუფლად ვეღარ ხმარობს; ტყვეობაშივე დასჩემდა 
თავში ძლიერი ხმაური, შეეყარა იპოქონდრია და და-
უსუსტდა მხედველობა. ყოვე-
ლივე ამის გათვალისწინებით, 
ითხოვს სამხედრო სამსახური-

კიდევ ერთხელ დავით გურამიშვილზე 

გაგრძელება გვ.5  

გენიალური პოეტი, მამაცი მეომარი, 
უიღბლო ადამიანი



როგორ წარმოედგინათ საქართველოს დროშა 1917 წლის გაზაფხულზე?
საქართველოს, ისევე როგორც 

მსოფლიოს ნებისმიერი ქვეყნის სახელმ-
წიფოებრივი დამოუკიდებლობის აუცი-
ლებელ ატრიბუტს  –  სახელმწიფო სიმ-
ბოლიკა წარმოადგენს.

სახელმწიფო სიმბოლიკაში შემავალ 
ცალკეულ ატრიბუტზე, კერძოდ, დროშა-
ზე, გერბზე, ფულის ნიშანსა და ჯილდოზე 
აღბეჭდილი წარწერები და გამოსახულე-
ბანი უაღრესად საყურადღებო ინფორმა-
ციას შეიცავენ თანადროული ეპოქის შე-
სახებ. ყოველივე ამის გათვალისწინებით, 
სახელმწიფო სიმბოლიკის მეცნიერულ 
შესწავლას, თეორიულთან ერთად, დიდი 
პრაქტიკული მნიშვნელობაც გააჩნია.

ამა თუ იმ ქვეყნის სახელმწიფო სიმ-
ბოლიკაში უპირველესად მოიაზრება სა-
ხელმწიფო დროშა.

ტერმინი „დროშა” ძველ ირანულ 
(ავესტურ) ენაზე „სინათლეს”, „ნათელს”, 
„თვალსაჩინოს” ნიშნავდა.

დროშა წარმოადგენს ერთი ან სხვა-
დასხვა ფერის მქონე გარკვეული ზომის 
ქსოვილს, რომლის ცალი მხარე დამაგ-
რებულია ხის ტარზე. მასზე ტრადიცი-
ულად გამოსახავდნენ რაიმე ემბლემას  
–  სახელმწიფოს, ჯარის, კორპორაციის 
ან საკულტო სიმბოლოს (იხ. უშანგი სი-
დამონიძე, ნოდარ შოშიაშვილი, „დროშა”, 
ენციკლოპედია „საქართველო”, ტ. 2, თბ., 
2012, გვ. 497).

დროშებს შეისწავლის ისტორიის 
მეცნიერების ერთ-ერთი, საგანგებო დამ-
ხმარე დარგი  –  ვექსილოლოგია. მისი 
სახელწოდება მომდინარეობს ლათინუ-
რი ტერმინიდან  –  „ვეხილლუმ” („ვექსი-
ლუმ”), რომელიც ეწოდებოდა რომაელთა 
სამხედრო ნაწილების, ძირითადად კი  –  
ცხენოსანი რაზმის დროშას.

ტერმინ „ვექსილოლოგიის” ექვივა-
ლენტურ ქართულ შესატყვისად შესაძ-
ლოა ჩაითვალოს  –  „დროშათმცოდნეობა”.

ქართული დროშების ისტორია ისე-
თივე ძველია, როგორც თვით ქართველი 
ერის ისტორია, რომელიც სათავეს ათასწ-
ლეულთა სიღრმიდან იღებს.

საქართველოში დროშების მეცნი-
ერული შესწავლა გასული საუკუნის 
შუა ხანებიდან დაიწყო მეცნიერების 
დამსახურებულმა მოღვაწემ, ხელოვნე-
ბათმცოდნეობის დოქტორმა სარა ვასი-
ლის ასულმა ბარნაველმა (1902-1984), 
რომელიც წერდა: „დროშები მატერი-
ალური კულტურის იმ საყურადღებო 
საგანს წარმოადგენენ, რომელთა როლი 
უძველესი დროიდან ჩვენს დრომდე 
ცოცხალია. დროშის მნიშვნელობა ძველ 
საქართველოში ძალიან დიდი და მრა-
ვალგვარია: იგი არის ძალაუფლების გა-
მომხატველი, სამხედრო საქმეში ჯარის 
ნაწილებისა და სარდლების განმასხვა-
ვებული ნიშანი, აგრეთვე, სხვა სპეციფი-
კურ საბრძოლო დანიშნულებათა მქო-
ნეც: ამის გარდა, ზეიმთა მონაწილეა და 
საკულტო საგანიც” (იხ. სარა ბარნაველი, 
„ქართული დროშები”, თბ. 1953, გვ. 1).

ვფიქრობთ, საყურადღებოა თუ რო-
გორ წარმოედგინა ქართველი საზოგადო-
ების გარკვეულ ნაწილს საქართველოს 
დროშა რუსეთის იმპერიის დანგრევის 
შემდეგ,  –  1917 წლის გაზაფხულზე, კერ-
ძოდ, მანამდე, სანამ ეროვნული ალმის 
სტატუსს სამფეროვანი დროშა შეიძენდა. 
ამის თაობაზე ქვემოთ მოგითხრობთ.

აქვე უნდა ითქვას, რომ აღნიშნულ 
საკითხზე ყურადღება აქამდე არავის არ 
გაუმახვილებია.

***
1914 წელს თბილისის სათავადაზ-

ნაურო გიმნაზიის მასწავლებლის პეტრე 
სურგულაძის მესვეურობით, შვეიცარიის 
ქალაქ ჟენევაში ჩამოყალიბდა „საქართ-
ველოს დამოუკიდებლობის კომიტეტი” 
(იგივე  –  „დამკომი”), რომელშიც გაერ-
თიანდნენ: ძმები ლეო და გიორგი კერე-
სელიძეები, გიორგი მაჩაბელი, მიხეილ 
წერეთელი, ნესტორ მაღალაშვილი, შალ-
ვა ვარდიძე, მელიტონ ქარცივაძე, ზია-ბეგ 
აბაშიძე და სხვები.

I მსოფლიო ომის დაწყებისთანავე 
საქართველოს დამოუკიდებლობის კო-
მიტეტი ბერლინში გადავიდა და მჭიდრო 
კავშირი დაამყარა გერმანიის იმპერიის 
მმართველ წრეებთან. მათივე დახმარე-
ბით, დამოუკიდებლობის კომიტეტმა 
ოსმალეთის იმპერიის ტერიტორიაზე, 
კერძოდ, ჭანეთში (იგივე ლაზეთი) ჩამო-
აყალიბა საჯარისო შენაერთი „ქართული 
ლეგიონი”.

სწორედ გერმანიის მხარეზე მებრ-
ძოლი დამკომისა და ქართული ლეგიონის 
ისტორიას უკავშირდება პირველი ქარ-
თული ორდენის  –  თამარ მეფის ორდე-
ნის დაწესება და არსებობა. ამ წარჩინების 
ნიშნის კავალერთა შორის არიან როგორც 
გერმანელები, ასევე ქართველები. აქედან 
გამომდინარე, თამარის ორდენი, არსე-
ბითად, გერმანულ-ქართული სამხედ-
რო-პოლიტიკური ალიანსის ჯილდოა. ამ 
ორდენის კავალერი შეიძლებოდა გამხ-
დარიყო ისიც, ვინც არ შედიოდა ლეგიონ-
ში, მაგრამ რაიმე სერიოზულ სამსახურს 
გაუწევდა გერმანულ-ქართულ სამხედ-
რო-პოლიტიკურ ალიანსს. ასეთთა შო-
რის იყვნენ როგორც ქართველები, ასევე 

გერმანელებიც. აღნიშნული საკითხი მო-
ნოგრაფიულად გვაქვს შესწავლილი (იხ. 
ნიკო ჯავახიშვილი, „თამარ მეფის ორდე-
ნი (გერმანულ-ქართული სამხედრო-პო-
ლიტიკური ალიანსის ისტორიიდან)”, თბ. 
1998).

ვფიქრობთ, ინტერესმოკლებული 
არ უნდა იყოს, თუ როგორ წარმოედგინა 
იმდროინდელი ქართული საზოგადოებ-

რიობის ერთ ნაწილს, კერძოდ, საქართ-
ველოს დამოუკიდებლობის კომიტეტის 
წევრებს ეროვნული დროშა სახელმწი-
ფოებრიობის აღდგენის შემდეგ.

როგორც ცნობილია, მოქანდაკე 
იაკობ ნიკოლაძის მიერ შექმნილი სამფე-
როვანი (შავი, თეთრი და შინდისფერი) 
დროშა, რომელიც გერმანიის იმპერიის 
სახელმწიფო დროშის მსგავსი იყო (იმ გან-
სხვავებით, რომ ამ უკანასკნელს სამივე 
ფერი ბოლომდე გასდევდა), აფრიალდა 
1917 წლის 19 ნოემბერს, როდესაც თბი-
ლისში საქართველოს ეროვნული საბჭოს 
პირველი ყრილობა გაიხსნა. ამ ყრილობის 
მონაწილეებს გულზე სწორედ ასეთი ფე-
რის ბაფთები ეკეთათ.

ეს დროშა, სულ რამდენიმე თვის შემ-
დეგ, საქართველოს დემოკრატიული რეს-
პუბლიკის სახელმწიფო დროშად იქცა.

საგულისხმოა, რომ შემორჩენილია 
ოფიციალური დოკუმენტი, გაცემული 
ზემოხსენებულ თარიღამდე ნახევარი 
წლით ადრე, საიდანაც ირკვევა, თუ რო-
გორ ჰქონდათ წარმოდგენილი საქართვე-
ლოს დამოუკიდებლობის კომიტეტის წევ-
რებს ჩვენი ქვეყნის სახელმწიფო დროშა.

1917 წლის 1 მაისით დათარიღებული 
საბუთით დგინდება, რომ საქართველოს 
დამოუკიდებლობის კომიტეტს თამარ 
მეფის ორდენით დაუჯილდოებია გრაფი 

ფრიდრიხ-ვერნერ ფონ დერ შულენბერგი 
(1875-1944), რომელიც I მსოფლიო ომამ-
დე იყო გერმანიის იმპერიის კონსული 
თბილისში.

აქვე აღვნიშნავთ, რომ მოგვიანებით, 
გრაფი შულენბერგი მსახურობდა გერ-
მანიის ელჩად სსრ კავშირში (გერმანია-
სსრკ-ის ომის დაწყებამდე). „ანტისახელ-
მწიფოებრივ შეთქმულებასა” და 1944 
წლის 20 ივლისს, გერმანიის (პრუსიის) 
ქალაქ რასტენბურგში, ე.წ. „მგლის ბუნაგ-
ში”, კანცლერ ადოლფ ჰიტლერზე (1889-
1945) განხორციელებულ აფეთქებაში 
მონაწილეობის ბრალდებით, გრაფი შუ-
ლენბერგი დააპატიმრეს და სიკვდილით 
დასაჯეს.

ოსმალეთის იმპერიის დედაქალაქ 
ინსტამბულში გაცემულ ამ დოკუმენტს, 
რომელზედაც დაფიქსირებულია ამ ქა-
ლაქის ისტორიული დასახელება  –  კონ-
სტანტინოპოლი, ხელს აწერენ დამკომის 
თავმჯდომარე პეტრე სურგულაძე და 
წევრები: ზია-ბეგ აბაშიძე (მემედ-ბეგ 
აბაშიძის ბიძაშვილი), ო. ქარცივაძე და 
მ.მაღალაშვილი.

საბუთში ვკითხულობთ: „მოსაგო-
ნებლად იმ ძვირფასი სამსახურისა, რო-
მელიც თქვენ მიგიძღვით ჩვენ საქმეში, 

გვაქვს პატივი მოგაწოდოთ სამახსოვრო 
ნიშანი ქართველთა ლეგიონისა. ნიშანი 
უნდა იტარებოდეს მარცხენა მკერდზე 
ქვემოდან”. დაჯილდოების დამადასტუ-
რებელ ამ სიგელს ქვედა მარცხენა მხარეს 
აქვს დასმული მრგვალი, ლურჯი ფერის 
ბეჭედი, შემდეგი წარწერით: „დამოუკი-
დებელ საქართველოს პარტიის ხელმძღ-
ვანელი კომიტეტი”.

საბუთზე, ტექსტის ზემოთ, ცენტრ-
ში, გამოსახულია თამარ მეფის ორდენი, 
რომლის ორივე მხრიდან აღმართულია 
დროშა  –  წითელი (შინდისფერი) და შავი 
ჰორიზონტული ზოლებით. ასეთივე ფე-
რის ლენტი (ბაფთა) მთლიანად აქვს გარს 
შემოვლებული დაჯილდოების დამადას-
ტურებელ აღნიშნულ სიგელს.

ბუნებრივია, ისმის კითხვა, რატომ 
იყო აღნიშნულ დროშაზე მაინცდამაინც 
წითელი (შინდისფერი) და შავი ფერები?

შოთა რუსთაველის გენიალურ ქმნი-
ლებაში „ვეფხისტყაოსანი”, რომელიც 
გარკვეულწილად ასახავს ქართულ სინამ-
დვილესაც, ვკითხულობთ:

„ავმართე დროშა მეფისა, 
 ალმითა წითელ-შავითა”.
პროფესორები აპოლონ სილაგაძე 

და გოჩა ჯაფარიძე თავიანთ ბროშუ-

რაში, რომელსაც სათაურად აქვს „ვეფ-
ხისტყაოსნიდან” ამოღებული ზემოხსე-
ნებული სიტყვები, წერდნენ: „დროშები 
ფერთა ასეთი შეხამებით არ არსებობ-
და ჩვენს მეზობელ არც ისლამურ სამ-
ყაროში, არც ბიზანტიაში. ამჯერად არა 
აქვს პრინციპული მნიშვნელობა, მო-
ტანილი სტრიქონი რუსთველურია თუ 
ჩანამატი,  –  ორსავე შემთხვევაში სა-
ქართველოში  არსებობდა ტრადიცია, 
რომ შავი ფერი ალამზე, წითლის გვერ-
დით, სულაც არ არის არაჩვეულებრივი 
და მიუღებელი” (იხ. აპოლონ სილაგა-
ძე, გოჩა ჯაფარიძე, „ავმართე დროშა 
მეფისა, ალმითა წითელ-შავითა”, თბ. 
1999. გვ. 30).

გამომდინარე ყოველივე ზემოთქმუ-
ლიდან, უნდა ვივარაუდოთ, რომ საქართ-
ველოს დამოუკიდებლობის კომიტეტის 
წევრებს, როგორც ქართველ მამულიშ-
ვილებს და განათლებულ ადამიანებს, აღ-
ნიშნული ფერები შემთხვევით არ შეურჩე-
ვიათ დროშისთვის, რომელსაც, როგორც 
ჩანს, ისინი მოიაზრებდნენ საქართველოს 
მომავალ სახელმწიფო დროშად.

რასაკვირველია, ასეთი დროშა ბევ-
რად უფრო ტრადიციული და შესაფერისი 
იქნებოდა საქართველოსთვის, ვიდრე სამ-
ფეროვანი ალამი, რომელიც 1918 წელს 
იქცა პირველი  ქართული რესპუბლიკის 
სახელმწიფო დროშად.

აქვე უნდა აღვნიშნოთ, რომ, რო-
გორც ჩანს, დაჯილდოების სიგელებს, 
მსგავსი გაფორმებით, საქართველოს 
დამოუკიდებლობის კომიტეტი, მოგვიანე-
ბით, აღარ გასცემდა. კერძოდ, დამკომის 
მიერ 1918 წელს გაცემულ სიგელებზე, 
დროშის გამოსახულება საერთოდ აღარ 
გვხვდება.
როგორც ჩანს, საქართველოს დამო-
უკიდებლობის კომიტეტმა ანგარიში 
გაუწია იმ ფაქტს, რომ სამფეროვანმა 
დროშამ იმხანად უკვე ოფიციალურად 
მიიღო საქართველოს დემოკრატიული 
რესპუბლიკის სახელმწიფო დროშის 
სტატუსი.

ამრიგად, ზემოთ განხილული დოკუ-
მენტური მასალიდან ნათელი ხდება, რომ 
საქართველოს დამოუკიდებლობის კო-
მიტეტის წევრებს, რომლებიც ქართული 
სახელმწიფოებრიობის აღდგენას I მსოფ-
ლიო ომის პერიოდში, გერმანიის იმპე-
რიის მხარდაჭერით ცდილობდნენ (რაც 
1918 წლის 26 მაისს რეალობად იქცა), 
ჩვენი სამშობლოს დროშად წარმოედგი-
ნათ ალამი  –  წითელი (შინდისფერი) და 
შავი ჰორიზონტული ზოლებით. ეს კი 
სავსებით და ნათლად ეხმიანება შოთა 
რუსთაველის „ვეფხისტყაოსანში” და-
ცულ ზემოხსენებულ უაღრესად საყუ-
რადღებო ისტორიულ ცნობას.

ნიკო ჯავახიშვილი,
ისტორიის მეცნიერებათა 

დოქტორი

ეროვნული ალამი საქართველოს დამოუკიდებლობის კომიტეტის წევრთა თვალააზრისით

დან გათავისუფ-
ლებასა და, წესი-
სამებრ, კაპიტნის 

ჩინის მინიჭებას. 
1760 წლის 15 მარტს სამხედრო კო-

მისიამ დააკმაყოფილა დავითის თხოვნა 
და გადაწყვეტილება დასამტკიცებლად 
წარუდგინა დედოფალ ელისაბედს, რო-
მელმაც შეიწყნარა ქართველი ჰუსარის 
თხოვნა, ოღონდ კაპიტნის ნაცვლად პო-
რუჩიკის ჩინი მიანიჭა.

შინ დაბრუნებული დავითი ხელმე-
ორედ შეუდგა მეურნეობის აღდგენას 
მირგოროდსა და ზუბოვკაში. როგორც 
ნამდვილ მეურნეს შეჰფერის, თვითონაც 
შრომობდა და თან რენტაბელობის ამაღ-
ლებაზე ფიქრობდა. შეადგინა სარწყავი 
წყლის ასამაღლებელისა და წისქვილის 
პროექტები, თუმცა, ხელმოკლეობის 
გამო, ვერ განახორციელა. 

ორიოდე სიტყვა დავითის ოჯახუ-
რი მდგომარეობის შესახებ. 1738 წლის 
სამხედრო „უწყებიდან” ირკვევა, რომ 
მოსკოვში დავითს ახლდა ცოლი, სი-
დედრი და მსახურები. გიორგი ლეონიძე 
ვარაუდობდა, რომ ან თვითონ დავითი 

უნდა ჩამოსულიყო საქართველოში ან 
რომელიმე ახლობელს (ძმა ქრისტეფო-
რეს; ბერ გარაყანიძეს) უნდა ეთავა მისი 
ცოლისა და სიდედრის რუსეთში წაყვანა.

უკრაინაში დავითმა მეორე ცოლი 
შეირთო  –  ტატიანა ვასილის ასული 
ავალიშვილი. შვილი არც მისგან ჰყო-
ლია. პოეტი ძალიან განიცდიდა უმემკ-
ვიდრეოდ გადაგებას. ეს განცდა კიდევ 
უფრო გაუმძაფრდა სიბერეში, როდესაც 
მარტო დარჩა და ნუგეშის სიტყვა სანატ-
რელი გაუხდა. გულისტკივილით წერდა: 

მომხსენებელი არ მრჩების, 
 მაშფოთებს, ეს მაღონებსა.
ცოდვის მუხრუჭით შეკრულსა, 
 ვამე, ვინ მამიფონებსა?
თუ არ შევკრებ და არ უძღვნი 
 ყრმათ ია-ვარდის კონებსა, 
ცოცხალიც არვის ვახსოვარ, 
მკვდარს ვინღა მამიგონებსა?!
დავითმა მართლაც შეკრიბა „ია-ვარ-

დები”, წიგნად შეკრა და თავის შვილად, 
თავის მემკვიდრედ გამოაცხადა: „ვინც 
გამოთქვა, ის იშვილა, მტერი იმით მო-
იგერა”.

ცხადია, გურამიშვილი სიჭაბუკიდან 

წერდა ლექსებს, მაგრამ ისიც აშკარაა, 
რომ თითქმის მთელი „დავითიანი” სი-
ჭარმაგეში, სამხედრო სამსახურიდან 
გათავისუფლების შემდეგ, მირგოროდ-
ში აქვს დაწერილი. საკუთარი ხელით 
ლამაზად გადაწერილი და თემატურად 
დალაგებული წიგნი 1787 წელს კრემენ-
ჩუგში სამხედრო ვიზიტით მყოფ მირიან 
ბატონიშვილს (ერეკლე მეორის შვილს) 
გადასცა და სთხოვა, საქართველოში წა-
ეღო. „მათი გავიგონე დიდროანს ღამეებ-
ში შესაქცევლად ქართლურის წიგნების 
დამჭირნეობა და ამად კადნიერ ვიქმენ 
და მივართვი ჩემი ნათქვამი წიგნი, რო-
მელსა ეწოდების „დავითიანი”.  –  წერდა 
არზაში, რომელიც მირიან ბატონიშვილს 
მიართვა 1787 წლის სექტემბერში. 

აღსანიშნავია, რომ ამ დროს, 1787 
წლის სექტემბერში, კრემენჩუგს იმყო-
ფება პოეტი ბესიკი  –  ბესარიონ გაბაშვი-
ლი, რომელიც იმერეთის მეფე დავითმა 
გაგზავნა სამხედრო-პოლიტიკური მი-
სიით. მასაც ისეთივე დავალება ჰქონდა, 
როგორიც მირიან ბატონიშვილს: უნდა 
შეემზადებინა ნიადაგი იმისათვის, რათა 
რუსეთს გადაედგა ნაბიჯები იმერეთის 

სამეფოსთან სამხედრო თანამშრომლო-
ბისკენ. კრემენჩუგში ბესიკი საკმაო ხანს 
იმყოფებოდა. მირიანთან ერთად ლიტე-
რატურული წრეც კი ჩამოაყალიბა.

სრულიად ადვილი შესაძლებელია, 
რომ დავითი და ბესიკი ერთმანეთს შეხ-
ვედროდნენ. არც ის არის გამორიცხუ-
ლი, მათ ერთმანეთის ლექსები წაეკით-
ხათ ან მოესმინათ. 

დავით გურამიშვილი 1792 წლის 
21 ივლისს გარდაიცვალა. დაკრძალეს 
მირგოროდის ღვთისმშობლის მიძინების 
ტაძრის ეზოში. ეკლესიის მიცვალებულ-
თა იადგარში წერია: „მიიცვალა თავადი 
დავით გურამიშვილი მონანიებით”.

გურამიშვილებს საგვარეულო სამარ-
ხი ჰქონდათ ზედაზნისა და შიომღვიმის 
მონასტრებში, მაგრამ დავითმა მირგო-
როდში ჰპოვა სამუდამო განსასვენებელი. 
უკრაინა იქცა მის მეორე სამშობლოდ. 

1969 წლის 12 მაისს მირგოროდში 
საზეიმოდ გაიხსნა დავით გურამიშვი-
ლის ლიტერატურულ-მემორიალური 
მუზეუმი. იმავე დღეს გახსნეს პოეტის 
ძეგლიც, რომლის ავტორები არიან ა. ნი-
მენკო და ნ. ობეზიუკი (არქიტექტორი ვ. 

ჟიგულინი). 
დავით გურამიშვილი ქართული ლი-

ტერატურის ერთ-ერთი ყველაზე კოლო-
რიტული წარმომადგენელია. რთულმა 
და საბედისწერო წინააღმდეგობებით 
აღსავსე ცხოვრებისეულმა გზამ ღრმა 
კვალი დააჩნია მის შემოქმედებას. სამი 
კულტურული ნაკადი ქმნის გურამიშვი-
ლის მსოფლმხედველობასა და პოეტურ 
ცნობიერებას. ქართული, რუსული და 
უკრაინული ყოფიერებისა და სიტყვი-
ერების ესთეტიკური ტენდეციები ორგა-
ნულად ერთიანდება ამ უაღრესად ნიჭი-
ერი პოეტის შემოქმედებით სამყაროში. 

შესანიშნავად მოხაზა მიკოლა ბაჟან-
მა დავითის პიროვნულ-შემოქმედებითი 
პორტრეტი: „ქართველი პოეტი, რუსი მე-
ომარი, უკრაინელი მხვნელ-მთესველი”.

მშობლიური ფესვებიდან მოწყვეტამ 
ვერ შეარყია პოეტის მხნეობა. მან თავის 
თავში აღმოაჩინა უდიდესი ნებელობა და 
სულიერი საფანელი საიმისოდ, რომ სრუ-
ლად განეხორციელებინა ბრწყინვალე 
პოეტური ტალანტი, რომლის უტყუარი 
დასტურია უაღრესად მაღალი გემოვნე-
ბით შედგენილი წიგნი „დავითიანი”. 

პოეზია

მურმან თავდიშვილი

ტოპონიმიის ერთ-ერთი სფერო და სახე-
ობაა ე.წ. მეორადი დასახელებები. ამისი მაგა-
ლითი ბევრია. ცალკე პირები, ადამიანთა ჯგუ-
ფები, ეთნოსები ხშირად იცვლიან საცხოვრე-
ბელ ადგილს და ახალ საბინადროზე მკვიდრ-
დებიან. ამას ზოგჯერ ბუნებრივი, ზოგჯერ კი 
ისტორიული კატაკლიზმები იწვევს. გავიხსე-
ნოთ მეორადი ტოპონიმის რამდენიმე ნიმუში.

იერუსალიმიდან, კერძოდ, ბეთლემიდან, 
საქართველოში ჩამოსულან ბერები, ყაზბე-
გის მთასთან ახლოს გამოუთხრიათ მღვიმე 
და უწოდებიათ ბეთლემი. „განდეგილში” ილია 
ჭავჭავაძე მიუთითებს:

უწინდელს დროში ღვთისა მოსავთა
გამოუქვაბავთ მუნ მონასტერი
და იმ ყინულში შეთხრილს ღვთის ტაძარს
ბ ე თ ლ ე მ ს უწოდებს დღესაცა ერი.
საბერძნეთში არსებობს ცნობილი ათონის 

მთა – ქრისტიანთა უწმინდესი სავანე. იქ გან-
სწავლულ და შემდეგ საკუთარ მამულში დაბ-
რუნებულ ბერებს არაერთ ადგილას დაუარ-
სებიათ იმავე სახელდების სავანე. სწორედ 
ამგვარად გაჩნდა აფხაზეთის ტერიტორიაზე 
ახალი ათონი.

კარგად ცნობილია მესამე მაგალითი.
სპარსეთის მბრძანებელმა შაჰ-აბას პირ-

ველმა კახეთის გაჩანაგება-განადგურების 
მიზნით აქაური სოფლების მკვიდრნი ადგილე-
ბიდან აყარა და ფერეიდანში გადაასახლა. აქე-
დან წასულებმა უცხო გარემოში დააარსეს თა-
ვიანთი მშობლიური სოფლები და მათ ძველი 
სახელები შეუნარჩუნეს. ამიტომაც ვხვდებით 
იქ ასეთ დასახლებებს: ვაზიანი, მარტყოფი, 
ჩუღურეთი, ვაშლოვანი ... 

ასე ჩნდებოდა და ჩნდება მეორეული ტო-
პონიმები.

ისტორიული ძნელბედობის გამო (ძირი-
თადად მაჰმადიანური ძალმომრეობისა და 
ეთნიკური შევიწროების გამოისობით) ბევრი 
მესხური ოჯახი (გვარი) გამოქცეულა ქვეყნის 
შიდა მხარეებში და იქ უძებნია მშვიდი ცხოვ-
რება. ამიტომაც მესხები მიმოიფანტნენ სა-
ქართველოს სხვადასხვა კუთხეში. გასაკვირი 
როდია, თუ ძირძველ მესხურ გვარებს ვხვდე-
ბით იმერეთში, სამეგრელოში, ქართლ-კახეთ-
ში თუ სხვაგან.

ისიც საგულისხმოა, რომ მთელი გურია 
ძირითადად წარმოადგენს მესხეთიდან გად-
მოსულ სამცხელებს, რომელთაც ოდესღაც 
სამეგრელოს ტერიტორიის „გური” (გული, 
ცენტრი) მიუღიათ და იქ დამკვიდრებულან. 
სხვათა შორის, ამაზე მეტყველებს ერთი ჯი-
უტი ფაქტი: გურიის ტერიტორიის მიკროტო-
პონიმების უმრავლესობა ქართულად არა-
ფერსა ნიშნავს, სამაგიეროდ, იოლად იხსნება 
მეგრული ენის საფუძველზე. 

გურია რომ სამეგრელოს ტერიტორიაზე 
მოგვიანებით არის ჩამოყალიბებული, ამას 
აღნიშნავდა ივ. ჯავახიშვილი (ქართველი ერის 
ისტორია, I, 1913, გვ. 56). ბუნებრივია, დიდ 
მეცნიერს მხედველობიდან არ გამოეპარებო-
და ვახუშტის ცნობა: „გურია არა წილი ეგრო-
სისა არს, არამედ ქართლოსისა. გარნა ოდეს 
გამეფდა ლეონ აფხაზთა, მაშინ ამათ არღარა 
ინებეს მორჩილება ოძრახოს ერისთვისა... და 
მიერთნენ ლეონს” (ვახუშტი ბატონიშვილი, IV, 
1973, გვ. 789).

გურიაში გადმოსულ სამცხელებს, ოძრხე-
ლებს, თან გადმოუტანიათ თავიანთი ტოპონი-
მები.

ამ თვალსაზრისით ძალიან საინტერესოა 
გურიაში დადასტურებული მესხური მეორადი 
ტოპონიმების ამბავი.

უწინარეს ყოვლისა, ვნახოთ, თუ როგორ 
გადმოუტანიათ გურიაში გადმოსახლებულ 
სამცხელებს აქ თავიანთი „დედაქალაქის” სა-
ხელი ოძრხე.

ირკვევა, რომ დღევანდელი გურიის 
„დედაქალაქის” სახელი ოზურგეთი მომ-
დინარეობს ტოპონიმიდან ოძრხე. საქმეს 
ისაა, რომ ზოგ საისტორიო წყაროში ნახ-
სენები ოძრხე მე-17 საუკუნის მეორე ნა-
ხევრის პოეტს არჩილ მეფეს თავის მთავარ 
პოემაში ამ სახით უხსენებია - ოზურხე: 
„დაწვეს ქალაქი ოზურხე” (არჩილიანი, 
1999, გვ. 320).

ეს იმას ნიშნავს, რომ უკვე მე-17 საუკუ-
ნის 80-იან წლებში ჩამოყალიბებულა ოძრხე 
დასახლების ფონეტიკური ვარიანტი ოზურხე.

არც ერთ გრამატიკოს – ფონეტიკოსს არ 
გაუჭირდება ოძრხე ფორმიდან ოზურხე ფორ-
მის გამოყვანა: ოძრხე → ოძურხე → ოდზურხე 
→ ოზურხე.

რთული თანხმოვანი (აფრიკატი) „ძ” იშლე-
ბა ორ მარტივ ბგერად „დზ”.

სხვათა შორის, ჩემი სოფელი ძიმითი რუ-
სულად იწერება ასე: დზიმიტი.

შუალედური ფორმა ოზურხე ის ოქროს 

გასაღებია, რომელიც იოლად აღებს  დღემდე  
მჭიდროდ  დაგმანული ტოპონიმის ოზურგე-
თის კარებს: ოზურხე → ოზურხეთი → ოზურ-
გეთი.

ასე რომ, პირწმინდად გამტყუნდა რამდე-
ნიმე სახელოვანი მეცნიერის ვარაუდი. კერ-
ძოდ, ის, რომ ი. მეგრელიძე ო-ზურგ-ეთ ფორ-
მაში სა-ზურგ-ეთ-სა ხედავდა; რომ ნ. მარი 
ამ დასახელებას ო-სურ-გეთად (საქალეთი) 
მიიჩნევდა; რომ მავანნი მასში ორ-ზურგ-ეთსა 
ხედავდნენ.

ყოველივე ეს გამოდგა ხალხური ეტიმო-
ლოგია და მეტი - არაფერი! (იხ. ალ. ღლონტი, 
სუფსა-ნატანების ხეობები, 1993, გვ. 26). 

ამრიგად, სამგრელოს გულში გადმობარ-
გებულ სამცხელებს თავიანთი დედაქალაქის 
სახელდებაც თან წამოუღიათ, ოღონდ გადმო-
უტანიათ ოძრხე ფორმის ბოლო ფონეტიკური 
ვარიანტი ოზურხეთი (ოზურგეთი).

მაშასადამე, ოზურგეთი მეორადი მესხუ-
რი ტოპონიმია გურიის ტერიტორიაზე.

იმავე გურიაში, ოზურგეთიდან 7 კმ და-

შორებით, მდებარეობს სოფ. შემოქმედი. აქ 
არის შემოქმედის ცნობილი საეპარქიო ტა-
ძარი. ამ სამონასტრო კომპლექსის ეზოში 
კი დგას ზარზმიდან გადმოტანილი ეკლესია. 
მასში ინახება ზარზმის მონასტრიდან XVI 
საუკუნეში გადმოვანებული ფერიცვალების 
ხატი.

ამრიგად, გურიაში, სოფ. შემოქმედში, არ-
სებული მიკროტოპონიმი ზარზმა, შეიძლება, 
კიდევ ერთ მეორეულ მესხურ დასახელებად 
წარმოვიდგინოთ.

შეუძლებელია, გურიაში გადმოსახლებულ 
სამცხელ მესხებს სხვა ტოპონიმებიც არ წამო-
ეღოთ თავდაპირველი საცხოვრისიდან. ეს ბუ-
ნებრივიცაა. ალბათ ამას მოწმობს „გურჯის-
ტანის ვილაიეთის დიდ დავთარში” (II, 1971, 
გვ. 398) მოხსენიებული სოფელი ოკეთი. ეგ 
ტოპონიმი მკაფიოდ იკვეთება XVI-XVII საუკუ-
ნეთა მიჯნაზე. სწორედ ამ ხანებში უნდა დაძ-
რულიყო მესხთა დიდი ტალღა შიდა რაიონე-
ბისაკენ. ამიტომაც არ გვიკვირს, რომ სწორედ 
ამ დროს აღმოცენდა ოზურგეთთან ახლორე 
სოფელი აკეთი (მომდინარეობს ფორმისაგან 
ავკეთი). მესხური ოკეთის „ო”, ჩვეულებრივ, 
ქართველურ ენებსა და დიალექტებში იშლება 
ასე: „ვა” ანდა „ავ”. 

ამრიგად, ერთმანეთს ეხმიანება მესხური 
ოკეთი და გურული ავკეთი – აკეთი. 

თუ, ერთი მხრივ, მესხეთშივე გვაქვს ავ-
კეთი (ოკეთი), იქვეა სხვა პარადიგმული ნიმუ-
შიც – სათესი მინდორი ახალ-კეთი (დავთარი, 
I, 13). ეგ „კეთი” იგივეა, რაც „შენი”. 

„დიდ დავთარში” ნახსენებია XVI საუკუნის 
სოფელი ურექი (III, 399).

 ეჭვი არაა, რომ სწორედ ეგ დასახელება 
დაედო საფუძვლად ერთ მეტად ცნობილ გუ-
რულ სოფელს. მისი სახელია ურეკი. 

ფონეტიკოსისათვის იოლად გასაგებია „ქ” 
ყრუ-ფშვინვიერი ბგერის გადასვლა „კ” ყრუ-
აბრუპტივში. სხვათა შორის, ამაზე მიუთი-
თებს ს. ჯიქიაც (დავთარი, III, 582).

შესაძლოა, მავანმა ეჭვი გამოთქვას: იქნებ 
პირიქით იყოს – გურული ურეკი დაედო სა-
ფუძვლად მესხურ ფორმასო? ოღონდ ეგ კით-
ხვა უჯეროა, რაკიღა წინ გვიძევს ოზურგეთი-
სა და ზარზმის ფრიად მეტყველი მაგალითე-
ბი. გარდა ამისა, ისტორიული პერსპექტივაც 
მნიშვნელოვანია: ქვეყნის შიდა რაიონებიდან 
არავინ გარბის სასაზღვრო პერიფერიული 
ტერიტორიებისაკენ. პირიქით მოძრაობა კი 
ლოგიკური და გასაგებია. ამასვე ადასტურებს 
ძირძველი მესხური გვარების მოძრაობის დი-

ნამიკაც (გარედან შიგნით).
სხვათა შორის, სწორედ სამცხიდან გად-

მოვიდნენ, გურიაში დასახლდნენ და ცხოვ-
რობდნენ ცნობილი გვარები: ჯაყელები და 
შალიკაშვილები.

მკვლევარებმა შენიშნეს, რომ „სამცხე-სა-
ათაბაგოს ტერიტორიაზე ხშირია საერთოდ 
ზანური წარმომავლობის ტოპონიმიკური მა-
სალის არსებობა” (დავთარი, III, 118). სწორედ 
ასეთად არის მიჩნეული სოფელი ცხროჭა. ეს 
იგივეა, რაც მეგრული ჩხოროწყუ (ცხრაწყა-
რო). გვგონია, რომ მოგვიანებით სწორედ მეს-
ხეთიდან გადმოსულმა ქართველებმა შეარქ-
ვეს გურიაში, სოფ. საჭამიასერში, ერთ პატარა 
ღელეს ჩხოროჭა (დავთარი, III, 119).

მესხურ-სამცხური ტოპონიმია ჩოხტა 
(III, 137). იგი ეწოდება სოფელს. საგულისხ-
მოა, რომ გურიაში გადმოსახლებულ მესხებს 
ეგ სახელწოდება მიუნიჭებიათ დაბისათვის 
ჩოხატაური. აქვე დავსძენ: ყმაწვილკაცობა-
ში არაერთხელ მომისმენია გურულთა მიერ 
წარმოთქმული არა ჩოხატაური, არამედ ჩოხ-

ტაური. ღრმად მოხუცებული გურულები ამ 
სახელს დღესაც ასე წარმოთქვამენ.

ოზურგეთის რაიონში, ძიმითსა და ბახვს 
შორის, არსებობს მიკროტოპონიმი საკირე. 
გვგონია, რომ ესეც იმ ხალხის ნახელავია, რო-
მელიც ოდესღაც მესხეთში ცხოვრობდა და 
მის სოფელს ეწოდებოდა ოკირე (დავთარი, I, 
10).

„ო” ქაც ზანური წარმოშობისაა და ქართუ-
ლად იგივეა, რაც „სა”. მაშ, ოკირე იგივეა, რაც 
საკირე.

მესხური ტოპონიმია სლესა (დავთარი, I, 
10). მას ოზურგეთის მაზრაში ასეთი სახე მი-
უღია – ლესა. სლესაცა და ლესაც სოფლებია. 

ჩემი ვარაუდით, ქობულეთი, რომელიც 
დიდხანს გურიის საზღვრებში იყო მოქცეული, 
შექმნილია ლტოლვილებისაგან, რომლებიც 
გამოიქცნენ ერთი მესხური სოფლიდან. ამ და-
სახლებას ეწოდებოდა ქვაბლიანი (ქვაბი). იხ. 
დავთარი, III, 101, 155.

სოფ. ძიმითის ერთი მიკროტოპონიმი ასე 
ჟღერს – დიდლაშე. ვფიქრობ, ესეც მეორე-
ულია. პირველადი უნდა იყოს მესხეთში არსე-
ბული სოფელი დიდი მლაშე (III, 101).

ჩვენი საგანგებო მსჯელობის საგანია მეს-
ხური სოფელი ლეკნარი (III, 147).

ზოგი მკვლევარი აქ ამოსავლად მიიჩნევდა 
ეთნოსს ლეკი. ეგ გასაკვირი როდია, რადგან 
„საქართველოში ლეკიანობასა და ლეკებთან 
დაკავშირებით არაერთი ტოპონიმი დასტუ-
დება... ეგევე სატომო სახელი დაედო საფუძ-
ვლად შემდეგი ტოპონიმების სახელდებას: 
„ლეკის ბილიკი, ლეკის ხევი” (მერაბ ბერიძე, 
მესხეთის ტოპონიმთა სტრუქტურა-ისტორია, 
2008, 131).

ოღონდ ეგ წესი ყველა შემთხვევაზე ვერ 
გავრცელდება.

ამ მაგალითთან დაკავშირებით აკაკი 
შანიძემ განავითარა კიდევ უფრო გაბედუ-
ლი თვალსაზრისი: ყოფილა რაღაც მცენარე 
ლეკი, ხოლო ლეკნარი ისევეა ნაწარმოები, 
როგორც მუხნარი, ვერხვნარი, კოპიტნარი და 
მისთანანიო. პროფ. ს. ჯიქია ამ აზრს დიდი სი-
ამოვნებით დაეთანხმა (III, 148).

ვფიქრობ, ორივე თვალსაზრისი მცდა-
რია. ამაში გვარწმუნებს ის მეორადი გურუ-
ლი ტოპონიმი, რომელიც ურეკთან ახლო 
მდებარე ტერიტორიას გულისხმობს. გუ-
რიის ამ ადგილს, პატარა სოფელს ეწოდება 
ლეკიანი. შავიზღვრისპირა ამ ადგილას არც 
თოფიანი ლეკი ყოფილა ოდესმე და არცა რა-
იმე ლეკის ხე მდგარა. ოღონდ რითი გამოირ-

ჩევა ეს ადგილი? იმით, რომ აქ შესანისნავი 
სიმინდი მოჰყავთ და კარგია იმიტომ, რომ 
მიწა ბევრ ლეკს (ლექი) შეიცავს. ლეკიანი 
მიწა ადვილად ითოხნება, სარეველას ებრძ-
ვის, ნოყიერია და ა.შ. სწორედ ასე ესმის ამ 
ადგილის მნიშვნელობა ს. ლომჯარიას: „ლე-
კიანი – საყანე. სახელი დაერქვა მიწის გამო, 
ლექი, ლექიანი” (ს. ლომჯარია, სოფელო 
ჩემო, 2012, გვ. 36).

სხვათა შორის, ძიმითის კოლმეურნეობას 
სოფ. ლეკიანში თავისი სიმინდის ყანები ჰქონ-
და და ახალგაზრდობაში მეც ბევრჯერ მომწე-
ვია იმ ყანებში თოხის ქნევა. პროფ. ალექსანდ-
რე ღლონტის მშობლებს ლეკიანში სიმინდის 
ნალიაც კი ჰქონდათ უხვი მოსავლის დასაბი-
ნავებლად. ამ ამბავს საინტერესოდ აღწერს 
თავად პროფესორი. 

ამრიგად, თუ შავიზღვისპირეთის ურეკი მე-
ორეული ტოპონიმია, მაშინ ამ რიგში მოექცევა 
მისი მეზობელი მიკროტოპონიმი ლეკიანიც.

საგულისხმოა, რომ ერთ ისტორიულ დო-
კუმენტში მითითებულია: ქართველებს შემო-
უტია თურქის ჯარმა და „ლალაფაშა... ლეკზე 
დადგაო”. ამ ვითარებას ვერასოდეს ავხსნით, 
თუ აქ ლეკად ვიგულისხმებთ ან ეთნოსს ლეკი 
ან კიდევ ხემცენარეს ლეკი, ლეკნარი. ეჭვი 
არაა, აქ იგულისხმება მესხური სოფელი ლეკი, 
ლეკნარი, გურულად – ლეკიანი ადგილი. 

აქვე საჭიროა გავიხსენოთ ოდესღაც გუ-
რიის საზღვრებში შემავალი ტერიტორია, 
დღეს რომ გურია-იმერეთს შორისაა მოქცე-
ული და ეწოდება ერთობ უცნაური სახელი 
საჯავახო. 

რა უნდა გურიასა და იმერეთს შორის ბუ-
ფერად გაწოლილ საჯავახოს?!

სინამდვილეში საჯავახო მეორადი მეს-
ხურ-ჯავახური ტოპონიმია და ეგ დასახელება 
გაჩენილა ჯავახთა ერთი ფრთის გადმოსვ-
ლით გურიაში. რაკიღა გურიის სამი რეგიონი 
(ოზურგეთი, ლანჩხუთი, ჩოხატაური) სამც-
ხელებმა დაინარჩუნეს, ჯავახებმა გურიის ტე-
რიტორიის ბუნებრივი გაგრძელება დაიკავეს 
და უწოდეს მას საჯავახო. ამ აზრს ამაგრებს 
ერთი სხვა ფაქტიც: ისტორიულ წყაროებში 
საჯავახო პირველად სწორედ იმ ავბედით 
საუკუნეშია მოხსენიებული (XVI), როცა ლა-
ლა-ფაშამ მესხებს ზურგზე ბოლი აადინა; მე-
ორეც, სოფელ საჯავახოში დგას სწორედ ამ 
საუკუნეში (1519 წელს) აშენებული წმ. გიორ-
გის ეკლესია.

მაშასადამე, საჯავახოს გაჩენა გურიის 
ისტორიულ ტერიტორიაზე მე-16 საუკუნის 
დამდეგს მომხდარა. ამიტომაც სახელწოდე-
ბა „საჯავახო” სულაც არ უკავშირდება XIII 
საუკუნის ფეოდალ ჯავახ ჭილაისძის სახელს 
(ქსე, 9, 258).

აღნიშნულ თვალსაზრისს მხარს უჭერს 
სხვა საამრიგო ფაქტი.

მაჰმადიანებს მეტად შეუწუხებიათ ერთი 
ჯავახური სოფლის მკვიდრნი. ამ დასახელე-
ბას ეწოდებოდა რეხა (III, 282). ისინი გამოქცე-
ულან და ეროვნებისა და ქრისტიანობის შესა-
ნარჩუნებლად დასახლებულან „დედაქალაქ” 
ოზურგეთიდან 5-6 კილომეტრში, სოფლისათ-
ვის კი უწოდებიათ რეხა-ული. საბოლოოდ ამ 
ბგერათკომპლექსიდან ჩამოყალიბდა სახელ-
წოდება გურული სოფლისა ლიხაური (შევიხ-
სენოთ, რომ ექვთიმე თაყაიშვილი სწორედ 
ლიხაურიდან გახლდათ).

თუ ვითარ გარდაიქცა სიტყვა რეხაული 
ფორმად ლიხაური, ამაზე საინტერესოდ და 
დამარწმუნებლად მსჯელობს პროფ. ბორის 
დარჩია (ფილ. ძიებანი, I, 2013, გვ. 565-568). 

გვგონია, რომ ჯავახური სოფელი ბურ-
ნაშეთი (III, 284) დაედო საფუძვლად ცნობილ 
გურულ სოფელს, პოეტ გივი ძნელაძის სამ-
შობლოს ბურნათს, რომელიც ასევე საჯავა-
ხოსთან ახლოს, გურიის კიდეზეა გაშენებული. 
ფაქტობრივად იგი საჯავახოს გაგრძელებაა 
გურიის მიმართულებით.

ჯავახეთის ერთ-ერთი საგულისხმიერო 
სოფელია ჯუმათელი (III, 456). ეჭვი არაა, რომ 
ესეც უძველესი ზანური სიტყვაა („ჯუმა” ნიშ-
ნავს ძმას, რელიგიური ძმობის წევრს), ოღონდ 
მოგვიანებით, თურქთა მომძლავრების გა-
მოისობით, დაახლოებით XVI საუკუნის დამ-
დეგს, შესაძლოა, სულაც ლალა-ფაშას ლაშქ-
რობის შედეგად, ჯუმათელები გადმოვიდნენ 
გურიაში და დააფუძნეს სოფელი ჯუმათი. 
საგულისხმოა, რომ გურიის ჯუმათში დღესაც 
დგას შუა საუკუნეების (დაახლოებით XV-XVI 
საუკუნეთა) სამონასტრო კომპლექსი.

ამრიგად, ჩვენი თვალსაზრისით, გურიაში 
ბევრი ისეთი ტოპონიმი იძებნება, რომელთა 
მესხური წარმომავლობა ეჭვს არ იწვევს; ზო-
გიც, შესაძლოა, სადავო გახდეს, მაგრამ ერთი 
რამ უდავოა: მესხური წარმოშობის ტოპო-
ნიმთა გურიის ტერიტორიაზე დამკვიდრების 
ამბავი დეტექტივივით საინტერესოა და აქ 
მკვლევარს დიდი სარბიელი ეძლევა.  

მესხური მეორადი 
ტოპონიმები 
გურიაში

(საგანგებოდ არის დაწერილი 
„ლიტერატურული მესხეთისათვის”)

ნომადი ბართაია

აკაკი წერეთლის უნივერსიტეტში რექტო-
რობის დროს, ბატონი მაგალის მიერ მოწვეულ 
პროფესორ-მასწავლებელთა შორის, ერთ-ერ-
თი გახლდათ მიხეილ ქურდიანი.

მე და მიხეილი ქუთაისამდეც ვმეგობრობ-
დით, ერთმანეთთან შეხვედრებიც არ გვიძვირ-
დებოდა, მაგრამ ქუთაისმა მთლად დაგვაახ-
ლოვა და გადაგვაჯაჭვა ერთმანეთს. ხშირად 
ერთად ვმგზავრობდით თბილისი-ქუთაისის 
გზაზე. ბინაც ხომ ერთად გვქონდა უნივერსი-
ტეტის სასტუმროში.

მიხეილი იყო მაღალი ინტელექტის მქონე, 
ენციკლოპედიურად განათლებული, ფენომე-
ნალური ნიჭიერებისა და მეხსიერების მქონე 
ადამიანი, შემკობილი ორატორული ნიჭითა და 
არტიციზმით. მას თითქმის ყველაფერი ახსოვ-
და ზეპირად, რაც კი ოდესმე წაეკითხა, წაკით-
ხვით კი რა არ ჰქონდა წაკითხული ქართულ 
თუ უცხო ენებზე.

მაგრამ მიხეილს არ ჰქონდა დაცული სა-
მეცნიერო ხარისხი, იმ ერთი მიზეზის გამო, 
რომ ვერა და ვერ იცლიდა დისერტაციის გა-
საფორმებლად და მისი საბუთების თავმოსაყ-
რელად. იგი ლაბორანტად იყო გაფორმებული 
სადღაც. მოწვეულ სპეციალისტს კი, სადოქ-
ტორო თუ არა, საკანდიდატო დისერტაცია 
მაინც უნდა ჰქონოდა დაცული.

მიუხედავად ამისა, მიხეილით მოხიბლულ-
მა უნივერსიტეტის რექტორმა მაგალი თო-
დუამ დახუჭა თვალი ყველაფერზე, წავიდა 
კანონის დარღვევაზე  და მოიწვია მიხეილი 
უნივერსიტეტში, ზოგადი ენათმეცნიერების 
კათედრაზე ლექტორად, რა თქმა უნდა, იმ 
იმედით, რომ იგი მალე დაიცავდა სამეცნიერო 
ხარისხს.

ბატონი მაგალი კი უფუცხუნებდა მი-
ხეილს, დროზე წარედგინა საკვალიფიკაციო 
ნაშრომი დასაცავად. მიხეილიც, რა თქმა 
უნდა, პირობას დებდა და ამით თავდებოდა 
ყველაფერი.

ნათქვამია, არა შეჯდა მწყერი ხესაო და 
ბატონ მაგალის რომ არაფერი გამოუვიდა, 
გაბრაზებით, დაქადნებით, მითხრა: – უყურე, 
რა ვუქნა შენს მიშასო!..

მიშას მიმართ რაღაც ავის მოლოდინში 
დაიწყო დღეების დენა. ნეტა რას უმზადებს-
მეთქი „ჩემს მიშას”  ბატონი მაგალი ისეთს, 
ვფიქრობდი ჩემთვის, მაგრამ ვერც ბატონ 
მაგალის ვუბედავდი ჩავძიებოდი რამეში და 
ვერც მიშას ვიცავდი მოსალოდნელი საფრთ-
ხისგან.

და აი, ერთ მშვენიერ დღეს, ბატონი მა-
გალის ინიციატივით, რვა საუკუნის მერე, 
აღსდგა მკვდრეთით გელათის მეცნიერებათა 
აკადემია, რომლის ერთ-ერთ წევრად და აკა-
დემიკოს-მდივნად, სრულიად მოულოდნელად, 
ბატონმა მაგალიმ აირჩია და დანიშნა მიხეილ 
ქურდიანი.

ცოტა არ იყოს, კი გაგვიკვირდა ყველას – 
სად ეს ვინმე უხარისხო ლაბორანტი და სად 
აკადემიის წევრობა და აკადემიკოს-მდივნო-
ბაო, მაგრამ ფაქტი სახეზე იყო!

ნათქვამია, – ცხვარი ცხვარია, თუ გაბ-
რაზდა ცხარეაო  და გაბრაზდა „ცხვარიც,” 
რომელმაც ერთ თვეში მოუყარა თავი საჭირო 
დოკუმენტაციას და ბრწყინვალედ დაიცვა ხა-
რისხი ლიტერატურათმცოდნეობაში.

ეტყობა, წყენამ ასე ადვილად არ გაუარა 
მიშას და ისევ მოუყარა თავი საბუთებს და 
რამდენიმე თვეში მეორე დისერტაციაც მიაყო-
ლა მას, ეს უკვე ზოგად ენათმეცნიერებაში.

არ ვიცი, რა ბრაზი ჩაიდო მიშამ გულში 
ისეთი, რომ მესამედაც მოაგროვა საბუთები, 
ეს უკვე მათემატიკაში დასაცავად, რომლის 
საპაექროდ გატანას ირანში აპირებდა და რამ-
დენჯერმე მომიწია კიდეც, მიშასა და ირანე-
ლებს შორის, ამ საკითხებთან დაკავშირებით, 
თარჯიმნობა.

საქმე საკმაოდაც იყო წასული წინ, მაგრამ, 
სამწუხაროდ, მიშას ვერ დასცალდა ხარისხის 
მესამედ დაცვა.

მოკლედ, პირნათლად შეასრულა ბატონმა 
მაგალიმ დანაქადნები.

თავიდან, როცა მიხეილს ვახასიათებდი, 
ხაზი გავუსვი მის ფენომენალურ მეხსიერება-
სა და ორატორულ ხელოვნებას. თითო მაგა-
ლითი ორივედან:

თბილისიდან ქუთაისში მივემგზავრებით 
მე, მიშა და ქალბატონი მაია ნათაძე. თავისუფ-
ლების მოედანზე შევხვდით ერთმანეთს. მიშას 
ჯენტლმენობაში ვინ დაასწრებდა, მოწიწებით 
გაუღო მსუბუქი ავტომანქანის წინა კარი ქალ-
ბატონ მაიას და,  რომელიღაც რუსული ლექ-
სის თანხლებით ჩასვა მანქანაში მშვენიერი 
არსება.

მოკლედ,  დავიკავეთ ჩვენ-ჩვენი ადგილები 
და დავიძარით.

ვინც მიშას ახლოს იცნობდა, დამიჯე-
რებს, ვინც არა – უნდა მენდოს. ქუთაისში 
ისე ჩავედით, მიშა არ გაჩერებულა. იგი რუ-
სული პოეზიიდან გადავიდა ინგლისურზე, 
ინგლისურიდან – გერმანულზე, გერმანული-
დან – ფრანგულზე, ფრანგულიდან – ბულგა-
რულზე, ბულგარულიდან – უკრაინულზე, უკ-
რაინულიდან – პოლონურზე, პოლონურიდან 
– ჩეხურზე... სადღაც, სურამთან კი მიადგა 
კავკასიურ ენებს, სადღაც უბისასთან ქართ-
ველურს და ქუთაისში ისე ჩავედით, ვინ იცის, 
რამდენი ლექსი დარჩა კიდევ არტისტულად 
წასაკითხი.

ქალბატონ მაიასთან ერთად არაერთხელ 
მიმგზავრია თბილისი-ქუთაისის გზაზე. იგი 
საოცრად განიცდის ბუნებას, წარამარა მიგა-
ხედებს აქეთ-იქით ასეთი სიტყვებით: – ნახე, 
რა ნეკერჩხალია; ნახე, რა ღრუბელია; ნახე, რა 
ფერებია...

ამჯერად კი, ისე ჩავედით ქუთაისში, ქალ-
ბატონ მაიას ერთხელაც ვერ მიეცა საშუალე-
ბა, პოეტურ სტრიქონებს შორის, სადმე ჩაერ-
თო თავის ემოცია.

ასევე, რა დამავიწყებს მიხეილის გამოსვ-
ლას ერთ-ერთ სამეცნიერო კონფერენციაზე.

საქართველოს დამოუკიდებლობის გა-
მოცხადების მერე, თბილსში გაიხსნა   საქარ-
თველოს მუსლიმთა სამმართველო – „ალ-
ოლ-ბეითი”, სადაც პერიოდულად ტარდება 
საერთაშორისო კონფერენციები. მე, როგორც 
აღმოსვლეთმცოდნე-ირანისტს, ურთიერთობა 
მაქვს ამ ორგანიზაციასთან, ვღებულობ მის 
კონფერენციებში მონაწილეობას.

მიხეილი, სხვა რელიგიებთან ერთად, სიღ-
რმისეულად იცნობდა ისლამს და, მიუხედავად 
იმისა, აღმოსავლეთმცოდნე არ იყო, ვთხოვე, 
მონაწილეობა მიეღო მისი მორიგი საერთაშო-
რისო კონფერენციის მუშაობაში.

და აი, გაზაფხულის ერთ მშვენიერ დღეს, 
თბილისის, ორთაჭალის უბანში, მდიდრულად 
მორთულ საკონფრენციო დარბაზში ვართ.

სიტყვა მიეცა მიხეილ ქურდიანს.
მიხეილმა ჯერ დარბაზს მიმართა, თუ რა 

ენაზე გამოსულიყო – ქართულად, რუსულად 
თუ ინგლისურად.

 –   ქართულადო! –  იყო პასუხი დარბა-
ზიდან.

მიშა თბილისის ძველ უბანში ცხოვრობდა, 
სადაც მრავლად იყვნენ აზერბაიჯანელები, 
კარგად იცნობდა მათ და მოხსენებაც ამის 
გათვალისწინებით ააგო.

გამომსვლელმა პირველი სიტყვიდანვე 
მონუსხა დარბაზი. მიშას გამოსვლა მე არ 
გამკვირვებია, მაგრამ გაუკვირდა მათ, რომ-
ლებიც პირველად უსმენდნენ მის უკიდეგანო 
ცოდნით დახუნძლულ, არტისტიზმითა და მა-
ღალი ორატორული ხელოვნებით გაჯერებულ 
გამოსვლას. დარწმუნებულ ვარ, იმ დღეს ის-
ლამზე ბევრი რამ გაიგეს ახალი, იქ მყოფმა 
მაღალი იერარქიისა და სამეცნიერო ხარისხის 
მქონე თეოლოგებმაც კი.

დაამთავრა მიშამ გამოსვლა და ტაშით 
წამოიშალა მთელი დარბაზი. ჯერ კიდევ არ 
დამცხრალიყო ტაში, რომ ერთ-ერთმა ქალ-
ბატონმა რუსულად წამოიძახა: მართალია, 
მე ქართველი არა ვარ და ქართული არ ვიცი, 
მაგრამ ასეთი შინაარსიანი და ორატორული 
გამოსვლა ჯერ არ მომისმენიაო!

მას სიტყვა მეორე ქალბატონმა წაართვა: 
 –   მე ქართველი არა ვარ, აზერბაიჯანელი 

ვარ, მაგრამ ვიცი ქართული და ასეთი ლექცია 
ისლამზე, ქართველებსა და საქართველოში 
მცხოვრებ აზერბაიჯანელთა ურთიერთობაზე, 
ჯერ არ მომისმენია, ეს მოხსენება კი არა, ეს 
საოცრება იყოო!

დიახ, იმ დღეს მიშამ თავისი გამოსვლით, 
ერთნაირად დაახვია თავბრუ ყველას, ესმო-

დათ თუ არა ქართული.
დაბოლოს. მიშას ჯენტლმენობით დავიწ-

ყეთ საუბარი და ასევე დავამთავრებთ:
ერთხელ მე და მიშა თბილისში, უნივერ-

სიტეტის ეზოში ვსეირნობთ. ნაცნობ-მეგო-
ბართა მეტს იქ რას ვნახავდით და მეგობარ 
ქალბატონთა ერთ ჯგუფს ვერ ავუარეთ 
გვერდი, რომლებიც ტკბილად ბაასობდნენ 
ერთმანეთში. მიშა მათ ასე მიესალმიეკომ-
ლიმენტა: 

 –   ერთადერთი ქვეყანაა საქართველო 
მთელ ქვეყანაზე, სადაც ერთ კვადრატულ 
მეტრზე ოთხი ასეთი ლამაზი ქალი მოდისო.

ჯემალ აჯიაშვილი

ჯემალმა და მე მისაღებ გამოცდებზე გავი-
ცანით ერთმანეთი. ჩვენ დავამთავრეთ თბილი-
სის სახელმწიფო უნივერსიტეტის აღმოსავლეთ-
მცოდნეობის ფაკულტეტი, ირანული ფილოლო-
გიის განხრით. 

მოყოლებული იქიდან, მთელი ცხოვრება 
მოვდიოდით მხარდამხარ, როგორც მეგობრები. 

მეგობრობა კი სანატრელი იცოდა.

***
ლექსის გარდა სასაუბრო თემა თითქმის არც 

გვქონია. საიდან რა ლექსს, ან რა პოეტურ სტრი-
ქონს, ან რა მხატვრულ სახეს არ გამოჩხრეკდა. 
სიტყვათა ძიებაში დატოვებული არ ჰქონდა ძვე-
ლი ქართული ლიტერატურის თითქმის არცერთი 
ტექსტი.

შეხვედრისას სახეზე ვატყობდი, როცა ახალი 
რაღაც ჰქონდა აღმოჩენილი: – აი, რა სიტყვაა, აი, 
რა შედარებაა, აი, რა მეტაფორაა, აი, რა ფრაზაა, 
აი, რა პოეტური სახეაო... მახარებდა გახარებული.

მაშინ სალამ-ქალამი არც ახსოვდა.
რამდენი რამ შევიძინე მისგან.

***
ჯემალი თავიდანვე სიახლეებისკენ მიისწ-

რაფოდა, რამაც მიიყვანა იგი თანამედროვე 
სპარსულ პოეზიაში სიახლის შემომტან, სპარ-
სული ლექსის რეფორმატორ – ნიმა იუშიჯის 
შემოქმედებასთან. 

მახსოვს, ჯემალი მესამე კურსზე იყო. იგი 
ნიმას ერთ ლექსს თარგმნიდა. რა დამავიწყებს,  
როგორ დაჰკანკალებდა კარგა ხანს მის ყოველ 
სიტყვას, ყოველ ფრაზას, ყოველ ტაეპს. ათას-
ჯერ ამოწმებდა სხვადასხვა ლექსიკონებში სიტ-
ყვის ყოველ ნიუანს. აინტერესებდა ჩემი აზრიც. 

როგორც იქნა, ჩასწვდა ბოლოს და ბოლოს 
ლექსის სულს, გააკეთა მისი პწკარედული თარ-
გმანი და წამაკითხა.

თარგმანს წუნს ვერ დაუდებდი, შეიძლე-
ბა ითქვას, სიტყვა სიტყვაში იჯდა, თან ტექს-
ტი ენობრივად იმდენად იყო გამართული, რომ 
მკითხველისთვის იმ სახითაც მისი მიწოდება 
თავისუფლად შეიძლებოდა. 

გავიდა გარკვეული ხანი და ჯემალი მიკით-
ხავს ამ ლექსის მხატვრულ თარგმანს.

ცოტა არ იყოს, გამიკვირდა, ჯემალს იმდენი 
ჯაფა ჰქონდა გაწეული ამ ლექსის პწკარედუ-
ლად თარგმნაზე, რომ ნაკლებად წარმომედგინა, 
თუ რაიმეს ადვილად შეელეოდა მასში. 

ამ განწყობაზე მყოფს, წამიერად მომეჩვენა 
კიდეც, რომ თარგმანი დაშორებული იყო დე-
დანს, მაგრამ... ეს მხოლოდ წამიერად... 

ჯემალი იუმორით სავსე იყო და ხუმრობით 
ვუთხარი – ჯემალ, ეს რა გიქნია, ახალი ლექსის 
დაწერას თუ აპირებდი, რას დააკალი თავი მის 
პწკარედულად თარგმანსა-მეთქი! – რაზედაც 
ჩვეული გულიანი სიცილით გამცა პასუხი.

იმ თარგმანს ნიმას სხვა ლექსების თარგმ-
ნებიც მოჰყვა, თარგმანებს – გამოკვლევა ნიმა 
იუშიჯსა და თანამედროვე სპარსულ ლექსზე. 
ყველაფერმა ერთად კი, საბოლოოდ, შესანიშნა-
ვი საკურსო ნაშრომის სახე მიიღო.

***
მე და ჯემალს, წლების განმავლობაში, ერ-

თადაც გვიმუშავია სულხან-საბა ორბელიანის 
სახელობის სახელმწიფო პედაგოგიურ უნივერ-
სიტეტში, სადაც იგი განაგებდა აღმოსავლური 
ენების განყოფილებას. თანამშრომლები კი მას 
აღვიქვამდით არა როგორც განყოფილების გამ-
გეს, არამედ, როგორც მეგობარს.

*** 
საერთოდ, უბრალოება ჯემალის ბუნება 

იყო. იგი არაერთხელ იყო საქართველოს პარლა-
მენტის წევრი, საქართველოს დესპანი ისრაელ-
ში, ქართველ ებრაელთა მსოფლიო კონგრესის 
თავმჯდომარე... თუმცა, მისგან ვერც კი იგრ-
ძნობდი თუ რაიმე თანამდებობასთან ჰქონდა 
შეხება.

***
ირანშიც ვყოფილვართ ერთად ერთი წელი. 

მაშინ საბჭოთა კავშირი მეტალურგიულ ქარხა-
ნას უშენებდა ირანს ისპაჰანთან ახლოს და ჩვენ, 
როგორც საბჭოთა სპეციალისტები, მივლინე-
ბული ვიყავით იქ სპარსული ენის თარჯიმნად. 
ორივეს, ისპაჰანში, საბჭოთა სპეციალისტების-
თვის გამოყოფილ სასტუმროში, ერთმანეთის 
გვერდით გვქონდა ბინა. 

ჯემალი იქაც ის ჯემალი იყო, როგორიც აქ – 
ყველასათვის საყვარელი... 

რა დამავიწყებს, შემოდგომა იყო, ჯემალმა 
მითხრა:

 –   მოდი, ღვინო დავწუროთო! – რას ამბობ, 
ჯემალ. აბა, სასტუმროს პირობებში ეს როგორ 
გამოვა-მეთქი!

 –   ნუ გეშინია, მალე არიაშაჰრში  (ქარხნის 
სპეციალისტებისთვის ახლადაშენებულ ქალაქ-
ში) მომიწევს გადასვლა, ფართი საკმაო მექნება 
და იქ დავწუროთო.

მაშინ ირანში სასმელი აკრძალული არ იყო 
და მოგეცათ ლხენა, ჩვენ რომ იქ ღვინო დავ-
წურეთ.... ქინქლასავით გვეხვეოდა კარგა ხანს 
მთელი არიაშაჰრი.

***
თბილისში ორივენი ახლადჩამოსულნი ვიყა-

ვით. ჯემალს უკვე მოესწრო მწერალთა სასახ-
ლისკენ გზის გაგნება და ცოცხალ კლასიკოსთა 
ერთ-ერთ შეკრებაზეც ფეხის ცეცებით შესვლა, 
საიდანაც გაბრუებული გამოსული, მახსოვს, 
როგორ მიყვებოდა იმ მღელვარე წამებზე.

გარდაცვალების მერე, ისრაელის წმინდა 
მიწას მიბარებულ ჯემალს, ქართველმა ხალხმა 
სწორედ ამ სასახლეში გადაუხადა პანაშვიდი, 
როგორც თავის საყვარელ შვილს. 

სწორედ ქართველ მწერალთა საუფლოში 
იტრიალებსს მისი სული მარადიულად.

ქართველ ხალხს როდის არ უყვარდა ებრა-
ელი ხალხი, მაგრამ ჯემალ აჯიაშვილმა, ებრა-
ული პოეზიის თავისი უჰაეროვანესი თარგმანე-
ბით, კიდევ უფრო საყვარელი გახადა ებრაელი 
ხალხი ქართველი ხალხისთვის.

ბოლო წუთებამდე ვაგრძელებდით ჯემალი 
და მე  სტუდენტობიდან მოყოლებულ საუბრებს, 
ისევ და ისევ პოეზიაზე. 

პოეზიით გაბრუებული შეუერთდა ჯემალის 
სული მარადისობას.

გაგრძელება იქნება

მხიარული 
ავტობიოგრაფიული 

ნაჩანახატებიდან

  მაგალი თოდუა და 
მიხეილ ქურდიანი

 გრამატიკის წიგნი

ზელიმხან მაღრაძე
(გაცნობა)

 ავტორისაგან:

... მე, იშვიათად, მაგრამ, ზოგჯერ, მაინც 
მიჭირს ურთიერთობა მომავალ თაობასთან,  
ისევე, როგორც მამაჩემს უჭირდა ჩემთან საერ-
თო ენის გამონახვა; თუმცა, მისი სიკვდილის 
შემდეგ, იგი იქცა იმ ქედად, იმ გორის ფხად, 
რომელიც აღიმართა ჰორიზონტზე და ქარიშ-
ხალისგან მიცავს, სადაც ზომიერად აღწევს 
მზის სხივები და რომ არ დამწვას, თავშესაფარს 
მაინც მამაჩემის ფრთის ქვეშ ვეძებ. ზოგჯერ 
მისი სული ნიავივით დაუბერავს და ღრუბელ-
საც მოიტანს. მერე, ისევ მანვე რომ გაფანტოს 
და ღირსეულ ადამიანთა მიჩქმალულ ისტორიას 
ფერფლი მოაშოროს და დაბინდულ გონებაში 
სინათლემ დაისადგუროს, რათა შევიგრძნო 
რაოდენ მშვენიერია თავისუფალი ადამიანი, 
აღმომხდება ხოლმე: „მამა, შენ ყოველთვის მარ-
თალი იყავი!!!”

მერე, ჩვენი შვილებიც მივლენ ამ დასკ-
ვნამდე, რათა აღიარონ, რაოდენ ძვირფასია 
წარსულში ჩარჩენილი „მე”, რომელიც, ამავდ-
როულად, პაპის პაპის, პაპაა ჩემი...

მხოლოდ სულელს ჰგონია, რომ ხატი, ხატ-
მწერისთვის ხელობაა მხოლოდ და არა რწმენა, 
მაშინ არც მისი ქმნილება იქნებოდა მისი მე-
ოხი...

ერთი ფეხის წამოკვრით პირქვე მოამხო 
წყლით სავსე ჭურჭელი მოხუცმა და გაგანია 
სიცხეში სამხრად დამსხდარი მუშები სახტად 
დავრჩით. ვანის ქვაბების მონასტრიდან წყა-
რომდე, წყლის მოსატანად, სულ ცოტა ხუთა-
სი მეტრი უნდა გაგვევლო, ჯერ დაღმართი და 
მერე უკან. ამ თაკარა მზის ქვეშ, წყლით სავსე 
ჭურჭლის აღმართში ზიდვა, არ იყო დიდად 
სახარბიელო სამუშაო; ამას ისევ გვერჩივნა 
წერაქვით მიწის თხრა და შემდეგ საზიდარით 
ზიდვა. ყველაზე უმცროსი მე ვიყავი,  უთქმე-
ლად წამოვავლე ხელი ვედროს და დაღმართზე 
დავეშვი.

წყაროსთავზე, ორი შუახანს გადაცილებუ-
ლი მამაკაცი დამხვდა, ერთი თუშური ქუდით, 
ხოლო მეორე თავშიშველა. სახით თმოგვის ცი-
ხეს გაჰყურებდნენ და რაღაცაზე არცთუ ისე 
მშვიდად საუბრობდნენ. მე მივესალმე, კლდის 
ქვეშა ღრმულიდან  ნახევრად დაჟანგული კონ-
სერვის ქილა გამოვიღე და სანამ წყლის ავსებას 
დავიწყებდი, წყლით სავსე ქილა გავუწოდე. წყა-
ლი თუშისქუდიანმა ჩამომართვა. დალია, დარ-
ჩენილი წყალი ჯერ ხელისგულზე დაისხა, შემ-
დეგ სახეზე  და კისერზე შეისხა და უკან დამიბ-
რუნა. მეორემ წყალზე უარი მითხრა. სადაურო-
ბა მკითხეს და მერე გვარით დაინტერესდნენ, 
როცა გაიგეს არქეოლოგიურ გათხრებზე ვმუ-
შაობდი, გაიკვირვეს (მე მაშინ 13 წლის ვიყავი 
და, ალბათ, ამის გამო) და გაიხარეს კიდეც. მე 
წყალი ავავსე და ჩქარი ნაბიჯით ავუყევი გზას.

ჩვენ უკვე ვმუშაობდით, როცა  ჩემი ახ-
ლადგაცნობილი მამაკაცები ამოვიდნენ. ჩანდა  
ისინი უბრალო ხალხი არ უნდა ყოფილიყვნენ, 
რადგან არქეოლოგები დიდის მოწიწებით დახვ-
დნენ მოსულთ. ცოტაოდენი თათბირის შემდეგ 
მათ ერთი გოგაშნელი ბიჭი გაიყოლეს და ვანის 
ქვაბების შუაში ჩამომავალ  ვიწრო და არც თუ 
ისე უხიფათო ხევში გაუჩინარდნენ. ერთი სა-
ათიც არ გასულა და მონასტერს კლდის თავზე 
წამოადგნენ. თუშისქუდიანმა კანაფის ხვეული 
მოიქნია და ჩვენ ყველამ დავინახეთ თუ რო-
გორ გაიშალა და ძირს დაენარცხა მისი ერთი 
ბოლო. მერე ნელ-ნელა აითრიეს და გვერდზე 
გადასწიეს, ზუსტად იქ, სადაც ეული, სრულიად 
მიუდგომელი გამოქვაბულია შემორჩენილი, 
რომელსაც კლდე ქუდივით წამოჰფარებია და 
სრულიად მიუდგომელია. ახლა კი მივხვდით 
ყველანი თუ რა იყო ამ ხალხის ჩამოსვლის მიზე-
ზი და  მათი შემდგომი მოქმედების მოლოდინში 
გავირინდეთ...

მას შემდეგ ორმოცდაათ წელზე მეტი დრო 
გავიდა, ის, რაც მაშინ ვნახე, ამის გახსენებაზე 
დღესაც ისევ ისე მითრთის გული, როგორც მა-
შინ;  მთასვლელი ჩვენგან ზურგით შეტრიალ-
და, პირით კი კლდისკენ, მერე თოკი დაჭიმა 
და გადმოიხარა, ჩაიმუხლა, ახტა და თოკზე 
ჩამოსრიალდა, ფეხებით ოსტატურად კლდეზე 
დახტა, კვლავ აირეკლა ტანი და ზედ ქუდივით 
გადმოფარებულ კლდის თხემზე გაჩერდა. აქე-
დან კი ნელა, ნაბიჯ-ნაბიჯ ჩამოუყვა კლდეს ისე, 
რომ თვითონ კლდეზე პერპენდიკულარულად 
იდგა, სახით კი ზეცას გაჰყურებდა და ასე უკანა 
სვლით მოაბიჯებდა ქვემოთ. კლდე ღრმავდე-
ბოდა და, ბოლოს, მხოლოდ თოკის ანაბარაღა 
დარჩა.  მახსოვს, მოხუცი მუშები როგორ უქებ-
დნენ ოსტატობას... როცა გამოქვაბულს გაუს-
წორდა, ქანაობა დაიწყო, მაგრამ მალევე გაჩერ-
და. თითქმის ნახევარი მეტრით მოუხდა თოკზე 

აწევა და კვლავ ქანაობა დაიწყო, მერე  კიდევ 
ერთხელ გამოქვაბულის ძირზე აირეკლა ფეხე-
ბით და გამოქვაბულში შეხტა. ყველას რაღაცა 

ძახილი აღმოხდა, მე ტანში გამაჟრჟოლა. ცოტა 
ხანში გადმოგვძახა, –  თოკზე ნიჩაბი მოაბითო. 
ვიღაცამ იქვე მიყუდებული ნიჩაბი ჩაუბა, მე 
ხელი დავტაცე ჩემს მოკლეტარიან ნიჩაბს და 

თოკთან გავჩნდი, საქმიანი იერით თოკს დავუწ-
ყე გახსნა რაზეც მოხუცების უკმაყოფილება 
დავიმსახურე.

 –   მართალია ეგ ბიჭი, ნიჩაბი მოკლე ტარით 
უნდა იყოს, რომ აქ მოხერხებულად ვიმუშაო! 
–   გადმოსძახა მთასვლელმა  და თოკის აკეცვა 
დაიწყო.

ქვეყანა ჩემი მეგონა, ო, როგორ მინდოდა იმ 
თოკს ჩავჭიდებოდი და ავცოცებულიყავი ჩემს 
მაქებართან, ან, უბრალოდ, მის გვერდში მემუ-
შავა ჩემივე ნიჩაბით. ცოტა ხანში გამოქვაბუ-
ლიდან მიწის გადმოყრა დაიწყო. მიწა, რომელიც 
ჰაერშივე მტვრად იქცა და მხოლოდ კენჭებიღა 
დავარდა ლოდზე. ჩვენ ყველანი გავიკრიფეთ 
სამხრეთ-დასავლეთის მხარეს, გამოქვაბულე-
ბის წინ და იქიდან ვადევნებდით თვალყურს 
მთასვლელის მუშაობას. ბერიკაცებმა თუთუნი 
გააბოლეს... 

 –   აქ არაფერია საინტერესო! – გადმოგვ-
ძახა ბოლოს მთასვლელმა, რომელიც მტვერში 
თითქმის აღარ სჩანდა  – ტყუილი მცდელობა 

იყო! 
ორივე მთასვლელი ელვის სისწრაფით ჩა-

მოსრიალდა თოკზე და ჩვენც მუშაობა გავაგრ-
ძელეთ. 

ღამე თითქმის არ მძინებია; კლდეზე გამო-
კიდებული ხან რომელ მზეთუნახავს ვშველოდი 
გასაჭირში და ხან ათასნაირ საგმირო საქმეს 
ჩავდიოდი. დილით კი, დათქმულ დროს, უკვე  
მანქანის ძარაზე ვიყავი წამოსკუპებული და ვე-
ლოდი ხალხის შეგროვებას. 

ის იყო მანქანიდან ჩამოვხტი და, ორმოცი-
ოდე მეტრიც არ მქონდა გარბენილი, რომ დამი-
ძახეს... – ავთანდილ ვართაგავა მეძახდა. მყისვე 
მასთან გავჩნდი.

 –   შენ ჩემთან დარჩი, სხვა საქმე გექნება 
დღეს. ამ საქმეს შენს მეტს ვერავის ვანდობ, – 
მითხრა და იქვე ბალახზე დაჯდომა შემომთავა-
ზა. სხვა დანარჩენები ხეობაში გაუჩინარდნენ. 
მანქანა ვარძიაში წავიდა და სულ ცოტა ხანში 
მთასვლელებთან ერთად მობრუნდა.

 – შენი დღევანდელი საქმე ეს იქნება, უმეგ-
ზურე და თმოგვის ციხეზე ყველაფერი დაათვა-
ლიერებინე ამ ძვირფას ხალხს! – მითხრა ავთან-

დილმა და ხელი მაგრად ჩამომართვა. კაბინიდან 
თუშისქუდიანი გადმოვიდა და შემომთავაზა, 
კაბინაში ავსულიყავი. აბა, ამას როგორ დავუშ-
ვებდი, მყისვე ძარაზე ავძვერი. 

ძარაზე ჩემთან ერთად თუშის ქუდიანიც 
ამოვიდა. 

 –   აბა, „მოქალაქევ”,  ჩვენ, მგონი, უკვე 
ვიცნობთ ერთმანეთს. შენზე ამბობენ, კარგად 
იცისო თმოგვის ბილიკები და მისადგომები. თუ 
ასეა, დღეს ჩვენი მეგზური იქნები და ეს ორი ყა-
ზახი   ყველაფერში შენ დაგემორჩილებით. ახლა 
გაგვიძეხ და გვაჩვენე! როგორ ფიქრობ, საიდან 
სჯობს დავიწყოთ? – მომმართა როგორც დიდი 
ხნის ნაცნობმა და თანატოლმა, თან მხარზე გა-
დამხვია ხელი. მე მძღოლს გავძახე, რომ გამოღ-
მა, თმოგვის თავთან გაეჩერებინა მანქანა და 
დავიძარით. 

მანქანას ძველი თმოგვისკენ ჩამავალ სა-
მანქანო გზაზე ჩავუძეხი და იქ, სადაც დიდი 
ლოდის ქვეშ სამკურნალო წყალი გამოდის, მის 
თავზე გავაჩერეთ.

 –   ეს სააბაზანე  ქვაბული, რომელიც ამ 
კლდის თავზეა გამოკვეთილი, პაპაჩემის მამის –  
ლუკას გამოკვეთილია! – სიამაყით წარმოვთქვი 
და თითი ლოდისკენ გავიშვირე, – აქ სახსრების 
ტკივილისგან იკურნებიან ჩვენებურები...

 –   დალევა თუ შეიძლება ამ წყლის? – მკით-
ხა თუშისქუდიანმა. მეორე თანამგზავრი მონუს-
ხულივით დუმდა და წყალგაღმა კლდეებისკენ 
ეჭირა თვალი. მას შემდეგ, რაც წყლის გემო 
გაიგეს, ქამარზე გამობმული მათარები მოიხს-
ნეს, წყალი დაცალეს და სამკურნალო წყლით 

აავსეს. მტკვარს დავუყევით და ნასოფლარი 
თმოგვის წინ, სადაც მტკვარი განიერ კალაპოტ-
ში მიედინება, იქ შევუძეხი  მდინარეში. სტუმ-
რები  უთქმელად შემომყვნენ. ნაპირზე გავედით 
თუ არა, იქვე, თუთის ხის ძირში, ქვაზე გავფინე 
თუ რამე დამსველებოდა და თუთის ხეზე ავძ-
ვერი. ცოტა ხანში მთასვლელებიც მოვიდნენ. 
ცხელ ქვაზე ჩამოვჯექით და ასე გავიცანი კონს-
ტანტინე (კოტე) ჯავრიშვილი და ლევან გოთუა. 

მსვლელობა ნასოფლარიდან  დავიწყეთ, 
მერე ციხის გამოქვაბულებზე გადავედით და 
აღმოვჩნდით იქ, სადაც, ციხის თავიდან დასავ-
ლეთით გვირაბი ჩამოდის. თუმცა კლდის ქვედა 
მონაკვეთი მიწისძვრისგანაა ჩამონგრეული და 
გვირაბი აქ წყდება, მაგრამ მას გაგრძელება 
აქვს და მე მივიყვანე ისინი იქ, სადაც ეს გვირა-
ბი დაღმა ეშვება.

დაახლოებით სამოცდათხუთმეტ საფეხურს 
რომ გაივლი, გვირაბი, მერე ოდნავ დახრით მი-
დის მტკვრის მიმართულებით; გვირაბში, ფეხქ-
ვეშ,  წყალი თანდათან მატულობდა, რომელიც 

მომეჩვენა, რომ უფრო მეტი იყო, ვიდრე ერთი 
წლის წინ.  სანამ წყალში შევტოპავდი, იქვე, კი-
ბის საფეხურზე, ჩამოჯდა ძია კოტე  და წითე-
ლი, ჩინური ალპინისტის  ფეხსაცმლების გახ-
და დაიწყო (მერე,  ძია კოტეს გარდაცვალების 
შემდეგ, ეს ფეხსაცმლები მე გავცვითე), რაზეც 
ერთი ამბავი ავტეხე:

 –   არა, არა, ძია კოტე (მერე, მთელი ცხოვ-
რება ამ ორ, ჩემთვის ძვირფას ადამიანს, მხო-
ლოდ ასე მივმართავდი: „ძია კოტე” და „ძია ლე-
ვანი”. ხოლო ძია კოტე „ მოქალაქეს” მეძახდა, 
გადასახლებაში ასე მიმართავდნენ ერთმანეთს), 
აქ ფეხშიშველი სიარული არ შეიძლება, ტურის-
ტებისგან ისეა დანაგვიანებული, რომ ბოთლის 
ნამსხვრევზე თუ ფეხი გაიჭერი, სანამ აქედან 
მაღლა ავალთ, სისხლისგან დაიცლები.

სანათის („ფანარის”) შუქზე დავინახე, რო-
გორ გადახედეს ერთმანეთს. მათ სახეზე კმაყო-
ფილება წავიკითხე.  უხმოდ  დამმორჩილდნენ. 
მე თვალები სანათზე დამრჩა, ბრტყელი ელე-
მენტით, რომელსაც წინ გამადიდებელი შუშა 
ეყენა. ყველაზე უკან ძია ლევანი მოგვდევდა, 
სანათიც მას ეჭირა და უკანა მხრიდან გვინა-

თებდა გზას. ბოლოს ჩამონგრეულ ადგილამდე 
მივედით, სადაც პატარა გადასაძრომიღა იყო. 
იქ სულ პატარა სივრცეღაა. მე ხვრელში ძლივს 
გავეტიე. მათ საზომი მომცეს და იქიდან გვი-
რაბის ზომებს ვკარნახობდი. სიცივემ ამიტანა 
და ტუჩები მიკანკალებდა.   ამ გაგანია სიც-
ხეში, რომელიც მაღლა სუფევდა, ძნელად თუ 
წარმოვიდგენდი, რომ ახლა მზეს ვინატრებდი.  
მაღლა როგორც კი ამოვედით,   ცხელ ქვაზე 
გავიშოტე და თვალები დავხუჭე. თევზის კონ-
სერვის მძაფრმა სუნმა გამომაფხიზლა. იქვე, 
გამოქვაბულში, ლოდზე, სუფრა გაეშალათ, მეც 
ჩემი საგზალი შევმატე. მე ქალაქურ პურს დავე-
ძალე, ისინი – დედაჩემის გამომცხვარს. და, აი, 
პირველი სადღეგრძელოც, რომელიც ძია კოტემ 
შემოგვთავაზა:

 –   მოდით, აქ, ამ ციხის დასაცავად დაღ-
ვრილ სისხლს მივაგოთ პატივი და ფეხზე წა-
მოვუდგეთ იმ გმირებს, ვისი სიცოცხლეც 
გვმართებს, აქ, ყოველი გოჯი მიწისა, სისხლი-
თაა მორწყული და მოწიწება გვმართებს ჩვე-
ნი გმირებისა და ამ მიწისა. – თქვა და რკინის 
ემალირებულ საფლით არაყი ერთი გადაკვრით 
დალია.  

 –   ეჰ, – დინჯად წარმოთქვა ძია ლევანმა, –  
აქ, მეციხოვნის სისხლთან ერთად, მონური სის-
ხლი, ცრემლი  და ოფლი უფრო მეტია დაღვრი-
ლი, ვიდრე მეომრისა. მათი საჭრეთელი უფრო 
ბასრი იარაღი ყოფილა, ვიდრე ხმალი, რადგან 
ციხეს შეხიზნული მეომარი არცთუ ისეთი რაინ-
დია, როგორც ბრძოლის ველზე მონავარდე. ეს 
კედლები კი, უბრალო ხალხის ოფლითა და სისხ-

ლითაა აშენებული.  რომ შეაერთო, აქაურობას 
წალეკავდა ალბათ. გვირაბიდან კლდის ნამტვ-
რევებთან ერთად წვეთ-წვეთად ადამიანის სუ-
ლის და ხორცის ნაწილი თან გამოჰქონდათ. აი 
აქ იყრებოდა მტკვარში და წყალს მიჰქონდა. 
მონობისგან გამოწვეულ  ბოღმასაც თან ატან-
და ამ წყალს, მაგრამ ბორკილი ვერ გაეტანებინა 
მტკვრისთვის, ბორკილი, რომელიც  მონობას 
ტყვეობადაც  აქცევდა. ადამიანში მთავარი რომ 
იყო მოკლული  უდანოდ და სისხლის წილ  სული-
დან გადმონთხეული, სისხლისმაგიერი რაღაცა 
რომ მოედინებოდა და ამ იარაზე ისევ  წამლად 
ედებოდა ის, რასაც მოთმინება ჰქვია... მზეს 
რომ თვალს  ვერ უსწორებ და მაინც მზე გიზი-
დავს, მხოლოდ მისი ხილვაღა დაგრჩენია სანუ-
გეშოდ. მერე ამ ნამოღვაწარს, გინდაც გამარჯ-
ვებას, ვიღაცა თავისად რომ მიითვლის, სადღაა 
მონის სახელი, იმასაც რომ  წყალს გაატან, 
სწორედ ეს უმადურობა დააქცევს ციხესაც და 
ქვეყანასაც. მე რომ მკითხო, მათი საფლავებია 
საძებნი. სწორედ რომ ამ უმადურობისთვის შე-
სანდობარის თქმაშია ჩვენი უბედურების გამო-
სავალიც... – თქვა ძია ლევანმა. სანამ დალევდა, 
კარგა ხანს დუმდა. მერე ძია კოტეს გადახედა 
და გაუღიმა. რომ დალია, გადმომხედა და თვა-
ლი ჩამიკრა.

აბა,  მაშინ, ცამეტი წლის ბიჭმა რა ვიცოდი, 
ვინ იყვნენ ეს ადამიანები, ვისთანაც მე ვიჯექი 
და პური გავტეხე, რა ცოდნა და განათლებას 
დაატარებდნენ, რა ჭირ-ვარამი ჰქონდათ გა-
დატანილი რუსეთის ცივ ტრამალებში, ტყვე-
ობისას. რა ჯოჯოხეთი გადაიტანეს  და რამდენ 
დამცირებას გაუძლეს იქაურ, საბჭოურ საკონ-
ცეტრაციო ბანაკში. მე ბედმა მარგუნა მთელი 
ჩემი ყმაწვილკაცობა და შეგნებული ცხოვრება,  
ჯავრიშვილებთან მეცხოვრა და  დიდი პატივი 
მერგო წილად მომესმინა ის, თუ რა კევრმა გა-
დაიარა მათ თავზე...

საუზმის შემდეგ ხელმეორედ გამოვტოპეთ 
წყალი ციხიდან, გამოღმა მხარეს, გზის ქვეშ, 
კლდეში რომ მთელი კომპლექსია გამოქვაბუ-
ლების, რომელსაც მტკვარი კალთას ულოკავს. 
მე აქ იქამდე არ ვიყავი ნამყოფი. 

აუარებელი ღამურა დაგვხვდა გამოქვა-
ბულში, ჩურჩხელებივით რომ იყვნენ  ჩამოკი-
დებულნი. როგორც მძინარე ბავშვს, ისეთივე 
ფეხაკრეფით აუარეთ გვერდი ღამურებს და გა-
მოქვაბულების სიღრმეში გავუჩინარდით. აქე-
დან მრავალი ფოტოსურათი გადაუღეს თმოგ-
ვის ციხეს. ავზომეთ გამოქვაბულები და კვლავ 
მტკვარი გამოვტოპეთ. ახლა, ციხის შუაგულზე 
რომ გვირაბი   ჩამოდის მტკვარში, იმ კიბეებს 
მივაშურეთ და ცოტა ხანში თაკარა მზეს, უკვე 
ნახევრად დანგრეული გვირაბის ქვეშ, კიბეებზე 
შევაფარეთ თავი. ძია კოტე თითქმის ყოველ მე-
ორე ქვას ხელში იღებდა, მთასვლელის ჩაქუჩს 
დაარტყამდა, გადატეხავდა, ინტერესით დააკ-
ვირდებოდა და მერე გადააგდებდა. იშვიათად 
რაღაცას თუ ჩაინიშნავდა რვეულში.

წმ. მარინეს ეკლესიის საკურთხეველი რომ 
ნახეს, გაოგნდნენ, – ძალიან მოიხიბლნენ ფრეს-
კის ფერებით, მაგრამ მასზე ნაჯღაბნებმა უსაზ-
ღვროდ  დაამწუხრა ორივე. მე სრული სიზუს-
ტით ამოვიწერე ქართულ-რუსული წარწერები, 
ხოლო სომხური – გადავიხატე. იმ შემოდგომით-
ვე რაიონულ გაზეთში გამოვაქვეყნე კრიტიკუ-
ლი წერილი, რის გამოც ერთი ჩემი 
თანასოფლელი ძალიან დიდხანს 
არ მელაპარაკებოდა. 

თითქმის ორი საათი ვისხედით 
ფრიალო კლდის გადმოსახედის 
თავზე, დაბლიდან საამო ნიავი 

ჰქროდა. მე დამძინებოდა. როცა გამეღვიძა, 
შავი ღრუბელი წამოგვწოლოდა თავზე, ორივე 
სტუმარი რაღაცას იწერდა. ძია ლევანმა გარშე-
მო მთა-გორის სახელები მკითხა, სოფელ დამ-
კალზე გავრცელებული ლეგენდაც მოვუყევი, 
ახლა ჭაჭკარზე მკითხა... ჩემმა „განსწავლულო-
ბამ” გააკვირვა...

 –   ვარძიის მხრიდან მოსული ავდარი არაა 
კარგი, – ჩავილაპარაკე და სტუმრებს ახლა მარ-
ჯვენა მხრიდან კლდეზე ჩასასვლელი გვირაბის-
კენ გავუძეხი. ძლივს შევასწარით გვირაბში და 
სეტყვაც წამოვიდა. ჯერ მსხვილი, მერე მოუწვ-
რილა და ისეთი თქეში დასცხო, რომ გვირაბში 
გავილაჯეთ, რათა მოვარდნილი წყალ-ყინული 
გაგვეტარებინა. მე მათზე უფრო ვფიქრობდი, 
რადგან  მათ განაზებულ ქალაქელებად აღვიქ-
ვამდი, ისინი კი ჩემზე წუხდნენ.  როცა წყალმა 
იმატა, შევშინდი. შევეცადე მაღლა ავსულიყავი, 
საიდანაც სხვა გამოქვაბულში შეიძლებოდა გა-
დასვლა.  ორიოდე ნაბიჯის გადადგმა ძლივს მო-
ვასწარი, რომ უცებ გვირაბის თავზე  განათდა 
და დაიჭექა.  სულ ახლოს, სადღაც, მეხი ჩამო-
ვარდა. აშკარად რაღაცა ელექტრონული მუხ-
ტის ძალით წავიქეცი და წყალმა თითქმის ორი 
მეტრით  დაბლა ჩამომაცურა, სადაც ძია კოტეს 
გამოწვდილი ხელი დამხვდა. აი მაშინ მივხვდი, 
რა ყოფილა თავზარდაცემა... როგორც იქნა გა-
მოიდარა. ზევით ასვლას ისევ გვირაბით ჩასვლა 
ვარჩიეთ.  გვირაბი, როგორც იქნა, ჩავათავეთ, 
თუმცა ბოლომდე ჩასვლას აზრი აღარ ჰქონდა. 
მარცხნივ კლდის თავზე გავუხვიეთ და სამშვი-
დობოს გავედით. სეტყვისაგან ყინულის გროვა-
ში მუხლებამდე ჩავიფალით, გვერდით კლდიდან 
ქვა ჩამოვარდა, სტუმრები შეყოვდნენ, ჩემთვის 
კარგად იყო ცნობილი ეს ჩასასვლელი, წინ არც 
ისე პატარა კლდე იყო და სამშვიდობოს გავიდო-
დით. ძალიან მალე უკვე სასურველი ბილიკით 
ვბრუნდებოდით ვარძიაში. იქ მივიღე სანუკვარი 
და საოცნებო საჩუქარი სანათი – გამადიდებე-
ლი შუშით, თითქოს ჯილდოს გადმომცემდნენ, 
საზეიმო ვითარებაში.

მეორე დღეს სამუშაოდან პირდაპირ ჩვენს 
ბაღში შევიარე, იქ პაპაჩემი მეგულებოდა, რო-
მელსაც ვეხმარებოდი ხოლმე თუ რამე ჰქონდა 
წამოსაღები და, რას ვხედავ, გადაკაფულ ძეწ-
ნის ხის ჩრდილში  მოკალათებულან პაპაჩემი, 
ძია კოტე და ლევან გოთუა. წინ პატარა ხის სკამზე 
ძალზე მოკრძალებული სუფრა აქვთ გაშლილი: ნა-
ხევრად მწიფე პამიდორი, რომელიც გარედან მწვა-
ნეა, შიგნით კი, ვარდისფერი, ყველი, პური, მწვანი-
ლი, რაც კი ჩვენს ბაღში მოიპოვებოდა ყველაფერი 
და არაყი. მისვლისთანავე პაპაჩემმა ლიტრიანი 
(კვარტიანი) ბოთლი გამომიწოდა და იქვე ელიოზა 
პაპასთან გამაგზავნა, – უთხარი, ოთხი წლის წი-
ნანდელი თუთის არაყი რომ აქვს, ის გამოგატანოს, 
– თან დაამატა – გაიქეცი, არ დააგვიანოო. 

მე, ისედაც, მხოლოდ სირბილით დავდიოდი. 
ნინა ბებომ არაყს მწნილეულიც მიამატა და, მერე, 
ცოტა ხანში, თვითონაც ერბოკვერცხიანი ტაფით 
მოგვაკითხა. 

პაპა დიდის გატაცებით ჰყვებოდა თმოგვის 
ციხის და სოფელ დამკალის ისტორიას, არა იმას, 
რომელიც გავრცელებული იყო ჩვენს მხარეში, 
არამედ სულ სხვას. დაღამებამდე იქ ვიჯექით, კარ-
გა შესამჩნევად შეთვრნენ. მერე ექსპედიციის მან-
ქანამ მოაკითხა და ეს დიდებული ადამიანები აღარ 
მინახავს. სკოლაში ლიტერატურის მასწავლებელს 
რომ ვუთხარი – ლევან გოთუას კარგად ვიცნობ და 
ჩვენთან ბაღში მე და პაპამ ვუმასპინძლეთ - მეთქი, 
სასაცილოდ არ ეყო.

ჩვენი ურთიერთობა ამით არ დამთავრებულა. 
მე ჯერ კიდევ თექვსმეტი წლისაც არ ვიყავი, როცა 
ლინა ბეგიშვილმა – ავთანდილ ვართაგავას მეუღ-
ლემ  და კოტე ჯავრიშვილის გერმა, რომელიც ძია 
კოტემ შვილივით გაზარდა – თბილისში წამომიყ-
ვანეს.

და აი, ფურცელაძის 16 ნომერში კარი  მე და 
ლინას, ლინას დედამ – თინა ავალიანმა გაგვიღო. 
თავიდან ფეხებამდე რომ შემათვალიერა, ლინას 
ჰკითხა: – „ეს არისო?” –   დარბაზის კარებში ძია 
კოტე გამოჩნდა და თავისი მშვიდი ღიმილით მომე-
სალმა. მივხვდი, რომ გველოდნენ, რადგან სუფრა 
გაშლილი იყო. ლინა ფეხმძიმედაა, ამიტომ მისი 
შვილი, სამი წლის ირაკლი, მე მიჭირავს, რომელიც 
„ძაღლის” გუნებაზეა და ძია კოტესთან არ უნდა 
მისვლა. მე დივანზე დავსვი, მებღაუჭება, არ უნდა 
უჩემოდ და ამ დროს შეჰკივლა. პიჯაკის საყელოზე 
სტალინის გამოსახულებით სამკერდე ნიშანი რომ 
მეკეთა, იმის სამაგრმა ხელზე უჩხვლიტა. 

 –   ეგ რა არის? – მკითხა ძია კოტემ და სამკერ-
დე ნიშანს დააცქერდა.

მე სიამაყით მივუშვირე მკერდი, რათა უფრო 
კარგად დაენახა თუ რა მეკეთა. 

 –   მოგწონს? – ჯერ ჩამეკითხა და მერე დაამა-
ტა – მოქალაქევ, ეგ კაცი? 

ეს სამკერდე ნიშანი ჩემი უფროსი ძმის – გე-
რონტის თანაკლასელმა, თენგიზ თედორაძემ 
მომცა რაღაცის ფასად და, მახსოვს, როგორი გა-
ხარებული ვიყავი. მერე ერთმა ჩუმად მომიხსნა 
პიჯაკიდან და ისიც მახსოვს, თუ როგორ დავუნა-
ყე ცხვირი, აქ კი მრავალმნიშვნელოვანი კითხვით 
მომმართავენ:  – „მოგწონს, ეგ კაცი?” 

 –   პაპაჩემს უკიდია მისი სურათი და, მგონი, 
არ უნდა იყოს ცუდი, – სრული გულწრფელობით 
ვუპასუხე ძია კოტეს და დავინახე მისი მომღიმარი 

სახე როგორ მოიღუშა, მაგრამ არაფერი უთქვამს. 
ჩემი აღზრდა ლინამ იტვირთა. პირველი, რაც 

მომასმენინა, იყო რახმანინოვის მეორე კონცერტი, 
მერე ბახის „რე-მინორი” და ბეთჰოვენის „მთვარის 
სონატა”. წასაკითხად მომცა გურამ რჩეულიშვი-
ლის წიგნი და მასზე მიყვებოდა მრავალ ამბებს. 
აღტაცებულმა, მისი საგმირო თავგადასავლებით, 
გულუბრყვილოდ ვკითხე:

 –   ასეთ რაინდს რატომ გაეყარე, ავთანდილი 
შეგიყვარდა? – ვიგრძენი რა სულელური კითხვა 
დავუსვი, მაგრამ გვიანღა იყო... არც არა მიპასუხა, 
დივანზე წამოწვა და მისი დაღუპვის ამბავი სულ 
წვრილმანებში მომიყვა.  მე ცრემლები ღაპა-ღუ-
პით ჩამომდიოდა. თავისთან მიმიხმო, მიმიზიდა, 
ხელი მომხვია და მადლობაო, – მითხრა. მას დიდ-
ხანს არ უცოცხლია, ოქტომბრის ბოლოს მშობი-
არობას გადაჰყვა. ამ დიდებულმა ქალბატონმა ორ 
თვეში მოასწრო და მომიყვა თითქმის ყველაფერი 
ძია კოტეზე თუ როგორი მთასვლელი იყო, როგორ 
დადიოდა  ალექსანდრე და ალექსანდრა ჯაფარი-
ძეებთან ერთად მთაში, რომ იგი იყო გეოლოგი, 
სპელეოლოგი, გეოგრაფი და რომ მისხალ-მისხალ 
მისი აზომილია თითქმის მთელი საქართველო, 
მისი ურთიერთობა ლევან გოთუასთან, გურამ თი-
კანაძესთან, გურამ რჩეულიშვილთან, გოგი ლომ-
თათიძესთან თუ როგორ იცავდნენ კავკასიონს 
ლევან გოთუასთან ერთად. მერე, ომის შემდეგ, 
როგორ დააპატიმრეს და გადაასახლეს ძია ლე-
ვანთან ერთად, თუ როგორ ზრდიდა მას (ლინას) 
წერილებით გადასახლებიდან და მერე ეს წერი-
ლები თვითონ წავიკითხე მათი გარდაცვალების 
შემდეგ და, ბოლოს, მიმანიშნა იმაზე, თუ რატომ 
არ უყვარს და არ შეიძლება უყვარდეს ძია კოტეს 
სტალინი...

სამი დღე წესიერად არ მიძინია, მოსვენება 
დავკარგე. ერთ მშვენიერ დღეს კი, ლექციების შემ-
დეგ,  ფურცელაძის ქუჩაზე გავჩნდი და სამკერდე 
ნიშანი  ძია კოტეს თვალწინ ნაგვის ყუთში ჩავაგდე 
და ზედ კომკავშირის ბილეთიც მივაყოლე, რომე-
ლიც ჯერ დავხიე. 

უნდა გენახათ ძია კოტეს გაოგნებული სახე, 
თინა მამიდას (ასე მივმართავდი მის მეუღლეს, 
თინა ავალიანს) რუსულად რაღაცა გადაულაპარა-
კა, მერე მე მომმართა:

 –   ეს ძალზე სახიფათო თამაშია, შვილო. 
ასეთი რამით არ თამაშობენ, გაუაზრებელმა საქ-
ციელმა თავი არ წაგაგებინოს, ამ კაცმა, ვისი პორ-
ტრეტიც ახლა სანაგვეში ჩააგდე, ბევრი ადამიანი 
იმსხვერპლა სიცოცხლეში,  სიკვდილის შემდეგაც 
მრავალს გაუმწარა ცხოვრება; შენ არ იცი რა შთა-
მომავლობა დატოვა ГПУ-ს სახით, საკუთარ დედ-
მამაზე გათქმევინებენ უარს, ვაჟკაცობას შეგილა-
ხავენ, ვინც ძვირფასია შენთვის, იმაზე დაგაწერი-
ნებენ აუგს, იმიტომ კი არა, რომ ისინი რაღაცას 
უშავებენ მათ, შენში რომ პიროვნება მოკლან და 
მერე გინდ გიცხოვრია და გინდ არა. – ცოტა სული 
მოითქვა, მერე რაღაცა პაწაწინა აბი ჩაიდო ენის 
ქვეშ და განაგრძო: – პაპაშენის გაზრდილ შვილს 
მე სხვაგვარად ვერც წარმოვიდგენდი, მე გნახე 
თმოგვზე და ვიცი ვინცა ხარ, ოღონდ!... - აქ მრა-
ვალმნიშვნელოვნად გაყუჩდა. ძალზე შეშინებული 
სჩანდა.

თინა მამიდამ თავისი განთქმული ვაშლის ნამ-
ცხვარი მოგვართვა; ჩაიც დავლიეთ, მერე აღარ-
აფერზე გვისაუბრია. კარებში რომ გამოვდიოდი, 
ძია კოტემ მეგობრულად ხელი გადამხვია და მითხ-
რა:

 –   სამკერდე ნიშანზე რა გითხრა, ამაზე ახლა 
არავინ გადაგასახლებს, ოღონდ კომკავშირის ბი-
ლეთზე სიტყვა არ წამოგცდეს არავისთან, საკუ-
თარ ძმასთანაც კი. მე ვიცი, რასაც გეუბნები, ჯერ 
ახალგაზრდა ხარ, ვერ გაუძლებ...

თურმე, ძია ლევანიც შეძრწუნებულიყო ჩემს 
საქციელზე.  მსჯელობის საგნად ჩემი კომკავში-
რის ბილეთი გამხდარიყო და ოთხშაბათ დღეს, 
როცა მე ფურცელაძეზე დავრეკე, მითხრეს, რომ 
კვირას მელოდებიან.

მე  შაბათს მივედი. სახლში შვიდი მამაკაცი 
დამხვდა, აღაც მახსოვს, რას აღნიშნავდნენ. გაიხა-
რა ძია ლევანმა, ჩვენ სამი წელი არ გვენახა ერთ-
მანეთი. რაღაცაზე ცხარე კამათი მიმდინარეობდა. 
ჩემს დანახვაზე ყველა გაყუჩდა და ძია კოტეს შე-
ხედეს, მან თავისკენ მიმიზიდა, სახით სტუმრების-
კენ შემომატრიალა და განაცხადა:

 –   ეს ჩვენი კაცია, რომელმაც კომკავშირის 
ბილეთი აქ, ჩემ თვალწინ დახია. ასე  რომ, ნუ და-
იძაბეთ! მერე რუსულად რაღაცა უთხრა და ისევ 
მაგიდას მიუსხდნენ. საუბრის თემა „გმირთა ვა-
რამი” გახლდათ, რომელიც ჩემი მოსვლის შემდეგ 
გაგრძელდა. ერთმა ძია ლევანს ჰკითხა: – ...კი 
მაგრამ, საქართველოს კუთხე-კუნჭული ასე ზედ-
მიწევნით როგორ იცი, რომ გმირთა ვარამში ასე 
ზუსტად გაქვს აღწერილი ყველა ბილიკი და ისეა 
დახატული, თითქოს კაცი ამ ბილიკებზე იდგა და 
ისე სწერდაო;  ჩვენ კი ვიცით, რომ იქ, გადასახ-
ლებაში დაწერე და საიდან ამდენი ცნობები,   ვინ 
მოგაწოდაო!

 –   გავიწყდებათ, რომ კოტე გეოლოგია, გეოგ-
რაფი, თანაც, მთამსვლელი და, გინდა საჯარო ბიბ-
ლიოთეკაში მჯდარხარ და გინდა კოტეს გვერდით.

 –   შენ ის მითხარი, – არ ეშვებოდა ისევ ის 
კაცი, – რომ გიწერია ღალატზე, – „ ღალატი მარტო 
ის კი არ არის, მტრის მხარეზე რომ გადახვალ და 
სამშობლოს ებრძვი, არამედ ისიც, მტრის საქმეს 
რომ შეალევ შენს ძალასა და სიცოცხლეს, სამშობ-
ლოს კი მოაკლებ...”

 –    სტალინი ხომ არ  გყავს მხედველობაში?
 –   შენ, ჩემო ძმაო, გულთმისანიც ყოფილხარ, 

ჯერ არავის გაუგია ეს ნათქვამი ისე, როგორც მე 
ვიგულისხმე. ეს რომ „ულვაშას” წაეკითხა, მაშინ 
გენახა, სად ვიქნებოდი. 

ძია კოტეს ნათქვამით გათამამებულმა მრავა-
ლი კითხვა დავუსვი თითქმის ყველას, შეკითხვები 
ძალზედ თამამი იყო. ზერელე პასუხით კმაყოფილი 
არ ვიყავი. ისინიც გამიშინაურდნენ და მპასუხობდ-
ნენ ისე, სხვას რომ ასე არ უპასუხებდნენ. მოსმენი-
ლი პასუხებით ავღელდი და  თავზარდაცემულმა, 
უნებლიედ, შევძახე:

 –   ნეტამც შემოსულიყვნენ გერმანელები 
საქართველოში, რომ ამოეწყვიტათ ერთიანად კო-
მუნისტები, რადგან ისინი ფაშისტებზე უარესნი 
ყოფილან!!!

ყველა იქ მყოფი დამუნჯდა. მომეჩვენა, რომ 

ძალიან შეშინდნენ. წუთიერი დუმილის შემდეგ ძია 
კოტემ, რატომღაც, ნახევარი ხმით წარმოთქვა:

 –   რას ამბობ, შვილო! ღმერთმა დაგვიფარა 
და ფაშისტები არ შემოუშვით საქართველოში თუ 
არა, ნახევარი ქართველებისა პარტიზანებად წავი-
დოდნენ, ნახევარი კი – გესტაპოში და ერთმანეთს 
ამოხოცავდნენ... 

მე, გვიან, ეროვნული მთავრობის დამხობის 
შემდეგ, მივხვდი, რომ ისინი მართლები იყვნენ. 
მათი მართალი ცხოვრება სამაგალითო იყო მრავა-
ლი ადამიანისთვის და მე, ახლაც გზას მინათებენ...

ეს ხალხი იყვნენ ისინი ვიანც თავის ტყავზე 
გამოსცადა მთელი უბედურება ომისა და მერე 
კატორღაში დაჰყვეს თავიანთი ცხოვრების საუკე-
თესო წლები.

კატორღელები
„ჩვენ კატორღელები ვართ!” –   ასე უწოდებდ-

ნენ თავიანთ თავს.
ძალიან მალე, ლინა გარდაიცვალა, თითქოს 

ჩემს გარშემო მყოფთ, ყველას მიწა გამოგვეცალა 
ფეხქვეშ; ჩემი ყმუილი ზეცას სწვდებოდა. სამი 
წლის შემდეგ გარდაიცვალა ძია ლევანი...

მახსოვს, ვახტანგ ბერიძე და ძია კოტე როგორ 
ტიროდნენ ფურცელაძის 16-ში. მე ლექციებზე არ 
წავედი სამი თუ ოთხი დღე, მაგრამ ვერც დაკრ-
ძალვაზე შევძელი წასვლა. ნათელა ვარსიმაშვილი 
– ჩემი უსაყვარლესი გერმანულის მასწავლებელი, 
ჩამეძია, თუ რატომ გავაცდინე ეს დღეები. რო-
გორც ეტყობა, სახე წამეშალა და ცრემლმორეული 
ჩავეხუტე საყვარელ მასწავლებელს. როცა მიზეზი 
გაიგო, თვითონაც ატირდა... 

სანამ ამ ამბავს გავიგებდი, რამდენიმე  თვით 
ადრე გამხდარი და გაწვალებული სტუმრობდა ძია 
კოტეს ლევან გოთუა. ვილაპარაკეთ მესხეთზე, პა-
პაჩემზე. 

 –   გახსოვს, თმოგვის ისტორია რომ მოგვიყ-
ვა? – მკითხა უცებ. მე მწერალი მქვია და გამიჭირ-
დებოდა ასე გადმომეცა ეს ამბავი... დასანანია, ვერ 
მოვიცალე, ეგ ისტორია არ უნდა დაიკარგოს, შენ 
აუცილებლად გადაეცი შთამომავლობას... ბოლოს, 
კოტესთან ერთად,  თმოგვის ციხეზე ვიყავი, მერე 
ვეღარც მთაში წავედით ერთად, დრო არ იყო... აი 
კოტეს კი შენ გაბარებ, მოუფრთხილდი; ეგ ის კა-
ცია, რომელსაც არავითარი ბედნიერება არა სწამს 
და არც სწადია, უკეთუ, იგი სამშობლოს და ქვეყნის 
ხარჯზე ექნება...

ოცდაათი წელი გავიდა მას შემდეგ, ქ. სოჭში 
ერთ ქართულ ოჯახში მოვხვდი, დიდი ხანი არ ვი-
ყავი სამშობლოში. კედელზე ქართულ კალენდარს 
მოვკარი თვალი და ხარბად დავუწყე ფურცვლა. 
ვხედავ, ლევან გოთუას ნათქვამი კოტეზე აფო-
რიზმად წერია: – „არავითარი ბედნიერება არცა 
მწამს”.... ეს ბოლო შეხვედრა იყო, მაგრამ მასზე 
ლეგენდების მთხრობელი ჯერ ცოცხალი იყო, მერე 
77-ში, ძია კოტეც გარდაიცვალა, სისხლი მოეწამლა, 
სამი დღე გახეთქილი ბრმა ნაწლავით დადიოდა და 
საკუთარ თავს ვერ მიხედა, საქმეს ვერ უღალატა...

კოტეს ერთგული ცოლი თინა ავალიანი შემომ-
რჩა მათ საქმეების მთხრობელად... 

 –   ახლა კოტე რომ ცოცხალი აღარაა, ჩემთ-
ვის სულ ერთია, – იტყოდა და ერთ ამბავს მეორეს 
მიაყოლებდა ხოლმე:

 –   ... ომი რომ დამთავრდა, გავიხარეთ ყველამ 

და სახლში მოსულ კოტეს გულუბრყვილოდ ვუთ-
ხარი: „რა კარგია, გავიმარჯვეთ, ყველაფერი უბე-
დურება დამთავრდა. აღარც დაჭერები იქნება და 
ხალხი დაისვენებს, ცოტას ამოვისუნთქავთ-მეთქი...

 –   დაჭერები?... ახლა ნახე შენ, ის რაც იყო, მო-
ნაგონი იქნება, – შეეპასუხა კოტე.... 

 46-ში დააპატიმრეს კოტე ჯავრიშვილი, იმავე 
დღეს – ლევან გოთუა, მათთან ერთად ასობით და 
ათასობით მამულიშვილი. აი ასე შეყარეს საპყრობი-
ლეში და მორჩა.

კოტე ჯავრიშვილი და ლევან გოთუა, ადამიანე-
ბი, ვისაც ჩვენი  სამშობლო, საქართველო უყვარ-
დათ და რომელთაც მთელი სიმძაფრით, მთელი არ-
სებით ემსახურებოდნენ; ისინი ვინც სანთელივით 
იწვოდნენ, რათა თავიანთი კაცობით გაენათებინათ 
ქვეყნის ბნელი ბილიკები და არ ჩიოდნენ არაფერ-
ზე, ახლა მის ღალატში სდებდნენ ბრალს.

 –   თქვენ გერმანელების შემოშვება გინდოდათ, 
საქართველოში? – ეტყვის დაკითხვაზე მყოფ კო-
ტეს გამომძიებელი, რაზეც კოტე უპასუხებს:

 –   იქ, კავკასიონზე, ჩვენს მეტი არავინ იყო,  
ჩვენ ვიყავით და გერმანელები, რომ გვდომოდა, შე-
მოშვება, ვინ დაგვიშლიდა? ჩვენ არ დაგვიშურებია 
ძალ-ღონე მათ შესაჩერებლად, თბილისამდე მხო-
ლოდ ორი თვითმფრინავი ჩამოფრინდა, დანარჩე-
ნები ჩიტებივით ჩამოვყარეთ; არც ერთ ფრონტზე 
ასეთი წარმატება არ ჰქონია არავის და ჩვენ ვართ  
მოღალატენი?

 –   ჩვენ შეგიშალეთ ხელი? – ურცხვად ეტყვის 
უზრდელი და თავგასული გამომძიებელი.

თბილისის საპყრობილედან გადასახლებაში 
უკრეს თავი. თბილისის სადგურში (მგონი ნავთ-
ლუღში) ერთმანეთს შეხვდებიან კოტე და ლევან 
გოთუა. იცით, რა იყო პირველი კითხვა, რომლითაც 
მიმართა ლევან გოთუამ კოტე ჯავრიშვილს?

 –   შენც გცემდნენ, კოტე?...
ეს პირუტყვები ამ დიდებულ ადამიანებს დაუნ-

დობლად სცემდნენ... პირველად უტირია კოტეს 
თავისი ძმის მკერდზე, ეს იყო პირველი და უკანასკ-
ნელი, კოტე რომ გრძნობებს აჰყვა.

 –   ცემა, კიდევ არაფერი, – ამბობდა ძია კოტე, 
– ამას კიდევ აიტანს ადამიანი, მაგაზე უარესი აგვი-
ტანია, მთაში, თოკზე გამოკიდებულებს. აუტანელი 
იყო, როცა გამოგიძახებენ „დაკითხვაზე” და დგა-
ხარ, როგორც უსულო საგანი, დგახარ ორი საათი, 
სამი, ოთხი... ფეხები შენი აღარაა, განძრევა არ 
შეიძლება, იმწამს დაუძახებენ ბადრაგს და ეს მხე-
ცი, იმდენად დაუნდობელია, თითქოს ძარღვებში 
სისხლის მაგივრად შხამი ჰქონდეს. მერე გიკითხავს 
ჩვენებას, რომელიც, ვითომც „ცოლს” ჩამოართვეს. 
მე, ჰო, კარგად ვიცი ჩემი ცოლის ლექსიკა, მერე მა-
ვანის და მავანის...  აი ეგ ჩემი სკოლის დირექტორის 
დაწერილია, – ვეუბნები და გაცოფებამდე მიჰყავს 
ჩემს „გულთმისანობას” გამომძიებელი, ე.ი. მე მას 
ყველა ყალბი ჩვენებები გავუბითურე.

არც მაშინ და არც შემდეგ, მათ წინაშე თავი 
არ დაუმცირებია, კვნესაც არ წამოსცდენია, აუგი 
არავისზე უთქვამს და ეს იყო საწინდარი იმისა, რომ 
მათ თვალში პატივისცემა დაემსახურებინა. აქ არ 
ვიცი რამდენად, მაგრამ იქ, მრავალი თანამემამუ-
ლის სიცოცხლე გადაარჩინა; მას უდიდესი ავტორი-
ტეტი ჰქონდა, როგორც პიროვნებას და როგორც 
შახტის უფროსს.

იგი ძალიან ჰგავდა ფრანგ მსახიობს ჟან გაბენს, 
მისებრ მშვიდი იყო და სწორედ მის სიმშვიდეს გა-
მოჰყავდა წყობილებიდან გამომძიებლები და ზონის 
უფროსი. ოოო?! ეს ცალკე თემაა და ამაზე ქვემოთ 
გვექნება საუბარი.

 –   მე კიდევ არაფერი, მაგრამ ლევანი როგორ-
ღა გაიმეტეს ამ არაკაცებმა, – იტყვის მერე კოტე. 

თუმცა ის, რისთვისაც უნდა დაეჭირათ და ბრა-
ლი წაეყენებინათ, – ჩეკისტებმა ვერაფერი გაიგეს 
და ეს იყო მათთვის საამაყო, რომ სიტყვა არავის 
წამოსცდენია ამ საქმეზე; თუ არა, დახვრეტა არ 
ასცდებოდათ...

ფრონტიდან თბილისში ჩამოსულ კოტე ჯავ-
რიშვილს სამხედრო დაწესებულებაში, მგონი, სამ-
ხედრო კომისარიატში, კოსტავა ხვდება და, ერთმა-
ნეთის მოკითხვის შემდეგ, ალექსანდროვის ბაღში 
გავიდნენ სასაუბროდ. კოტე ჩქარობს, ცოლ-შვი-
ლის სანახავად წუთებიღა რჩება, მერე ფრონტზე 
უნდა დაბრუნდეს. დრო რომ არ დაკარგონ, ერთად 
მიდიან კოტესთან სახლში. გზად საქმიანი საუბარი 
მიდის:

 –   გერმანელები, კავკასიონს მოადგნენ! – 
დაიწყო კოსტავამ, – თადარიგია დასაჭერი. იმ შემ-
თხვევაში თუ გერმანელები თბილისში შემოვლენ, 
ალბათ, ხალხს გახიზნავენ. ასევე გასახიზნია ჩვენი 
კულტურული წარსული, რაც ვერ წაიღეს უნიათო 
ჟორდანიას მთავრობამ. ეს არის ხელნაწერები, ჩვე-
ნი წარსული და მეობა, ის, რაც მეფის რუსეთს გა-
დაურჩა – შიო მღვიმის მონასტრიდან რომ წაიღეს 
რვა ურემი სამეფო არქივი და დღესაც არ ვიცით, 
დაწვეს თუ სადღაც მალავენ, ახლა თუ რუსებმა 
გახიზნეს ეს დოკუმენტაცია, მეორე ექვთიმე თა-
ყაიშვილი არ გვყავს, რომ გავაყოლოთ, შესაძლოა, 
სადმე დალპეს და გადაყარონ, ან, სულაც, დაგვიმა-
ლონ და აღარ გამოგვიჩინონ. ამიტომ დავალებული 
მაქვს, გადმოგცე – ქართველი პატრიოტების სახე-
ლით გელაპარაკები, – კავკასიონზე შენ და ლევან 
გოთუამ ნახოთ შესაფერისი გამოქვაბული, სადაც 
შეიძლება ამ ხელნაწერების გადამალვა, თითქმის 
ორ ტონამდე ცვილი მზადაა და ერთი ტონა პარა-
ფინის სათადარიგო მარაგიც დევს, ყუთები და ყვე-
ლაფერი საიმედო ადგილასაა... ამ საქმეს, თქვენ ორ 
კაცს ვანდობთ, სხვა ვერ იტვირთავს ამ საქმეს. 

გაგრძელება იქნება

ქართული ტიტულატურა ტაო-კლარჯეთის სამეფოს 
მმართველ ბაგრატიონთა დინასტიაში

ისტორია

მიხეილ ბახტაძე

გაგრძელება. დასაწყ. წინა ნომერში

რამ განაპირობა „ქართველთა მეფის” ტი-
ტულის შექმნა? „ქართველთა მეფის” ტიტულის 
გაჩენა, ისევე როგორც ერისთავთერისთავისა 
და ერისთავის, აშკარად ანტიბიზანტიური ნა-
ბიჯი იყო და „ბიზანტიის მესვეურთა დაუკით-
ხავად და მათ ზურგს უკან მოხდა”. სამთავროს 
გაძლიერება, რაც, თავისთავად, ბიზანტიის 
გავლენისაგან თავის დაღწევას გულისხმობ-
და, აუცილებლად მოითხოვდა ბიზანტიური 
ტიტულატურის და, შესაბამისად, იერარქიის 
პარალელურად, ქართული ტიტულატურის შე-
მოტანას. ბიზანტიური ტიტულების (კურაპა-
ლატი, მაგისტროსი, ანთიპატოსპატრიკიოსის) 
ბოძება იმპერატორის ნებასურვილზე იყო და-
მოკიდებული და, ცხადია, პირველ რიგში, იმპე-
რიის ინტერესთა გათვალისწინებით ხდებოდა. 
იმპერიას კი ძლიერი და ერთიანი სამთავრო 
არ ჭირდებოდა. „ბიზანტიის სიუზერენიტეტი 
ხელოვნურად ქსაქსავდა ქართველთა სახელმ-
წიფოს, რომლის შემდომი ეკონომიკური, სოცი-
ალური და კულტურული განვითარებისთვის 
აუცილებელი იყო ქართული მიწების კონსოლი-
დაცია, პოლიტიკური მთლიანობა და ბრძოლა 
ამ მთლიანობისთვის”. იმპერიის პოლიტიკას-
თან დაპირისპირების ერთ-ერთი გზა ქართული 
ტიტულატურისა და შესაბამისად  ქართული 
იერარქიული სისტემის შექმნა  იყო. ქართული 
ტიტულატურის ბოძება ბიზანტიის იმპერატო-
რისაგან დამოუკიდებლად ხდებოდა (თუმცა, 
როგორც ვნახავთ, გარკვეულ შემთხვევებში, 
იმპერიის პოზიციის გათვალისწინება მაინც სა-
ჭირო იყო). ქართული ტიტულატურის შექმნას 
თავად მოვლენათა განვითარება მოითხოვდა 
და ადრე თუ გვიან აუცილებლად მოხდებოდა. 
უბრალოდ, დროის საკითხი იყო, თუ როდის 
განხორციელდებოდა ეს. ს.ჯანაშია წერდა, „ამ 
„მეფობის” გაჩენა, ასეთი გრძელი პაუზის შემ-
დეგ (მეფობის მოსპობიდან ქართლში მეექვსე 
საუკუნის ოციან წლებში) თავისთავად ძალიან 

საინტერესო და მაჩვენებელი მოვლენაა. მაგ-
რამ იგი სრულიადაც არ მოასწავებდა ტაო-
კლარჯეთის ბაგრატიონთა შორის დამკვიდრე-
ბულ იერარქიული წესის შეცვლას და „მეფის” 
გამარჯვებას „კურაპალატზე”. რა თქმა უნდა, 
საუბარი არაა „მეფის” გამარჯვებაზე „კურა-
პალატზე”. ეს შეუძლებელი იყო, რადგან ეს 
ტიტულები სხვადასხვა იერარქიულ სისტემაში 
არსებობდა. „ქართველთა მეფის” ტიტულის 
შემოღება ნიშნავდა ახალი, ქართული იერარ-
ქიული სისტემის შექმნას, რაც მნიშვნელოვანი 
მოვლენა იყო.

 –   რატომ 888 წელს? შეიძლება ზოგადი 
პასუხი გაიცეს: სწორედ მაშინ შეიქმნა ხელსაყ-
რელი ვითარება. ბაგრატიონები, სავარაუდოდ, 
ადრევე ფიქრობდნენ ამ ნაბიჯის გადადგმას, 
გარკვეულ მოსამზადებელ საქმიანობასაც ატა-
რებდნენ და მხოლოდ შესაფერის ვითარებას 
ელოდნენ. წყაროთა სიმცირის გამო ძნელია 
კონკრეტული საუბარი. შეიძლება მხოლოდ 
რამდენიმე მომენტის გამოყოფა. პირველი – რა 
თქმა უნდა, გარკვეული როლი ითამაშა სომ-
ხეთში მეფობის აღდგენამ. მეორე – აფხაზთა 
სამეფოს გააქტიურება. უკვე IX საუკუნის 60-
იან წლებში აფხაზთა მეფე გიორგი I-მა თავის 
გავლენა დაამყარა ქართლში. მართალია შემ-
დგომ სამეფოში შექმნილმა დაპირისპირებამ 
(ლეონიანებსა და შავლიანებს შორის) დრო-
ებით შეაჩერა აფხაზთა სამეფოს გავლენის 
ზრდა აღმოსავლეთ საქართველოს მიმართუ-
ლებით, მაგრამ ცხადი იყო, რომ ეს დროებით 
„შეჩერებას” წარმოადგენდა. აფხაზთა მეფეებს 
უკვე ჰქონდათ გაკეთებული განაცხადი „ქარ-
თულ სივრცეში” პირველობაზე. პირველობის-
თვის ბრძოლა, რისი ამბიციაც ბაგრატიონებს 
ჯერ კიდევ აშოტ I კურაპალატიდან ჰქონდათ, 
აფხაზთა სამეფოს მმართველებთან „სტატუს-
ში” გათანაბრებას მოითხოვდა. მესამე – პი-
როვნული მომენტი. ადანანსე დავითის ძეს, 
როგორც კურაპალატების მემკვიდრეს, ალბათ 
პირველობის ამბიციაც ჰქონდა. ბიზანტიის 
იმპერატორის მიერ კურაპალატობის გურგენ 
ადარნასეს ძისადმი გადაცემამ, შესაძლოა 
ადარნასე დავითის ძის გაბრაზება გამოიწვია 
და, საპასუხოდ, მან „ქართველთა მეფის” ტი-
ტული მიიღო (გურგენისა და ადარნასეს და-
პირისპირება 891 წელს ომში გადაიზარდა). 
ვარაუდის სახით სხვა მოსაზრებების გამოთქ-
მაც შეიძლება. ცხადია ერთი რამ, სხვადასხვა 
ფაქტორების ერთობლიობამ შეამზადა სიტუ-
აცი 888 წლისათვის (ზუსტად 888 წელი იყო 
თუ 889, ძნელი სათქმელია. პირობითად სჯობს 
888 ავიღოთ. რეალურად მთელი ეს ცვლილება 

ქართულ ტიტულატურასთან დაკავშირებით, 
ალბათ, 888-891 წლებში მოხდა). 

ვინ „დასუა” ადარნასე მეფედ? არ ვეთანხ-
მებით მოსაზრებას, რომ „ბიზანტიის იმპერიის 
მესვეურები, ბუნებრივია, მოისურვებდნენ 
თვითონ შეესრულებინათ გადამწყვეტი როლი 
„ქართველთა საკურაპალატოს” სამეფოდ გა-
დაქცევაში და სხვა ვინმე არ ჩაეზიარებინათ, 
უკეთუ, უცხოელ ხელისუფალთა მონაწილეობა 
ამ საქმეში საერთოდ დასაშვებია”. როგორც 
უკვე აღვნიშნეთ, ქართული ტიტულატურის 
შექმნის ერთ-ერთი მიზანი სწორედ იმპერიის-
გან თავის დახსნის სურვილი იყო. ბიზანტიისა 
და ნებისმიერი სხვა სახელმწიფოს მონაწილე-
ობა ამ პროცესში ჩვენ გამორიცხული გვგონია 
(სხვა საკითხია მეზობელი სამეფოების მიერ 
ადარნასეს ქართველთა მეფედ აღიარება. ამ 
პრობლემას ქვემოთ შევეხებით). დაწვრილე-
ბით არ შევჩერდებით იოანე დრასხანაკერტე-

ლის ცნობაზე (ჩვენი აზრით,  ტენდენციურზე) 
სმბატ I-ის მონაწილეობის შესახებ ადარნასეს 
გამეფებაში. ეს საკითხი სათანადოდ არის გან-
ხილული ქართულ ისტორიოგრაფიაში. მხო-
ლოდ აღვნიშნავთ, რომ სავსებით დასაშვებია 
სმბატის (ეგებ სხვა მეზობელი სამეფოების 
მეფეთა და წარმომადგენელთა, მაგრამ არა იმ-
პერიის) მონაწილეობა ადარნასეს მეფედ კურ-
თხევის საზეიმო ცერემონიალში, მაგრამ არა იმ 
პოლიტიკურ პროცესებში, რომლებიც ყოველი-
ვე ამას წინ უძღოდა. პროფ. ა.აბდალაძემ ყუ-
რადღება მიაქცია, რომ სიტყვა „დასუეს” მრავ-
ლობით რიცხვშია და  აღნიშნა, რომ აქ, პირ-
ველ რიგში, ქართველი წარჩინებულები არიან 
საგულისხმებელი. დასკვნა მართებულია. რაც 
შეეხება სიტყვა „დასუეს” მრავლობით რიცხვს, 
ასევე მრავლობით რიცხვშია გამოყენებული ეს 
სიტყვა. როდესაც რომელიმე ბაგრატიონის კუ-
რაპალატობაზეა საუბარი – „გურგენ, რომელი 
იგი დღეთა სიბერისა მისისათა კურაპალატად 
დასუეს“; „სუმბატ, რომელი ძმათა შემდგომად 
კურაპალატად დასუეს“; „გურგენ, რომელი 
შემდგომად კურაპალატად დასუეს”. კურაპა-
ლატობის ბოძება კი მხოლოდ ბიზანტიის იმპე-
რატორის პრეროგატივა იყო და არა კოლექტი-
ური გადაწყვეტილების შედეგი. სავარაუდოდ, 
ადარნასეს „ქართველთა მეფედ” დასმა ბაგრა-
ტიონთა საგვარეულოს წარმომადგენელთა (შე-
საძლოა ცალკეული პიროვნებების გამოკლე-
ბით) კოლექტიური გადაწყვეტილების შედეგი 
იყო. ჩვენი აზრით, „ქართველთა მეფედ დასმა” 
ყოველთვის კოლექტიური გადაწყვეტილებით 
ხდებოდა. თავად ქართველთა მეფე კი, ალბათ, 
უკვე ერთპიროვნულად ანიჭებდა ერისთავთე-
რისთავისა და ერისთავის ტიტულებს.

ადარნასე ქართველთა მეფე გარდაიცვალა 
923 წელს. მეფის ტიტული მისმა უფროსმა ძემ, 
დავითმა მიიღო. „გარდაიცვალა ადარნასე, ქარ-
თველთა მეფე, ძე დავით მოკლულისა, ქორონი-
კონსა რ~მ~გ და დაუტევნა ძენი ოთხნი, დავით 
რომელი შემდგომად მამისათჳსისა ქართველთა 
მეფე იქმნა”. გამეფებამდე დავითი ერისთავის 
ტიტულს ფლობდა (ადიშის სახარების მინაწე-
რის თანახმად). ვის გადაეცა, ან, საერთოდ, თუ 
გადაეცა ვინმეს, ერისთავის ტიტული დავითის 
გამეფების შემდეგ, უცნობია. დავითი 937 წელს 
გარდაიცვალა. „გარდაიცვალა დავით, ქართ-
ველთა მეფე, ძე ადარნასე მეფისა ქართველთა-
სა, ქრონიკონსა რ~ნ~ზ, და არა ესუა ძე.”

დავითი უმემკვიდრეოდ გარდაიცვალა. 
სუმბატ დავითის ძე, 937 წელს გარდაცვლილი 
დავით მეფის შემდეგ, ქართველთა მეფედ  არა-
ვის არ მოიხსენიებს ვიდრე ბაგრატ II-მდე. ამ 

უკანასკნელთან დაკავშირებით კი მემატიანე 
წერს, „სუმბატ კურაპალატი, ძე ადარნასე ქარ-
თველთა მეფისა, გარდაიცვალა ქრონიკონსა 
რ~ო~ჱ, და დაუტევნა ძენი ორნი: ბაგრატ ერის-
თავთერისთავი, რომელი ქართველთა მეფედ 
დასუეს, რეგუენი”. სუმბატი გარდაიცვალა 958 
წელს. სავარაუდოდ, ამავე წელს მიიღო ქართ-
ველთა მეფის ტიტული ბაგრატ II-მ.

საინტერესოა, ვინ იყვნენ ქართველთა მე-
ფეები 937-958 წლებში. 

მ.ლორთქიფანიძის თვალსაზრისით, 937-
945 წლებში ქართველთა მეფე დავითის ძმა 
ბაგრატია. ეს მოსაზრება სხვა მკვლევარებმაც 
გაიზიარეს.

ლ.თავაძის აზრით, „დავითის შემედეგ, უკვე 
მისი მესამე ძმის, ბაგრატ მაგისტროსის მოხ-
სენიება ქართველთა მეფედ იშხნის ერთ-ერთ 
ფრესკულ წარწერაში, აჩენს საფუძვლიან ეჭვს 
იმის თაობაზე, რომ დავითმა მემკვიდრეობა 
დაუტოვა არა მის მეორე ძმას – აშოტს, არა-
მედ, მესამეს – ბაგრატს.” სხვა ადგილზე ახალ-
გაზრდა მკვლევარი უკვე პირდაპირ საუბრობს 
ბაგრატის მიერ 937 წელს ქართველთა მეფის 
ტიტულის მიღებაზე. 

ძალიან საინტერესოა იშხნის ტაძრის ორი 
წარწერა. ჩრდილოეთის ეგვტერის წარწერაში 
ვკითხულობთ, „ქრონიკონსა რლზ-სა, თუესა 
სეკდენბერსა ზ-სა შეწევნითა ქრისტესითა და 
მაღლითა წმიდისა კათოლიკე ეკლესიისაჲთა 
ადარნასე ქართველთა მეფისა ბრძანებითა 
დაიდგინა ნეტარი მამაჲ ჩუენი ბასილი ეპის-
კოპოსი და ჰმსახურა ამას წმიდასა ეკლესიათა 
წელი ით კეთილითა მოღჳაწებითა და სრული-
თა სარწმუნოებითა და შეჰვედრა სული თჳსი 
უფალსა თუესა დეკემბერსა კვ, დღესა პარას-
კევსა, ქრისტე, სულსა მათსა განუსვენე, ამენ. 
აცხოვნინ ღმერთმან მეფენი ჩუენნი დავით 
ქართველთა მეფე და აშოტ კურაპალატი, ბაგ-
რატ მაგისტროსი  და სუმბატ ანტიპატრიკი 
ადიდენ ღმერთმან, წარავლინეს საბერძნეთს 
ტრაპეზონთა და მუნ აკურთხეს მღდელთმ-
თავრად იშხნისა სტეფანე პატიოსანი და ღირსი 
მამაჲ ჩუენი ჴელითა ბასილი ღმერთშემოსი-

ლისა პატიოსნისა ბერძენთა პატრიარქისაჲთა 
თუესა მარტსა ა-სა, ღმერთმან წარუმართენ”. 
ექ.თაყაიშვილი თვლიდა, რომ წარწერა შესრუ-
ლებულია 954-955 წლებში, რადგან აშოტ კურა-
პალატი უკვე გარდაცვლილია, ხოლო სუმბატს 
კურაპალატობა ჯერ არ აქვს მინიჭებული. ეს 
თარიღი გაზიარებულია ქართულ ისტორიოგ-
რაფიაში.

წარწერაში ადარნასე და მისი უფროსი ძე 
დავითი მოიხსენიებიან როგორც ქართველ-
თა მეფეები. ბაგრატ ადარნასეს ძე, რომელიც  
წარწერის შესრულების დროს გარდაცვლილია, 
მოხსენიებულია მხოლოდ მაგისტროსობით. 
ეს თითქოს უნდა გამორიცხავდეს მის ქართ-
ველთა მეფობას. მაგრამ იშხნის ტაძარზე არის 
ჩვენთვის საინტერესო ერთი ფრესკული წარწე-
რა – „ბაგრატ მაგისტროსი ქართველთა მეფე”. 
ე.თაყაიშვილიდან მოყოლებული, ამ წარწერაში 
მოხსენიებულ ბაგრატს ყველა მკვლევარი აიგი-
ვებს ბაგრატ ადარნასეს ძესთან და ეს სავსებით 
მართებულია. 876 წელს გარდაცვლილი ბაგრატ 
აშოტის ძე არასდროს ყოფილა ქართველთა 
მეფე, ბაგრატ II კი – მაგისტროსი. ჩვენ ვეთანხ-
მებით მოსაზრებას, რომ 937-945 წლებში ქართ-
ველთა მეფე ბაგრატ ადარნასეს ძე იყო. 

პ.ინგოროყვა იცნობს იშხნის ფრესკულ 
წარწერას, რომელშიც ბაგრატი ქართველთა 
მეფედაა მოხსენიებული, მაგრამ თვლის, რომ 
„ბაგრატ მაგისტროსს ვეღარ მიუღია საერთა-
შორისო ცნობა, როგორც ქართველთა მეფეს, 
ვერ დაუმკვიდრებია მეფის ხარისხი”. ჩვენ არ 
ვეთანხმებით ამ მოსაზრებას და მას ქვემოთ 
ცოტა უფრო ვრცლად განვიხილავთ.

იშხნის წარწერები კიდევ ერთხელ ადასტუ-
რებენ ჩვენთვის მნიშვნელოვან ორ მოსაზრებას. 
პირველი – ტერმინი „მეფე” ზოგადი შინაარსის 
მატარებელია. მეფეებად არიან მოხსენიებული: 
დავით ქართველთა მეფე, აშოტ კურაპალატი, 
ბაგრატ მაგისტროსი; მეორე – არაა აუცილე-
ბელი, რომ პიროვნება ამ თუ იმ წარწერასა თუ 
მინაწერში  მოიხსენიებოდეს ყველა ტიტულით.

იშხნის 954-955 წლების წარწერის განხილ-
ვისას ე.თაყაიშვილი აღნიშნავდა, რომ უმეფო-
ბის პერიოდი 945-958 წლებით უნდა განისაზღ-
ვროს. 

მ.სურგულაძე და მ.ქავთარია ქართველთა 
მეფეებად თვლიან: აშოტ ადარნასეს ძეს 945-
954 წლებში და სუმბატ ადარნასეს ძეს 954-958 
წლებში. სამწუხაროდ, მკვლევარები არ უთი-
თებენ წყაროს, რომელზე დაყრდნობითაც გა-
მოთქვამენ საკუთარ მოსაზრებას.

პ.ინგოროყვა დოლისყანის წარწერაზე დაყ-
რდნობით სუმბატ ადარნასეს ძეს ქართველთა 

მეფედ თვლიდა. დოლისყანის წარწერაში სუმ-
ბატი მოიხსენიება არა ქართველთა მეფედ, 
არამედ მხოლოდ მეფედ – „ქრისტე ადიდენ 
მეფე ჩუენი სუმბატ”. ჩვენ ვიზიარებთ მოსაზ-
რებას, რომ სუმბატი არ იყო ქართველთა მეფე. 
„მეფე” ამ შემთხვევაშიც ზოგადი ტერმინია და 
სუმბატის ქართველთა მეფობაზე ნაკლებად მი-
უთითებს.

ჩვენ მიერ ნანახ წყაროებში არც აშოტ 
ადარნასეს ძე და არც სუმბატ ადარნასეს ძე 
„ქართველთა მეფედ” არ იწოდებიან. 

ლ.თავაძე წერს „ქართველთა მეფის ტი-
ტული ... ან საერთოდ არ მოქმედებს 937-954 
წლებში, ანდაც მისი მფლობელი იმდენად სუს-
ტია, რომ აშოტ კურაპალატს ემორჩილება”. 

ჩვენი აზრით, არის ორი შესაძლებლობა. 
პირველი – 945-958 წლებში „ქართველთა მე-
ფის” ტიტულს არავინ ფლობს. მეორე – კურა-
პალატის ტიტულს ფლობენ აშოტიც (923-954) 
და სუმბატიც (954-958), მაგრამ „ქართველთა 
მეფის” ტიტული იმდენად დამცრობილი იყო 
კურაპალატთან შედარებით, რომ ძმებს  მხო-
ლოდ კურაპალატობით მოიხსენიებენ. 

ჩვენ უფრო იქითკენ ვიხრებით, რომ 945-
958 წლებში „ქართველთა მეფის ტიტულს” 
არავინ ფლობდა. ეს უმეფობის ხანაა. რა იყო 
ამის მიზეზი? ქართულ ისტორიოგრაფიაში ამ 
კითხვას პასუხი გაცემული აქვს. მიზეზი იყო 
ბიზანტია და მისი პოლიტიკა. ამ პერიოდში ბი-
ზანტიის საიმპერატორო კარსა და ბაგრატიონ-
თა შორის ურთიერთობა განსაკუთრებით გამწ-
ვავებული იყო „არტანუჯის ციხისა და ბასიანის 
მხარის საკითხის გამო”.

პ.ინგოროყვა თვლიდა, რომ 937-954 წლებ-
ში ტაო-კლარჯეთში მეფობის ინსტიტუტი 
გაუქმებული იყო. მკვლევარის აზრით, ეს „გა-
მოწვეული ყოფილა ბიზანტიისა და ქართველთა 
სამეფოს პოლიტიკური ურთიერთობების გარ-
თულებით, მეფობის ინსტიტუტის შეჩერებით 
ბიზანტიის ინტრიგების მეოხებით. როგორც 
ირკვევა, მეფობის ხარისხის მისაღებად სახელ-
მწიფოს მეთაურის მიერ არ იყო საკმარისი მარ-
ტო თვითაღიარება მეფედ ... მას უნდა მიეღო 

საერთაშორისო ცნობა მეზობელი ქვეყნებისა-
გან და, პირველ რიგში, ცხადია, ბიზანტიისგან 
... ხოლო მე-10 საუკუნის ოციანი წლებიდან მო-
კიდებული, ვიდრე ორმოცდაათიან წლებამდე, 
ქართველთა სამეფოსა და ბიზანტიას შორის 
გამწვავებული ურთიერთობა არსებობდა ჯერ 
არტანუჯის კონფლიქტის გამო, ხოლო შემდეგ, 
არაბთაგან დაპყრობილი „აღმოსავლეთის ქვეყ-
ნების” (თეოდოსიოპოლისა და მიმდგომი მხა-
რეების) კუთვნილების საკითხის გამო”. 

შ.ბადრიძის აზრითაც, „ქართველთა მეფის” 
უფლებათა დამკვიდრებისთვის აუცილებელი 
იყო საერთაშორისო ცნობა მეზობელი ქვეყ-
ნებისგან და, პირველ რიგში, აღმოსავლური 
ქრისტიანული ქვეყნის – ბიზანტიისგან”.

პ.ინგოროყვამ ზუსტად განსაზღვრა მთა-
ვარი მიზეზი „ქართველთა მეფობის” დროები-
თი გაუქმებისა – ბიზანტიის პოლიტიკა. რაც 
შეეხება „ქართველთა მეფის” საერთაშორისო 
აღიარებას, ჩვენი აზრით, ეს მეორეხარისხოვა-
ნია. მით უმეტეს, რომ „იმპერიის ხელისუფლე-
ბას არასოდეს არ უცვნია „ქართველთა” არც 
ერთი მეფის სტატუსი”. ბიზანტიის სამეფო 
კარი მათ მხოლოდ „არქონტს” და „არქონტთა-
არქონტს” უწოდებდა.

„ბიზანტიის ხელისუფლება ცდილობს 
კურაპალატის ტიტული არ  მიანიჭოს „ქართ-
ველთა” მეფეებს, რაც უდავოდ განპირობებუ-
ლი იყო იმპერიის მისწრაფებით – არ დაეშვა 
ტაო-კლარჯეთში ხელისუფლების კონცენტ-
რაცია ერთი პირის ხელში. ამიტომ იყო, რომ 
ადარნასე II-ის გარდაცვალების შემდეგ კურა-
პალატის ტიტული მიენიჭა არა „ქართველთა” 
მეფედ გამოცხადებულ დავითს, არამდე მის 
ძმას აშოტს”.

მართებულია თვალსაზრისი, რომ „სწორედ 
კურაპალატის ტიტულის მფლობელს თვლიდა 
ბიზანტიის იმპერატორი „ქართველთა სამეფო-
ში” ყველაზე უპირატესად სხვა მმართველე-
ბისაგან განსხვავებით. ითვლება, რომ კურა-
პალატის ტიტულის გაცემით იმპერატორები 
უპირისპირდებიან ადგილობრივ იერარქიულ 
სისტემას, რომლის სათავეშიც „ქართველთა 
მეფე” მოიაზრება ... ტიტული „კურაპალატი” 
ბიზანტიის მესვეურთათვის გახდა ერთგვარი 
საშუალება, არა მხოლოდ გამოეკვეთათ საკუ-
თარი ფავორიტი ქართველი ხელმწიფეების რი-
გიდან, არამედ, ხშირ შემთხვევაში, გაეძლიერე-
ბინათ, აღეზევებინათ საკუთარი მომხრეები და 
ამით გარკვეული დაპირისპირება შეეტანათ 
ქართველთა სამეფოს მმართველ წრეში.

გაგრძელება იქნება

იუმორი საჭადრაკო თემებზე

ძველი გაზეთებიდან ფოლკლორი

მსოფლიოს მეთერთმეტე ჩემპიონს ჭად-
რაკში ამერიკელ რობერტ ფიშერს საჭადრაკო 
სამყარო ყველა დროის უდიდეს მოჭადრაკედ 
თვლიდა. 1972 წელს მსოფლიო ჩემპიონ სპას-
კიზე გამარჯვების შემდეგ ამერიკაში იგი  ნამ-
დვილ გმირად გადაიქცა. ამერიკის მაშინდელმა 
პრეზიდენტმა რიჩარდ ნიქსონმა მას ტელეგრა-
მით გამარჯვება მიულოცა და თეთრ სახლში 
ოფიციალურ მიღებაზე დაპატიჟა. ნებისმიერ 
ამერიკელს ასეთ პატივზე მხოლოდ ოცნება 
შეეძლო, მაგრამ არაპროგნოზირებადმა ბობიმ 
ეს მიწვევა უარყო. ჯერ ერთი, მან შეიტყო, რომ 
ამ ვიზიტისათვის მას არაფერს გადაუხდიდნენ, 
მეორეც, ეს მას „ჭადრაკს მოაცდენდა.” მან ასე-
ვე უარი თქვა მისადმი მიძღვნილ დღესასწაულ-
ზე მონაწილეობის მიღებაზე.

მსოფლიო ჩემპიონის ქცევა ყველას აკვირ-
ვებდა. ბობიმ, რომელმაც ქვეყნის პრეზიდენტს 
მიწვევაზე უარი უთხრა, უარი არ უთხრა  – პა-
ტიმრებს. ის ნიუ-იორკის ერთ-ერთი ციხიდან 
მიღებულ მიწვევას დათანხმდა და საპყრობი-
ლეში ერთდროული თამაშის სეანსი გამართა. 
რეპორტირების მრავალრიცხოვანმა ჯგუფმა 
აღბეჭდა ეს იშვიათი სანახაობა.

თამაშის დროს ერთ-ერთ მაგიდაზე ბობიმ 
გაკვირვებით აღმოაჩინა, რომ დაფიდან მისი 
ფიგურა გაქრა.

 –   სად არის ჩემი ეტლი? – იკითხა მან.
 –   რა ეტლი? – ბობის გაკვირვებას თავისი 

დამუშავებული გაკვირვება შეაგება პატიმარ-
მა. აქ, არავითარი ეტლი არ იდგა.

 –   აი აქ, ამ უჯრაზე ჩემი ეტლი იდგა, – 
თქვა გაბრაზებულმა მსოფლიო ჩემპიონმა.

 –   ბოლოს და ბოლოს ეტლი პატიმარს ჯი-
ბეში აღმოუჩინეს.

 –   აბა, ასე როგორ შეიძლება?! თქვენი 
ციხის უფროსს ვეტყვი და სასჯელის ვადას გა-
გიზრდიან!

 –   ფიშერის გვერდით მყოფმა ციხის თა-
ნამშრომელმა კი ჩაიცინა, – რაღას გაუზრდიან, 
სამუდამო პატიმრობა აქვს მისჯილი.

საჭადარაკო მანქანა 
და ნაპოლეონი

XVIII საუკუნეში გამომგონებელმა კემპე-
ლენმა შექმნა საჭადრაკო მანქანა, რომელიც 
ძლიერ მოჭადრაკეებს ამარცხებდა. ეს იყო 
დიდი ყუთი, რომლის თავზე ცალ ხელში 

ყალიონ მომარჯვებული ლითონის თურქი იყო 
მოკეცილი, რომელიც მეორე ხელით ფიგურებს 
ამოძრავებდა, – რომ მაყურებელი დაერწმუნე-
ბინა, რომ ყუთში არავინ იყო, მისი ორივე კარი 
იღებოდა და კედლებში ჩატანებული სარკეები 
ყველას არწმუნებდა, რომ იგი ცარიელი იყო.

სინამდვილეში ამ სარკეების უკან რომელი-
მე ცნობილი მოჭადრაკე იწვა და ყუთის ზემოთ 
დაფაზე ფიგურებს გადაადგილებდა.

საჭადრაკო მანქანამ ტრიუმფით მოიარა 
მთელი ევროპა. ნაპოლეონმაც, რომელიც ჭად-
რაკის დიდი მოყვარული იყო, მოისურვა მასთან 
შეხვედრა.

უკვე წაგებულ მდგომარეობაში მყოფმა იმ-
პერატორმა ცხენით არარეალური სვლა გააკე-
თა და თურქს გამომცდელი თვალით შეხედა. 
თურქმა ცხენი აიღო, ისევ ძველ უჯრაზე დასვა 
და ახალ სვლას დაელოდა.

ნაპოლეონმა ცხენი ისევ იმ უჯრაზე დასვა, 
თურქმა – ცხენი ასე არ დადისო და ფიგურა 
ძველ ადგილზე დააბრუნა. ნაპოლეონმა მესა-
მედ ცხენით ისევ არარეალური სვლა გააკეთა. 
მაშინ თურქმა ცხენი აიღო და დაფიდან მოის-
როლა.

გახარებული ნაპოლეონი მეგობრებს უყვე-
ბოდა, ფსიქოლოგიურად გავიმარჯვე და ლი-
თონის არსებასაც წონასწორობა დავაკარგი-
ნეო. ნაპოლეონი იმ პარტიას როგორ მოიგებდა, 
მანქანაში ქვემოთ ცნობილი ავსტრიელი ოსტა-
ტი ალგაიერი იწვა.

ედუარდ გუფელდი
 –  ბაზარში

ჭადრაკში საერთაშორისო დიდოსტატი, 
მაია ჩიბურდანიძის მწვრთნელი, საბჭოთა 

კავშირის ნაკრების მწვრთნელი ედუარდ გუ-
ფელდი მოძრავი, იუმორით სავსე პიროვნება 
იყო, იგი თავის მოგონებებში ასეთ ეპიზოდებს 
იხსენებს: საბჭოთა მოჭადრაკეები (სმისლოვი, 
პოლუგაევსკი, გელერი, კერესი, ტაიმანოვი, სა-
ვონი) ბრაზილიიდან ვბრუნდებოდით. თვითმფ-
რინავი დაეშვა გვინეის დედაქალაქ კონაკრიში. 
სასტუმროს გვერდით, სადაც მოვთავსდით, 
დიდი ბაზარი იყო. ყველას გვინდოდა, რომ აფ-
რიკის ცენტრიდან სამშობლოში შავი ხისგან 
დამზადებული სარიტუალო ნიღბები ჩამოგვე-
ტანა. ფული ყველას ძალიან ცოტა გვქონდა, 
ამიტომ გუნდმა მოილაპარაკა და გადაწყვიტა 
ბაზარში მე გავეგზავნე სავაჭროდ. 

როგორც ცნობილია, აღმოსავლეთში, ყიდ-
ვა-გაყიდვა, თავისებური რიტუალია. ამ პრო-
ცესის დროს, ორივე მხარე, მყიდველიც და გამ-
ყიდველიც, სიამოვნებას ღებულობს. სავაჭრო 
დახლებში გავლის დროს გამყიდველები ყვირი-
ლით მთავაზობდნენ საქონელს, გზას მიღობავ-
დნენ და მეპატიჟებოდნენ, მაგრამ მე მკაცრი 
და შეუვალი ვიყავი. ბოლოს ჩემი ყურადღება 
მიიპყრო მაღალმა ზანგმა, რომელიც ჩემთვის 

სასურველ ნიღბებს ყიდდა.
მე ჩემი ჩიქორთული ინგლისურით მივ-

მართე და ფასი ვიკითხე. ზანგმა სუფთა ინგ-
ლისურით მიპასუხა, რომ ჩემში ერთი ნახვით 
გრძნობს მეგობარს და ამიტომ ნიღბებს ას 
დოლარად მომცემს. მეც ვუპასუხე, რომ მის მი-
მართ სიმპატიურად ვარ განწყობილი, ამიტომ 
ერთ კომპლექტში ერთ დოლარს გადავიხდი.

გამყიდველი ზანგი ამ სიტყვებზე შეხტა და 
გაკვირვებით შემომხედა. ვხედავ, რომ თქვენ 
ხელოვნებაში ერკვევით, ამიტომ – ორმოცდა-
ათი დოლარი.

 –   ორი! მტკიცედ მივუგე მე. დაიწყო ვაჭ-
რობა.

 –   ორმოცდახუთი!
 –   სამი!
 –   ორმოცი!
 –   ოთხი! 
ამ სიტყვებით თან სასტუმროსკენ გავემარ-

თე. ვხედავ, ჩვენი მთელი გუნდი სასტუმროს 
წინ დგას და ღიმილით ჩემ პაექრობას უყურებს.

 –   ოცი!
 –   ხუთი! ვუჩვენებ გაშლილი ხელის მტე-

ვანს.
 –   თხუთმეტი!
უკვე სასტუმროს ეზოში შევდიოდი, როცა 

საბოლოოდ რვა დოლარზე შევთანხმდით. ყვე-
ლა მოჭადრაკე, რომელიც ჩემთან ერთად იყო 
კონკურსში, მრავალი წლის შემდეგ უყურებდ-
ნენ ამ ნიღბებს და იგონებდნენ იმ უჩვეულო 
ვაჭრობას. ამ შემთხვევაში კი ვიმარჯვე, მაგრამ 
ერთხელ ნამდვილი ფიასკო მომივიდა:

ჩვენი გუნდის ტუნისში ყოფნის დროს, სა-
ღამოს სასეირნოდ გამოსულებს შემოგვხვდა 
ადგილობრივი მცხოვრები და შემომთავაზა 
მეყიდა ცხვრის ტყავი. ეს რომ ცხვრის ტყავი 
იყო, ამაში ეჭვი არ შემპარვია, რადგან მისი 
სუნი მთელი ცხოვრება თან დამყვება. მე ვუთ-
ხარი, რომ ცხვრის ტყავი არ მჭირდება, მაგრამ 
ვაჭარი არ მომეშვა და მთელი გზა მომყვებო-
და. ყველას ტყავის საშინელი სუნი გვაწუხებ-
და. ბოლოს, რაკი ვერ მოვიცილე, ვკითხე – რა 
ღირს თქვენი ცხვრის ტყავი?!

 –   ორმოცდაათი დინარი!
 –   ერთი! მივუგე მე.
ვერ მოვასწარი სიტყვის თქმა, მან მომახუ-

რა მხრებზე ის აქოთებული ტყავი და მომაძახა: 
„შევთანხმდით”!

თამაზ ჩიკვაიძე

რობერტ ფიშერი საპატიმროში
ბობი ფიშერი

ედუარდ გუფელდი

დურმიშხან ბერიძე
***

ისევ ჩამთვლიმა,
ჩამეძინა,
მოდის ზამთარი,
ისევ მომესმის შორეული,
შენი ხმა ლბილი,
ო, ეს ფიქრები
უცაბედი
და მინავლული...
ბილიკთან ვდგავარ,
გითვალთვალებ,  –  
როდის ჩაივლი...
ისევ შრიალებს
მხრებგაშლილი
ტყემლის ძველი ხე,
ასე მგონია,
გუშინ გითხარ
ჩემი სათქმელი,
ვერ დავივიწყე
ის დღე, როცა ხელი შეგახე,
ვდგავარ და გიცქერ,
წახვედი და
აღარ დაბრუნდი.
ცაც ისე დარჩა
როგორც იყო
მთის თავზე მდგარი,
ქარმაც წაიღო,
წამოხვეტა
რაც რომ მებადა,
ო, ღმერთო ჩემო,
როგორ სწრაფად
გასულა ეს დღეც,
თვალის გახელას
ვეღარ ვასწრებ,  –  
უკვე დაღამდა.

***
გუშინ-წინ, ამ თთვის 25, გარდაიცვალა 

მეორე გილდიის ვაჭარი ეგნატე სოლომონის 
ძე მიქელაძე, რომელსაც სამშაბათს, ამ თვის 
29, დაასაფლავებენ. განსვენებულმა სიკვ-
დილის ჟამს უანდერძა: 1) 500 მანათი ახალ-
ქალაქის მაზრის ვარძიის მონასტერს ხიდის 
გასაკეთებლად, 2) ტფილისის სათავად-აზნა-
ურო სასწავლებელს 100 მ., 3) დიდუბის სამ-
რევლო-საეკკლესიო  სასწავლებელს – 100 მ., 
4) ავლაბრის  წმ. მარინეს სამრევლო სკოლას 
– 100 მ. და ) ამაღლების სამრევლო-საეკკ-
ლესიო სასწავლებელს – 100 მ. სულ საქველ-
მოქმედო საქმეთათვის გადასდო 900 მ.

„ივერია”, 1891 წ. N228

ახალი ამბავი
***

29 ოქტომბერს ტფილისში, პეტრე-პავ-
ლეს სასაფლაოზე ტფილისის მოქალაქე 
ეგნატე სოლომონის ძე მიქელაძე დაასაფ-
ლავეს, რომელმაც ქართულ დაწესებულე-
ბათა  სასარგებლოდ 900 მ. უანდერძა. ეს 
პირველი მაგალითია, რომ ქართველს კაცს 
საზოგადო საქმისთვის რამე შეეწიოს. განს-
ვენებული ეგნატე სოლომონის ძე მიქელაძე 
ბაზაზი იყო, მაუდის გამყიდველი. განსვენე-
ბულის დასაფლავებაზედ წირვის წესი შეას-
რულა ყოვლად სამღვდელო ეპისკოპოსმა 
ალექსანდრემ ქართულად ქართულის გა-
ლობით. წირვაზე დაესწრო სათავად-აზნა-
ურო სკოლის ინსპექტორი, რამდენიმე მას-
წავლებელი და მოწაფეები. განსვენებულის 
გვამს პატივი სცეს და ავლაბრის აღმართამ-
დე მოწაფეები გააყოლეს. განსვენებული 
ეგნატე მიქელაძე ახალქალაქის მაზრელია, 
სოფელ ქილდიდგან, ძველი მესხი. სიცოც-
ხლეში ფრიად მოწადინებული იყო, რომ 
რუსთავში შოთა რუსთაველისთვის ძეგლი 
დაედგა, ამის გამო მიწერ-მოწერაცა ჰქონია 
გამართული, მაგრამ ვეღარ დასცალდა.

„ივერია”, 1891 წ. N231

ღვდელზე და 
ფოფოდიაზე

ღვდელი და ფოფოდია გზად მიდიოდნენ 
მოკეთესთან სტუმრად. გზად ერთ მდინა-
რეს მიადგნენ, მაგრამ მდინარეში გასვლას 
ვერ ჰბედავდნენ, ისე ეშინოდათ ორივეს 
წყლისა.

ამ დროს ერთმა მგზავრმა გამოიარა, 
მოვიდა მდინარესთან, ფეხთ გაიხადა, აიწია 
შარვლის ტოტები და მდინარეში გასვლას 
აპირებდა.

ღვდელმა ამ მგზავრს ჰკითხა:
 –   არ გეშინიან ამოდენა მდინარეში გას-

ვლისაო?
 –   რისა უნდა მეშინოდეს, ეს ჩემთვის 

პატარა ღელეაო. საერთოდ კი, მე ქვეყანაზე 
არაფრისა არ მეშინიან, გარდა ხოხობისა, 
რომელიც ერთბაშად წინ ამიფრინდება და 
„ფრრრს” დაიძახებსო.

მაგას თუ მართალს ამბობ და არ სტყუი, 
გაღმა გაგვიყვანე, – შენს თავს უფალს შე-
ვავედრებო.

 –   ჯერ გასაყვანი ფული მომეცი და მერე 
შემავედრე უფალსაო. გაყვანით რატომ არ 
გაგიყვან, მაგას როგორ დაგზარდებიო.

ღვდელმაც მისცა ფული.
მგზავრმა ჯერ ფოფოდია აიყვანა ხელ-

ში, გაიყვანა გაღმა და დაუწყო მას ხვევ-
ნა-კოცნა. ღვდელმა რომ ამ ბღლაძუნს 
შეჰხედა, სიბრაზით წვერსა იწიწკნიდა და 
რაღა ექნა, არ იცოდა. ბოლოს მოაგონდა 
ამ მგზავრის ნაამბობი, რომ მას არაფრისა 
ეშინოდა, გარდა ხოხობის აფრენის დროს 
შექმნილი ხმაურისა და გაღმიდან-გამოღმა 
დაიწყო ყვირილი: – „ფრრრუ, ფრრრუ!” – 
არიქა, ხოხობი აფრინდაო, მაგრამ მგზავრი 
თავისას არ იშლიდა.

ღვდელი გაღმა ნაპირზე იდგა და 
„ფრრუს” ძახილს თავს არ ანებებდა.

როგორც სჩანს, მგზავრს მობეზრდა 

ღვდლის ბღავილი და გამოღმიდან გასძახა:
 –   შენ თავიდან უნდა გეფიქრა და ფო-

ფოდია ჩემთვის არ გაგეტანებია, თორემ 
ახლა „ფრრრს” ძახილი აღარას გიშველისო!

თქმულება ერეკლეზე 
და ერთ ფშაველ 

ვაჟკაცზე
ერთ-ერთი ომის დროს თურქები ძალ-

ზე დაზარალდნენ ქართველი ჯარისაგან და 
არდაგანის წყალი (მტკვარი) მათის სისხლით 
მთლად წითლად შეღებილიყო. გამწარებულ-
მა თურქების ერთმა ბელადმა გამოსჭრა ადი-
დებული არდაგანის წყალი თავის ცხენით 
და ის იყო ერეკლე მეფეს ეპარებოდა და მო-
ულოდნელად უნდა დასხმოდა თავს, რომ ეს 
შენიშნა მისმა ერთ-ერთმა თანამხლებელმა 
ფშაველმა. მივარდა თურქ ბელადს, მოუქნია 
ხმალი ძლიერად და ცხენ-კაცი შუა გაჰკვეთა.

გამარჯვებული ფშავი ეახლა ერეკლეს, 
მიართვა თავისი სისხლიანი ხმალი და შესძა-
ხა: – მეფემ იცოცხლოსო.

ერეკლემ უთხრა: – რით დაგაჯილდოვო-
ვო?

ფშაველმა მუხლი მოიყარა და მოახსენა: – 
თქვენის ხმლითაო! ერეკლემ მაშინვე მოიხსნა 
ხმალი და გადაჰკიდა, მაგრამ მესამე დღეს ეს 
ფშავი ეახლა მეფესა, დაუჩოქა და შეემუდარა: 
– მეფევ, დაიბრუნე თქვენი ხმალი, მე უჭკუ-
ობით მომივიდა, რომ ხმალი გთხოვეთ. თქვე-
ნა ხართ მხოლოდ ამ ხმლის ტარების ღირსი 
და მაპატიეთ ჩემი შეცდომაო.

მეფე ჯერ უარობდა, მაგრამ შემდეგ შე-
ივედრა მისი მუდარა, ხმალი დაიბრუნა და 
იგი სხვა რაიმეთი დააჯილდოვა.

მთქმელი სიმონ პავლეს ძე 
თუმანიშვილი, 63 წლის, ჩასწერა 

გ.ასატუროვმა 1948 წელს ადიგენის რაი-
ონის სოფელ უდეში. საქართველოს ხალხუ-

რი შემოქმედების რესპუბლიკური სახლი, 
საინვენტარო წ. N2500

ფიზიკური პირი ავთანდილ ბერიძე

სსიპ სამცხე-ჯავახეთის სახელმწიფო უნივერსიტეტი

მერაბ ბერიძე,

გაზეთ „ლიტერატურული მესხეთის” ელექტრონული ვერსია შეგიძლიათ  იხილოთ შემდეგ მისამართზე: www.scri.co; fcoo: ლიტერატურული მესხეთი

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

კომპიუტერული 
უზრუნველყოფა 

ირმა ჯიშკარიანის

დამფუძნებლები: დამფუძნებლები: 

lit.meskheti@gmail.com 
lit – meskheti@yahoo.com

ქოროღლი ბრმის შვილს ნიშნავს.
სოფლის აღმოსავლეთით რომ მთაა, 

ქოროღლის მთას ეძახიან. იქაა ქოროღლის 
ციხე. ქოროღლის ციხეზე არის ამოკვეთი-
ლი აუზი წყლისთვის. აქვეა დიდი კლდის 
ლოდი, რომელზედაც მიმაგრებულია რგო-
ლი. ალბათ, ზედ ცხენს აბამდა ქოროღლი.

ერთხელ მიდის თურმე ქოროღლი. ხე-
დავს, რომ მწყემსი ცხვარს აძოვებს.

 –   ერთი მომეციო,  –   უთქვამს ქო-
როღლის.

 –   ვინა ხარო!  –   მწყემსს უკითხავს. 
 –   ქოროღლი ვარო,  –   უპასუხა ქო-

როღლიმ.
 –   აი, ამ კომბალს ხომ ხედავ, სუ ამით 

გცემო. 
წასულა ქოროღლი. კაცი გამოუგზავ-

ნია და შეუთვლია:  –   ქოროღლიმ შემო-
გითვალა, ერთი ცხვარი გამომიგზავნეო.

 –   თეთრი თუ შავიო?  –   მაშინვე 
უკითხავს მწყემსს.

 –   სულ ერთიაო,  –   მხოლოდ გამა-
ტანეო.

მასაც გაუტანებია ერთი ცხვარი.
 –   ჩემი სახელის ხსენებით უფრო მეტი 

კეთდება, ვიდრე ჩემი მისვლითო,  –   უთქ-
ვამს ქოროღლის.  –   მწყემსმა არ დაიჯერა, 
როცა პირადად მივედი, რომ მე ქოროღლი 
ვიყავი, ჩემი სახელი რომ უხსენეს, მაშინ კი 
უარი აღარ უთქვამსო.

მთქმელი ნიკოლოზ ლუარსაბის ძე 
ლეკიშვილი, 90 წლის, სოფელი თოკი, 

ასპინძის რაიონი. ჩაიწერა სიმონ ჯაფა-
რიძემ 1965 წელს

თსუ ფა3894

ქოროღლიაკადემიკოსი მარიკა ლორთქიფანიძე ახალციხის სახელმწიფო მუზეუმში. სურათი მოგვაწოდა შალვა ტაბატაძემ

მატიანე

გაზეთ „ლიტერატურული  მესხეთის” ხელმომწერთა  
საყურადღებოდ!

ჩვენი გაზეთის ერთგულო მკითხველებო, შეგახსენებთ გაზეთ „ლიტერატურული 
მესხეთის” საბანკო რეკვიზიტებს და გთხოვთ უახლოეს პერიოდში მოახდინოთ როგორც 
გასული წლის დავალიანების, ასევე მიმდინარე წლის ხელმოწერის ღირებულების გადმო-
რიცხვები.

გაზეთი „ლიტერატურული მესხეთი”                                 
დ.ასპინძა, თამარის ქ.№3
ს/კ 223100908                                                                             
„ლიბერთი ბანკის ასპინძის ფილიალი”                                
ბანკის კოდი: 220101451                                               
ან.№ GE72LBO113115795007000  

რედაქცია                                  

***
ვაჟკაცებსა გულოვნებსა,
ხანჯლები აქთ ხორასნისა,
თათრებს მტრულად უხვდებიან,
მოყვარესთან ჭამენ პურსა.

***
მეზობლები წაიჩხუბნენ,
ქიტუშა და ჟენიაო,
 –   ქალო, წყევლა თუ არ იცი,
გაიჩუმე პირიაო!

***
სად მიიჩქარი ანტონავ,
ჰაი, გიდი, ღმერთმა შეგვყვარა,
ნეტავ, მაშინ რას ფიქრობდი, 
ქალი, რომ წამოგეყვანა,
შინ სახლის კარი გაგეღო,
ჩემი კი გამომეჯარა.
 –   ნუღარ ტრაბახობ საწყალო,
ხომ გითხარ, ღმერთმა შეგვყარა,
ისე გაგიხდი საქმესა,
რომ დაგცინოდეს ქვეყანა.

***
გენაცვალე, ქალო-რძალო,
ყირმიზ ყელსა, შავ თვალშია,
შენთვინ მოველ ბუზმარიდან, 
არც ჯირითსა, არც ჯვარშია.

დამივარდა ჩემი ლურჯა, 
შაშვის მთაზე, ზედ თავშია,
გადავაგდე ღელე-ხრამში,
დავრჩი მარტო მე გზაშია.

***
ღმერთმა დალახვროს დონღუზა,
ნერვებზე ძლიერ ამშალა,
მითამ მის ვაჟკაცობამა,
კინაღამ დიდ შარს შემყარა.

ანტონას ცოლი მე მწყევლის,
დონღუზამ ფული მამპარა,
ძეხვი-აპოხტიც წაიღო,
თავის ამბარში ჩაყარა.

ბევრჯერ ვეხვეწე დონღუზას,
მეც შემახვედრე პატარა,
ანტონა გამოგვივარდა,
კინაღამ ცოცხლად შეგვჭამა.

***
ცოლმა გამგზავნა ქალაქსა,  –  
დიდი თოვლია, ზამთარი,
ღელეში მგელი შამამხვდა,
დიდი ქოფაკის სადარი.
კბილებსა აკრაჭუნებდა,
როგორც მშიერი აფთარი,
არც ჯაყვა მქვანდა, არც ცული,
არც ბებუთი და ხანჯალი,
მოვბრუნდი, გამოვიქეცი,
როგორც დამფრთხალი თათარი.

***
აღარც ღვინო მაქვს, არაყიც,
რომ გადამეკრა დილითა,
ჩემი ნახადი მყოფნიდა,
შეშას ვზიდამდი ვირითა.
მო, ვიქეიფოთ ცოტათი,
ცოლს როდი მოგთხოვ, რისთვინა?
ქალი, რო შინ მოვიყვანო,
ხალხი გამლანძღავს პირითა,
მარა, სოფელსა ვინ ჰკითხამს?
ყადიც მე ვარ და გზირიცა,
ხუცესს შაურსაც არ მივცემ,
კარდაკარ დარბის, ყვირისა, 
ფოფოდიამაც დამწყევლა 
ჭირიც მათ, ცოტა ლხინიცა!

***
თქვენი ჭირიმე ხვანელნო,
დაგყურებთ შაშის წვერითა,
ეჰ, კიდო გამაგებინა
თქვენი ლამაზი, ტკბილი ხმა.

ბუზმარეთს გაემართებით,
ღიღინითა და მღერითა
წინ გიორგაი მიგიდით,
მესხეთის დროშის ჭერითა.

უკანა მოგდევთ მოხუცნი,
თეთრი თმით, თეთრი წვერითა,
ქალებიც აიყოლიეთ, 
ლოცვით და პირჯვრის წერითა.

***
შაშვის მთაზე ბინას დავდგამ, 
მუხისას და ფიჭვისასა,
სტუმრად შინ არ დავპატიჟებ
კაცს გამტეხავს პირისასა,
მხოლოდ იმას ვაქეიფებ 
სიტყვას თქმოდეს ფიცისასა,
პურს შევჭამთ და ღვინოს დავლევთ,
ღმერთს ვახსენებთ დილისასა.

მთქმელი სიმონ კაჭკაჭიშვილი, 75 
წლის 

ადიგენი, სოფ. არალი.
ჩაიწერა სოსო გიქოშვილმა 

2019 წელს.

მოსახლეობის საყურადღებოდ!

ძვირფასო მეგობრებო,
გაზეთ „ლიტერატურული მესხე-

თის” რედაქცია გთხოვთ მოგვაწოდოთ 
თქვენს ოჯახებში შემონახული ძველი 
სურათები  –   გადაღებული 60-70 წლის 
წინ,  სასურველია განსაკუთრებით ძვე-
ლი სურათების, მათ შორის ისტორიული 
ძეგლების, სოფლების ხედების, შენობა-
ნაგებობების და პეიზაჟების ელექტრო-
ნული ვერსიების მოწოდება.

სურათები დაიბეჭდება ჩვენის გაზე-
თის ფურცლებზე.

გამოგზავნილ სურათებზე გთხოვთ 
მიუთითოთ გადაღების წელი, ვინ ან რა 
არის ასახული მასზე და გამომგზავნის 
ვინაობა.

რედაქცია

საინფორმაციო 
გვერდი

ახალციხის რაიონული  
სასამართლოს წარმოებაშია სამოქალაქო 
საქმე -  120210620003718754-2/279-20 წ. 

საქართველოს გარემოსა და ბუნებრივი  
რესურსების დაცვის სამინისტროს  

სახელმწიფო საქვეუწყებო დაწესებულების  
გარემოსდაცვითი ზედამხედველობის 

დეპარტამენტის სამცხე-ჯავახეთის  
რეგიონული სამმართველოს განცხადებისა 

გამო, ქონების უპატრონოდ ცნობის თაობაზე.

უპატრონოდ საცნობი მოძრავი ნივთებია:
1. 2020 წლის 04 მარტს ბორჯომის მუნიციპალიტეტის 

სოფელ საკირის მიმდებარედ სასაფლაოებთან ნანახი იქნა 
წიწვოვანი ჯიშის ნაძვის 18 ცალი 3 მეტრი სიგრძის დი-
ამეტრებით - 27, 26, 30, 36, 30, 40, 29, 32, 36, 37, 29, 34, 
32, 33, 35, 31, 37, 32 სმ არამარკირებული მრგვალი მორი, 
ასევე ნანახი იქნა ნაძვის ჯიშის 2 ცალი 3 მეტრი სიგრძისა 
და 1 ცალი 4 მეტრი სიგრძის მორი ჩასერილ მდგომარე-
ობაში. მრგვალი მორების საერთო მოცულობამ შეადგინა 
5,338 მ3, ხოლო ჩასერილი მორების რაოდენობამ 0,462 მ3, 
რომელიც გადმოტანილი და დასაწყობებული იქნა ქ. ახალ-
ციხეში ფინანსთა სამინისტროს მომსახურების სააგენტოს 
სამცხე-ჯავახეთის რეგიონული სამმართველოს სასაწყობე 
ტერიტორიაზე.

2. 2020 წლის 06 მარტს ბორჯომის მუნიციპალიტეტის 
სოფელ საკირის მიმდებარედ ნანახი იქნა წიწვოვანი ჯიშის 
ხე-ტყე, კეძოდ - 1) ნაძვი 1,2 მეტრის სიგრძის დიამეტრით 
16 სმ, 2) ნაძვი 1,6 მეტრის სიგრძის დიამეტრით 16 სმ, 3) 
ნაძვი 1,6 მეტრის სიგრძის დიამეტრით 17 სმ, 4) ნაძვი 1,5 
მეტრის სიგრძის დიამეტრით 21 სმ, 5) ნაძვი 3 მეტრის სიგ-
რძის დიამეტრით 16 სმ, 6) სოჭი 2,5 მეტრის სიგრძის დი-
ამეტრით 17 სმ, 7) ნაძვი 1,5 მეტრის სიგრძის დიამეტრით 
25 სმ, 8) სოჭი 1,5 მეტრის სიგრძის დიამეტრით 23 სმ, 9) 
სოჭი 1,4 მეტრის სიგრძის დიამეტრით 27 სმ, 10) ნაძვი 1,4 
მეტრის სიგრძის დიამეტრით 22 სმ, 11) სოჭი 1,2 მეტრის 
სიგრძის დიამეტრით 20 სმ, 12) ნაძვი 2,05 მეტრის სიგრძის 
დიამეტრით 14 სმ, 13) სოჭი 1,5 მეტრის სიგრძის დიამეტ-
რით 25 სმ, 14) ნაძვი 1,5 მეტრის სიგრძის დიამეტრით 23 
სმ, 15) ნაძვი 1,6 მეტრის სიგრძის დიამეტრით 24 სმ, 16) 
ნაძვი 3 მეტრის სიგრძის დიამეტრით 22 სმ, 17) სოჭი 1,8 
მეტრის სიგრძის დიამეტრით 20 სმ, 18) სოჭი 1,5 მეტრის 
სიგრძის დიამეტრით 26 სმ, 19) ნაძვი 1,5 მეტრის სიგრძის 
დიამეტრით 21 სმ, 20) სოჭი 1,1 მეტრის სიგრძის დიამეტ-
რით 24 სმ, 21) ნაძვი 1,6 მეტრის სიგრძის დიამეტრით 28 
სმ, 22) ნაძვი 1,05 მეტრის სიგრძის დიამეტრით 19 სმ, 23) 
ნაძვი 1,4 მეტრის სიგრძის დიამეტრით 24 სმ, 24) სოჭი 1,4 
მეტრის სიგრძის დიამეტრით 21 სმ, 25) ნაძვი 2 მეტრის  
სიგრძის დიამეტრით 20 სმ, 26) სოჭი 1,6 მეტრის სიგრძის 
დიამეტრით 17 სმ. 

არამარკირებული მრგვალი მორების საერთო მოცუ-
ლობამ შეადგინა 1,737 მ3, რომელიც გადმოტანილი და და-
საწყობებული იქნა ქ.ახალციხეში ფინანსთა სამინისტროს 
მომსახურების სააგენტოს სამცხე-ჯავახეთის რეგიონული 
სამმართველოს სასაწყობე ტერიტორიაზე. 

3. 2020 წლის 06 მარტს ბორჯომის მუნიციპალიტეტის 
სოფელ საკირის მიმდებარედ ნანახი იქნა წიწვოვანი ჯიშის 
ხე-ტყე, კეძოდ - 1) ფიჭვი 4,8 მეტრის სიგრძის დიამეტრით 
36 სმ, 2) სოჭი 3 მეტრის სიგრძის დიამეტრით 22 სმ, 3) ნაძ-
ვი 2 მეტრის სიგრძის დიამეტრით 21 სმ, 4) ნაძვი 2 მეტრის 
სიგრძის დიამეტრით 23 სმ, 5) ნაძვი 6 მეტრის სიგრძის დი-
ამეტრით 21 სმ, 6) ნაძვი 6 მეტრის სიგრძის დიამეტრით 21 
სმ, 7) ნაძვი 6 მეტრის სიგრძის დიამეტრით 20 სმ, 8) ნაძვი 
6 მეტრის სიგრძის დიამეტრით 22 სმ, 9) ნაძვი 6 მეტრის 
სიგრძის დიამეტრით 22 სმ, 10) ნაძვი 6 მეტრის სიგრძის 
დიამეტრით 13 სმ, 11) ნაძვი 6 მეტრის სიგრძის დიამეტრით 
16 სმ, 12) ნაძვი 4,8 მეტრის სიგრძის დიამეტრით 22 სმ, 13) 

ნაძვი 3 მეტრის სიგრძის დიამეტრით 23 სმ, 14) ნაძვი 3 მეტ-
რის სიგრძის დიამეტრით 23 სმ, 15) ნაძვი 3 მეტრის სიგრ-
ძის დიამეტრით 27 სმ, 16) ნაძვი 3 მეტრის სიგრძის დიამეტ-
რით 32 სმ, 17) ნაძვი 3 მეტრის სიგრძის დიამეტრით 18 სმ. 

არამარკირებული მრგვალი მორების საერთო მოცუ-
ლობამ შეადგინა 3,88 მ3 რომელიც გადმოტანილი და და-
საწყობებული იქნა ქ. ახალციხეში ფინანსთა სამინისტროს 
მომსახურების სააგენტოს სამცხე-ჯავახეთის რეგიონული 
სამმართველოს სასაწყობე ტერიტორიაზე. 

4. 2020 წლის 14 აპრილს ბორჯომის მუნიციპალიტეტის 
სოფელ ყვიბისის მიმდებარედ ნანახი იქნა წიწვოვანი ჯიშის 
ხე-ტყე, კეძოდ - 1) ნაძვი 3,6 მეტრის სიგრძის დიამეტრით 
28 სმ, 2) ფიჭვი 6 მეტრის სიგრძის დიამეტრით 27 სმ, 3) 
ფიჭვი 6 მეტრის სიგრძის დიამეტრით 23 სმ, 4) ფიჭვი 6 
მეტრის სიგრძის დიამეტრით 28 სმ, 5) ნაძვი 4,3 მეტრის 
სიგრძის დიამეტრით 41 სმ, 6) ნაძვი 5 მეტრის სიგრძის დი-
ამეტრით 32 სმ, 7) ნაძვი 5 მეტრის სიგრძის დიამეტრით 38 
სმ, 8) ნაძვი 4,4 მეტრის სიგრძის დიამეტრით 40 სმ, 9) ნაძვი 
4 მეტრის სიგრძის დიამეტრით 50 სმ, 10) ნაძვი 5 მეტრის 
სიგრძის დიამეტრით 44 სმ, 11) ნაძვი 4 მეტრის სიგრძის დი-
ამეტრით 26 სმ, 12) ნაძვი 5,3 მეტრის სიგრმის დიამეტრით 
37 სმ.

არამარკირებული მრგვალი მორების საერთო მოცუ-
ლობამ შეადგინა 7,05 მ3, რომელიც   გადმოტანილი და და-
საწყობებული იქნა ქ. ახალციხეში ფინანსთა სამინისტროს 
მომსახურების სააგენტოს სამცხე-ჯავახეთის რეგიონული 
სამმართველოს სასაწყობე  ტერიტორიაზე.

5. 2020 წლის 14 აპრილს ბორჯომის მუნიციპალიტეტის 
სოფელ ყვიბისის მიმდებარედ ნანახი იქნა წიწვოვანი ჯიშის 
ხე-ტყე, კეძოდ - ფიჭვის 5 ცალი 3 მეტრის სიგრძის დიამეტ-
რით 20, 25, 24, 28, 29 სმ, ნაძვის 5 ცალი 5 მეტრის სიგრძის 
დიამეტრით 51, 28, 31, 24, 26 სმ, ასევე ნაძვის 1 ცალი 5,3 
მეტრის სიგრძის დიამეტრით 28 სმ, ნაძვის 2 ცალი 5,2  მეტ-
რის სიგრძის დიამეტრით 29, 24 სმ, ნაძვის 1 ცალი 4 მეტრი 
სიგრძის დიამეტრით 24 სმ და ნაძვის 1 ცალი 4,2 მეტრი 
სიგრძის დიამეტრით 30 სმ. 

არამარკირებული მრგვალი მორების საერთო მოცუ-
ლობამ შეადგინა 6,005 მ3, რომელიც გადმოტანილი და და-
საწყობებული იქნა ქ. ახალციხეში ფინანსთა სამინისტროს 
მომსახურების სააგენტოს სამცხე-ჯავახეთის რეგიონული 
სამმართველოს სასაწყობე ტერიტორიაზე. 

6. 2020 წლის 15 აპრილს ბორჯომის მუნიციპალიტეტის 
სოფელ ანდეზიტის მიმდებარედ ნანახი იქნა წიწვოვანი ჯი-
შის ხე-ტყე, კეძოდ - ნაძვის 3 ცალი 6 მეტრის სიგრძის დი-
ამეტრით 35, 44, 36 სმ, ნაძვის 3 ცალი 5 მეტრის სიგრძის 
დიამეტრით 25, 31, 33 სმ, ასევე სოჭის 2 ცალი 6 მეტრის 
სიგრძის დიამეტრით 32, 28 სმ, სოჭის 1 ცალი 5 მეტრის 
სიგრძის დიამეტრით 36 სმ. 

არამარკირებული მრგვალი მორების საერთო მოცუ-
ლობამ შეადგინა 5,275 მ3, რომელიც გადმოტანილი და და-
საწყობებული იქნა ქ. ახალციხეში ფინანსთა სამინისტროს 
მომსახურების სააგენტოს სამცხე-ჯავახეთის რეგიონული 
სამმართველოს სასაწყობე ტერიტორიაზე.

იმ პირებმა, რომელთაც შეიძლება ჰქონდეთ პრეტენზია 
უპატრონოდ გამოსაცხადებელ ქონებაზე, უნდა განაცხა-
დონ თავიანთი უფლებების შესახებ, პუბლიკაციის გამოქ-
ვეყნების დღიდან 3 (სამი) თვის განმავლობაში, ახალციხის 
რაიონულ სასამართლოში, მისამართზე: ქ.ახალციხე, მება-
ღიშვილის ქ. №62.  

თუ დანიშნული ვადის გასვლამდე არ შემოვა განცხადე-
ბა ქონებაზე უფლების შესახებ, სასამართლო განიხილავს 
საქმეს და გადაწყვეტილების გამოტანისას დაეყრდნობა 
მის მიერ გამოკითხულ იმ პირთა ჩვენებებს, რომელთაც 
შეუძლიათ ცნობების მიწოდება ქონების კუთვნილების შე-
სახებ, აგრეთვე, შესაბამისი ორგანოებიდან გამოთხოვილ 
ცნობებს.

ახალციხის რაიონული 
სასამართლოს წარმოებაშია სამოქალაქო 
საქმე -  120210620003714229-2/273-20წ 
საქართველოს გარემოსა და ბუნებრივი 

რესურსების დაცვის სამინისტროს 
სახელმწიფო საქვეუწყებო დაწესებულების 

გარემოსდაცვითი ზედამხედველობის 
დეპარტამენტის სამცხე-ჯავახეთის 

რეგიონული სამმართველოს განცხადებისა 
გამო, ქონების უპატრონოდ ცნობის თაობაზე.

უპატრონოდ საცნობი მოძრავი ნივთებია:
2019 წლის 31 აგვისტოს ახალქალაქის მუნიციპალიტე-

ტის სოფელ ზრესის მიმდებარედ ნანახი იქნა 1 ცალი ფრინ-
ველის მოსაზიდი ელექტრო სატყუარა ე.წ. „მანოკი" თავისი 
კვების წყაროთი, საყვირითა და მიკროსქემით. ამოღებული 
ნივთები დაილუქა ლუქით N 00039577 და ინახება სამმარ-
თველოს ადმინისტრაციული შენობის ტერიტორიაზე.

2. 2019 წლის 28 აგვისტოს ახალქალაქის მუნიციპალი-
ტეტის სოფელ ზრესის მიმდებარედ ნანახი იქნა 1 ცალი 
ფრინველის მოსაზიდი ელექტრო სატყუარა ე.წ. ,,მანოკი" 
თავისი კვების წყაროთი, საყვირითა და მიკროსქემით. ამო-
ღებული ნივთები დაილუქა ლუქით N 00041935 და ინახება 
სამმართველოს ადმინისტრაციული შენობის ტერიტორი-
აზე.

3. 2019 წლის 03 სექტემბერს ახალქალაქის მუნიციპა-
ლიტეტის სოფელ ზრესის მიმდებარედ ნანახი იქნა 1 ცალი 
ფრინველის მოსაზიდი ელექტრო სატყუარა ე.წ. „მანოკი" 
თავისი კვების წყაროთი, საყვირითა და მიკროსქემით. ამო-
ღებული ნივთები დაილუქა ლუქით N 00039579 და ინახება 
სამმართველოს ადმინისტრაციული შენობის ტერიტორი-
აზე.

4. 2019 წლის 31 აგვისტოს ახალქალაქის მუნიციპალი-
ტეტის სოფელ კუმუდროს მიმდებარედ ნანახი იქნა 1 ცალი 
ფრინველის მოსაზიდი ელექტრო სატყუარა ე.წ. ,,მანოკი" 
თავისი 1 ცალი კვების წყაროთი, საყვირითა და მიკროსქე-
მით. ამოღებული ნივთები დაილუქა ლუქით N 00039590 
და ინახება სამმართველოს ადმინისტრაციული შენობის 
ტერიტორიაწზე.

5. 2019 წლის 03 სექტემბერს ახალქალაქის მუნიცი-
პალიტეტის სოფელ ჩანდურის მიმდებარედ ნანახი იქნა 
1 ცალი ფრინველის მოსაზიდი ელექტრო სატყუარა ე.წ. 
„,მანოკი" თავისი 1 ცალი კვების წყაროთი, საყვირითა და 
მიკროსქემით. ამოღებული ნივთები დაილუქა ლუქით N 
00039578 და ინახება სამმართველოს ადმინისტრაციული 
შენობის ტერიტორიაზე.

6. 2019 წლის 06 სექტემბერს ახალქალაქის მუნიცი-
პალიტეტის სოფელ ვაჩიანის მიმდებარედ ნანახი იქნა 1 
ცალი ფრინველის მოსაზიდი ელექტრო სატყუარა ე.წ. 
„,მანოკი" თავისი 1 ცალი კვების წყაროთი, საყვირითა და 
მიკროსქემით. ამოღებული ნივთები დაილუქა ლუქით N 
00041806 და ინახება სამმართველოს ადმინისტრაციული 
შენობის ტერიტორიაზე.

7. 2019 წლის 28 აგვისტოს ახალქალაქის მუნიციპალი-
ტეტის სოფელ გოგაშენის მიმდებარედ პურის ყანაში  ნანა-
ხი იქნა 1 ცალი ფრინველის მოსაზიდი ელექტრო სატყუარა 
ე.წ. „,მანოკი" თავისი 1 ცალი კვების წყაროთი, საყვირითა 
და მიკროსქემით. ამოღებული ნივთები დაილუქა ლუქით N 
00039501 და ინახება სამმართველოს ადმინისტრაციული 
შენობის ტერიტორიაზე.

8. 2019 წლის 04 სექტემბერს ახალქალაქის მუნიცი-
პალიტეტის სოფელ კუმურდოს მიმდებარედ ნანახი იქნა 
1 ცალი ფრინველის მოსაზიდი ელექტრო სატყუარა ე.წ. 
„,მანოკი" თავისი 1 ცალი კვების წყაროთი, საყვირითა და 
მიკროსქემით. ამოღებული ნივთები დაილუქა ლუქით N 
00039600 და ინახება სამმართველოს 
ადმინისტრაციული შენობის ტერიტო- 

რიაზე.

იმ პირებმა, რომელთაც შეიძლე-
ბა ჰქონდეთ პრეტენზია უპატრონოდ 

გამოსაცხადებელ ქონებაზე, უნდა განაცხადონ თავიანთი 
უფლებების შესახებ, პუბლიკაციის დღიდან 3 (სამი) თვის 
განმავლობაში, ახალციხის რაიონულ სასამართლოში, მისა-
მართზე: ქ.ახალციხე, მებაღიშვილის ქ. №62.  

თუ დანიშნული ვადის გასვლამდე არ შემოვა განცხადე-
ბა ქონებაზე უფლების შესახებ, სასამართლო განიხილავს 
საქმეს და გადაწყვეტილების გამოტანისას დაეყრდნობა 
მის მიერ გამოკითხულ იმ პირთა ჩვენებებს, რომელთაც 
შეუძლიათ ცნობების მიწოდება ქონების კუთვნილების შე-
სახებ, აგრეთვე, შესაბამისი ორგანოებიდან გამოთხოვილ 
ცნობებს.

ახალციხის  
რაიონული სასამართლოს  

წარმოებაშია სამოქალაქო საქმის  
N120210620003733298-2/294-20წ 

საქართველოს გარემოსა და ბუნებრივი 
რესურსების დაცვის სამინისტროს 

სახელმწიფო საქვეუწყებო დაწესებულების 
გარემოსდაცვითი ზედამხედველობის 

დეპარტამენტის სამცხე-ჯავახეთის 
რეგიონული სამმართველოს განცხადებისა 

გამო, ქონების უპატრონოდ ცნობის თაობაზე.

უპატრონოდ საცნობი მოძრავი ნივთებია:
1. 2020 წლის 06 აპრილს ბორჯომის მუნიციპალიტე-

ტის დაბა წაღვერში, წაღვერის სატყეოს მე-10 კვარტლის 
მიმადებარედ ნანახი იქნა წიწვოვანი ჯიშის ნაძვის 4 ცალი 
გამხმარი ხლისტი, რომელთა წვრილი თავის დიამეტრი არ 
აღემატებოდა 5სმ, ხოლო მსხვილი თავის დიამეტრი 12 სმ. 
ხლისტის საერთო მოცულობამ შეადგინა 0,3 მ3, რომელიც 
გადმოტანილი და დასაწყობებული იქნა ქ. ახალციხეში 
ფინანსთა სამინისტროს მომსახურების სააგენტოს სამც-
ხე-ჯავახეთის რეგიონული სამმართველოს სასაწყობე ტე-
რიტორიაზე.

2. 2020 წლის 16 აპრილს ბორჯომის მუნიციპალიტე-
ტის სოფელ ანდეზიტში ნანახი იქნა წიწვოვანი ჯიშის ოთხი 
ცალი არამარკირებული მრგვალი მორი კერძოდ - 1). ფიჭვი 
5 მეტრის სიგრძის დიამეტრით 51 სმ; 2). ნაძვი 6 მეტრის 
სიგრძის დიამეტრით 40 სმ; 3). სოჭი 5,30 მეტრის სიგრძის 
დიამეტრით 28სმ; 4). სოჭი 6 მეტრის სიგრძის დიამეტრით 
36სმ.

არამარკირებული მრგვალი მორების საერთო მოცუ-
ლობამ შეადგინა 3,23 მ3, რომელიც გადმოტანილი და და-
საწყობებული იქნა ქ. ახალციხეში ფინანსთა სამინისტროს 
მომსახურების სააგენტოს სამცხე-ჯავახეთის რეგიონული 
სამმართველოს სასაწყობე ტერიტორიაზე.

3. 2020 წლის 22 აპრილს ადიგენის მუნიციპალიტეტის 
სოფელ უდეში ზურაბ ბაღდოშვილის პ/ნ:03001004040 
სახლის მიმდებარედ ნანახი იქნა წიწვოვანი ჯიშის ხე-ტყე, 
კერძოდ - 1). ნაძვი 3 მეტრის სიგრძის დიამეტრით 17 სმ, 2). 
ნაძვი 3 მეტრის სიგრძის დიამეტრით 20 სმ, 3). ნაძვი 3 მეტ-
რის სიგრძის დიამეტრით 16 სმ, 4). ნაძვი 3 მეტრის სიგრძის 
დიამეტრით 14 სმ, 5). ნაძვი 3 მეტრის სიგრძის დიამეტრით 
18 სმ, 6). ნაძვი 3 მეტრის სიგრძის დიამეტრით 19 სმ, 7). 
ნაძვი 3 მეტრის სიგრძის დიამეტრით 13 სმ, 8). ნაძვი 3 მეტ-
რის სიგრძის დიამეტრით 12 სმ, 9). ნაძვი 3 მეტრის სიგრძის 
დიამეტრით 20 სმ, 10). ნაძვი 3 მეტრის სიგრძის დიამეტ-
რით 24 სმ, 11). ნაძვი 3 მეტრის სიგრძის დიამეტრით 21 სმ, 
12). ნაძვი 3 მეტრის სიგრძის დიამეტრით 21 სმ, 13) ნაძვი 
3 მეტრის სიგრძის დიამეტრით 16 სმ, 14). ნაძვი 3 მეტრის 
სიგრძის დიამეტრით 16 სმ, 15). ნაძვი 3 მეტრის სიგრძის 
დიამეტრით 14 სმ, 16). ნაძვი 3 მეტრის სიგრძის დიამეტ-
რით 16 სმ, 17). ნაძვი 3 მეტრის სიგრძის დიამეტრით 14 სმ, 
18). ნაძვი 3 მეტრის სიგრძის დიამეტრით 25 სმ, 19). ნაძვი 
3 მეტრის სიგრძის დიამეტრით 30 სმ, 20). ნაძვი 3 მეტრის 
სიგრძის დიამეტრით 20 სმ, 21). ნაძვი 3 მეტრის სიგრძის 
დიამეტრით 20 სმ, 22). ნაძვი 3 მეტრის სიგრძის დიამეტრით 
13 სმ, 23). ნაძვი 3 მეტრის სიგრძის დიამეტრით 27 სმ, 24). 
ნაძვი 3 მეტრის სიგრძის დიამეტრით 16 სმ. 

არამარკირებული მრგვალი მორების საერთო მოცულო-
ბამ შეადგინა 2,34 მ3, რომელიც მიბარებული იქნა გიორგი 
გიორგაძეზე პ/ნ:03001022548 ადიგენის მუნიციპალიტე-
ტის სოფელ უდეში ზურაბ ბაღდოშვილის პ/ნ: 03001004040 
სახლის მიმდებარედ მის კუთვნილ ფარდულთან.

4. 2020 წლის 18 მაისს ადიგენის მუნიციპალიტეტის 
სოფელ ამხერის მიმდებარედ ტყეში ნანახი იქნა წიწვოვანი 
ჯიშის ხე-ტყე, კერძოდ - 1). ნაძვი 1,50 მეტრის სიგრძის დი-
ამეტრით 30 სმ, 2). ნაძვი 1,50 მეტრის სიგრძის დიამეტრით 

29 სმ, 3). ნაძვი 1,50 მეტრის სიგრძის დიამეტრით 36 სმ, 4). 
ნაძვი 1,50 მეტრის სიგრძის დიამეტრით 27 სმ, 5). ნაძვი 1,50 
მეტრის სიგრძის დიამეტრით 30 სმ, 6). ნაძვი 1,50 მეტრის 
სიგრძის დიამეტრით 34 სმ, 7). ნაძვი 1,50 მეტრის სიგრძის 
დიამეტრით 26 სმ, 8). ნაძვი 1,50 მეტრის სიგრძის დიამეტ-
რით 24 სმ, 9). ნაძვი 2,28 მეტრის სიგრძის დიამეტრით 16 
სმ, 10). ნაძვი 3 მეტრის სიგრძის დიამეტრით 24 სმ, 11). ნაძ-
ვი 3 მეტრის სიგრძის დიამეტრით 25 სმ, 12). ნაძვი 3 მეტრის 
სიგრძის დიამეტრით 20 სმ, 13). ნაძვი 3 მეტრის სიგრძის 
დიამეტრით 17 სმ, 14). ნაძვი 3 მეტრის სიგრძის დიამეტრით 
19 სმ, 15). ნაძვი 3 მეტრის სიგრძის დიამეტრით 24 სმ.

არამარკირებული მრგვალი მორების საერთო მოცუ-
ლობამ შეადგინა 1,783 მ3, რომელიც გადმოტანილი და და-
საწყობებული იქნა ქ. ახალციხეში ფინანსთა სამინისტროს 
მომსახურების სააგენტოს სამცხე-ჯავახეთის რეგიონული 
სამმართველოს სასაწყობე ტერიტორიაზე.

იმ პირებმა, რომელთაც შეიძლება ჰქონდეთ პრეტენზია 
უპატრონოდ გამოსაცხადებელ ქონებაზე, უნდა განაცხა-
დონ თავიანთი უფლებების შესახებ, პუბლიკაციის დღიდან 
3 (სამი) თვის განმავლობაში, ახალციხის რაიონულ სასა-
მართლოში, მისამართზე: ქ.ახალციხე, მებაღიშვილის ქ. 
№62.  

თუ დანიშნული ვადის გასვლამდე არ შემოვა განცხადე-
ბა ქონებაზე უფლების შესახებ, სასამართლო განიხილავს 
საქმეს და გადაწყვეტილების გამოტანისას დაეყრდნობა 
მის მიერ გამოკითხულ იმ პირთა ჩვენებებს, რომელთაც 
შეუძლიათ ცნობების მიწოდება ქონების კუთვნილების შე-
სახებ, აგრეთვე, შესაბამისი ორგანოებიდან გამოთხოვილ 
ცნობებს.

ახალციხის რაიონული 
სასამართლოს წარმოებაშია სამოქალაქო 
საქმე N3689471-2/255-20წ. საქართველოს 

გარემოსა და ბუნებრივი რესურსების 
დაცვის სამინისტროს სახელმწიფო 

საქვეუწყებო დაწესებულების 
გარემოსდაცვითი ზედამხედველობის 

დეპარტამენტის სამცხე-ჯავახეთის 
რეგიონული სამმართველოს განცხადებისა 

გამო, ქონების უპატრონოდ ცნობის თაობაზე.

უპატრონოდ საცნობი მოძრავი ნივთებია:
1. 2019 წლის 3 სექტემბერს ახალქალაქის მუნიციპალი-

ტეტის სოფელ მაჯადიას მიმდებარედ ნანახი 1 ცალი ფრინ-
ველის მოსაზიდი ელექტრო სატყუარა ე.წ. მანოკი, თავისი 
კვების წყაროთი, საყვირით და მიკროსქემით. ინახება სამ-
მართველოს ადმინისტრაციული შენობის ტერიტორიაზე.

2. 2019 წლის 24 აგვისტოს ახალქალაქის მუნიციპა-
ლიტეტის სოფელ კოთელიის მიმდებარედ ნანახი 1 ცალი 
ფრინველის მოსაზიდი ელექტრო სატყუარა ე.წ. მანოკი, 
თავისი კვების წყაროთი, საყვირით და მიკროსქემით. ინა-
ხება სამმართველოს ადმინისტრაციული შენობის ტერიტო-
რიაზე.

3. 2019 წლის 31 აგვისტოს ახალქალაქის მუნიციპალიტე-
ტის სოფელ კუმურდოს მიმდებარედ ნანახი 1 ცალი ფრინვე-
ლის მოსაზიდი ელექტრო სატყუარა ე.წ. მანოკი, თავისი კვე-
ბის წყაროთი, საყვირით და მიკროსქემით. ინახება სამმართ-
ველოს ადმინისტრაციული შენობის ტერიტორიაზე.

4. 2019 წლის 31 აგვისტოს ახალქალაქის მუნიციპა-
ლიტეტის სოფელ კუმურდოს მიმდებარედ ნანახი 1 ცალი 
ფრინველის მოსაზიდი ელექტრო სატყუარა ე.წ. მანოკი, 
თავისი კვების წყაროთი, საყვირით და მიკროსქემით. ინა-
ხება სამმართველოს ადმინისტრაციული შენობის ტერიტო-
რიაზე.

5. 2019 წლის 3 სექტემბერს ახალქალაქის მუნიციპა-
ლიტეტის სოფელ კუმურდოს მიმდებარედ ნანახი 1 ცალი 
ფრინველის მოსაზიდი ელექტრო სატყუარა ე.წ. მანოკი, თა-
ვისი კვების წყაროთი, საყვირით და მიკროსქემით. ინახება 
სამმართველოს ადმინისტრაციული შენობის ტერიტორი-
აზე.

იმ პირებმა, რომელთაც შეიძლება ჰქონდეთ პრეტენზია 
უპატრონოდ გამოსაცხადებელ ქონებაზე, უნდა განაცხა-
დონ თავიანთი უფლებების შესახებ, პუბლიკაციის დღიდან 
3 (სამი) თვის განმავლობაში, ახალციხის რაიონულ სასა-
მართლოში, მისამართზე: ქ.ახალციხე, მებაღიშვილის ქ. 
№62.  

თუ დანიშნული ვადის გასვლამდე არ შემოვა განცხადე-
ბა ქონებაზე უფლების შესახებ, სასამართლო განიხილავს 
საქმეს და გადაწყვეტილების გამოტანისას დაეყრდნობა 
მის მიერ გამოკითხულ იმ პირთა ჩვენებებს, რომელთაც 
შეუძლიათ ცნობების მიწოდება ქონების კუთვნილების შე-
სახებ, აგრეთვე, შესაბამისი ორგანოებიდან გამოთხოვილ 

ცნობებს.

ახალციხის რაიონული 
სასამართლოს წარმოებაშია სამოქალაქო 
საქმე  N120210620003695402-2/262-20წ 
საქართველოს გარემოსა და ბუნებრივი 

რესურსების დაცვის სამინისტროს 
სახელმწიფო საქვეუწყებო დაწესებულების 

გარემოსდაცვითი ზედამხედველობის 
დეპარტამენტის სამცხე-ჯავახეთის 

რეგიონული სამმართველოს განცხადებისა 
გამო, ქონების უპატრონოდ ცნობის თაობაზე.

უპატრონოდ საცნობი მოძრავი ნივთებია:
1. 2019 წლის 05 ნოემბერს ადიგენის სატყეო უბნის ადი-

გენის სატყეოში ე.წ. „ჭოლოებზე" ნანახი იქნა წიწვოვანი ჯი-
შის ნაძვის 5 ცალი 6 მეტრი სიგრძის დიამეტრებით - 26, 19, 
30, 32, 18 სმ, 4 ცალი 3 მეტრი სიგრძის დიამეტრით - 25, 24, 
14, 21 სმ და სოჭის 5 ცალი 6 მეტრი სიგრძის დიამეტრებით 
- 19, 30, 20, 20, 26 სმ, 1 ცალი 4 მეტრი სიგრძის დიამეტრით 
- 16სმ და 2 ცალი 3 მეტრი სიგრძის დიამეტრით - 20, 19 სმ 
არამარკირებული მრგვალი მორი. მორების საერთო მო-
ცულობამ შეადგინა 3,729 მ3, რომელიც გადმოტანილი და 
დასაწყობებული იქნა ქ. ახალციხეში ასპინძის ქ.N32 სამც-
ხე-ჯავახეთის სატყეო სამსახურის დაცულ ტერიტორიაზე.

2. 2019 წლის 26 დეკემბერს ადიგენის მუნიციპალიტე-
ტის სოფელ საღრძის მიმდებარედ ნანახი იქნა წიწვოვანი 
ჯიშის ფიჭვის მორები, კერძოდ - 1) 5,08 მეტრი სიგრძის დი-
ამეტრით - 30 სმ, 2) 4,9 მეტრი სიგრძის დიამეტრით - 22 სმ, 
3)5 მეტრი სიგრძის დიამეტრით - 26 სმ, 4)5 მეტრი სიგრძის 
დიამეტრით - 25 სმ, 5) 5,18 მეტრი სიგრძის დიამეტრით - 33 
სმ, 6) 4,75 მეტრი სიგრმის დიამეტრით - 27 სმ, 7) 5 მეტრი 
სიგრძის დიამეტრით - 27 სმ, 8) 5,1 მეტრი სიგრძის დიამეტ-
რით - 33 სმ, ასევე სოჭის ჯიშის - 2 ცალი 6 მეტრი სიგრმის 
დიამეტრით - 22, 28 სმ და 6 ცალი 5 მეტრი სირძის დიამეტ-
რით - 22, 30, 32, 25, 36, 30 სმ. მორების საერთო მოცულობამ 
შეადგინა 6,16 მ3, რომელიც მიღება-ჩაბარებისოქმით ჩაბარ-
და ადიგენის მუნიციპალიტეტის სოფელ უდეში მცხოვრებ 
გიორგი მაისურაძეს.

3. 2019 წლის 31 აგვისტოს ახალქალაქის მუნიციპალიტე-
ტის სოფელ ჩუნჩხას მიმდებარედ ნანახი იქნა 1 ცილი ფრინ-
ველის მოსაზიდი ელექტრო სატყუარა ე.წ. „მანოკი" თავისი 
კვების წყაროთი, საყვირითა და მიკროსქემით. ამოღებული 
წივთები დაილუქა ლუქით N 00039595 და ინახება სამმართ-
ველოს ადმინისტრაციული შენობის ტერიტორიაზე.

4. 2019 წლის 05 სექტემბერს ბორჯომის მუნიციპალი-
ტეტის სოფელ ანდეზიტის მიმდებარედ ნანახი იქნა 1 ცალი 
ფრინველის მოსაზიდი ელექტრო სატყუარა ე.წ. ,,მანოკი" 
თავისი კვების წყაროთი, საყვირითა და მიკროსქემით. ამო-
ღებული ნივთები დაილუქა ლუქით N 00039567 და ინახება 
სამმართველოს ადმინისტრაციული შენობის ტერიტორი-
აზე.

5. 2019 წლის 09 სექტემბერს ახალქალაქის მუნიციპა-
ლიტეტის სოფელ ზრესის მიმდებარედ ნანახი იქნა 1 ცალი 
ფრინველის მოსაზიდი ელექტრო სატყუარა ე.წ. „მანოკი" თა-
ვისი კვების წყაროთი, საყვირითა და მიკროსქემით. ამოღე-
ბული ნივთები დაილუქა ლუქით N 00041825 და ინახება სამ-
მართველოს ადმინისტრაციული შენობის ტერიტორიაზე.

6. 2019 წლის 12 სექტემბერს ახალქალაქის მუნიციპალიტე-
ტის სოფელ კუმუდროს მიმდებარედ ნანახი იქნა 1 ცალი ფრინ-
ველის მოსაზიდი ელექტრო სატყუარა ე.წ. ,,მანოკი" თავისი 1 
ცალი კვების წყაროთი, საყვირითა და მიკროსქემით. ამოღებუ-
ლი ნივთები დაილუქა ლუქით N 00041821 და ინახება სამმართ-
ველოს ადმინისტრაციული შენობის ტერიტორიაწზე.

7. 2019 წლის 12 სექტემბერს ახალქალაქის მუნიციპა-
ლიტეტის სოფელ ოკამის მიმდებარედ ნანახი იქნა 1 ცალი 
ფრინველის მოსაზიდი ელექტრო სატყუარა ე.წ. „,მანოკი" 
თავისი 1 ცალი კვების წყაროთი, საყვირითა და მიკროსქე-
მით. ამოღებული ნივთები დაილუქა ლუქით N 00039505 და 
ინახება სამმართველოს ადმინისტრაციული შენობის ტერი-
ტორიაზე.

იმ პირებმა, რომელთაც შეიძლება ჰქონდეთ პრეტენზია 
უპატრონოდ გამოსაცხადებელ ქონებაზე, უნდა განაცხა-
დონ თავიანთი უფლებების შესახებ, პუბლიკაციის დღიდან 
3 (სამი) თვის განმავლობაში, ახალციხის რაიონულ სასამარ-
თლოში, მისამართზე: ქ.ახალციხე, მებაღიშვილის ქ. №62.  

თუ დანიშნული ვადის გასვლამდე არ შემოვა განცხადე-
ბა ქონებაზე უფლების შესახებ, სასამართლო განიხილავს 
საქმეს და გადაწყვეტილების გამოტანისას დაეყრდნობა მის 
მიერ გამოკითხულ იმ პირთა ჩვენებებს, რომელთაც შეუძ-
ლიათ ცნობების მიწოდება ქონების კუთვნილების შესახებ, 
აგრეთვე, შესაბამისი ორგანოებიდან გამოთხოვილ ცნობებს.


